
ᑐᑭᖏᑦ  

 

ᐃᓕᖅᑯᓯᓕᕆᓂᕐᒧᑦ 

ᐊᑦᑕᕐᓇᖅᑕᐃᓕᒪᓂᖅ 

ᐅᖃᐅᓯᐅᔪᖅ ᐱᑦᓯᕋᖅᑐᖅ ᐃᓕᓴᖅᓯᔪᖅ ᐊᒻᒪᓗ ᐱᓇᓱᐊᖅᑐᖅ ᑲᒪᓂᕐᒥᑦ 

ᓴᙱᓂᖃᕐᓂᐅᔪᒥᑦ ᓇᓕᒧᒌᙱᑦᑐᓂᒃ ᐱᓕᕆᓂᐅᔪᒥᑦ. ᑕᐃᒪᐃᑎᑦᓯᕗᖅ 

ᐊᕙᑎᒥᒃ ᐊᑭᕋᖅᑐᖏᑦᑐᒥᑦ ᐊᒻᒪᓗ ᐃᓚᐃᓐᓈᖏᑦᑐᒥᑦ, ᐃᓄᓕᒫᑦ 

ᐊᑦᑕᓇᖅᑐᒦᑦᑑᔮᖏᑦᑐᑦ ᐱᔨᑦᓯᕋᖅᑕᐅᑎᓪᓗᒋᑦ. 

 

ᑲᑉᐱᐊᓵᕆᓂᒃᑯᑦ ᐊᐅᓚᑦᓯᓂᖅ  

 

 

 

 

 

 

 

 

ᓄᓇᓕᒻᒥ ᓱᒋᐊᕐᓂᕐᒧᑦ ᑎᓕᐅᕆᔾᔪᑎ 

(CIO) 

 

 

 

ᐱᕋᔭᓐᓂᕐᒧᑦ ᐸᕝᕕᓵᕆᓂᖅ 

 

 

 

 

 

 

 

ᖃᕋᓴᐅᔭᒃᑯᑦ ᐋᓐᓂᖅᓱᖅᑕᐅᓂᖅ  

 

 

 

 

 

ᑐᐊᕕᕐᓇᖅᑐᒥᑦ ᓴᐳᔾᔨᓂᕐᒧᑦ 

ᑎᓕᐅᕆᔾᔪᑎ (EPO) 

 

 

ᐃᓱᒪᒃᑯᑦ ᐋᓐᓂᖅᓱᖅᑕᐅᓂᖅ 

 

 

 

ᐃᓚᒌᓄᑦ 

ᐋᓐᓂᖅᓯᕆᑦᑕᐃᓕᒪᑎᑦᓯᓂᕐᒧᑦ 

ᐱᖁᔭᖅ (FAIA) 

ᑲᑉᐱᐊᓵᕆᔪᓂᒃ ᐊᐅᓚᑦᓯᓂᕐᒥᑦ ᐊᒻᒪᓗ ᐋᓐᓂᖅᓯᕆᓂᕐᒥᑦ ᐃᓚᖃᖅᑐᑦ 

ᐅᓗᕆᐊᓵᕆᓂᕐᒥᑦ ᐊᒻᒪᓗ ᐃᓱᒪᖅᓱᑎᑦᓯᖏᓐᓂᕐᒥᑦ ᐃᓅᑉ ᐃᓕᖅᑯᓯᖓᓂ 

ᐅᕝᕙᓘᓐᓃᑦ ᐊᐅᓚᑦᓯᓂᕐᒥᑦ ᐊᒻᒪᓗ ᐅᖃᐅᔾᔪᐃᓂᕐᒥᑦ ᐃᓅᑉ 

ᐃᓕᖅᑯᓯᕆᒋᐊᖃᖅᑕᖓᓂ. ᑕᒪᓐᓇ ᐃᓚᖃᑐᐃᓐᓇᕆᐊᓕᒃ 

ᐅᐸᒍᑎᑎᑦᓯᑦᑕᐃᓕᒪᓂᕐᒥᑦ ᐃᓅᑉ ᐃᓕᓐᓂᐊᕆᐊᖃᕐᓂᖓᓂ, 

ᐃᖅᑲᓇᐃᔭᕆᐊᖃᕐᓂᖓᓂ, ᐅᕝᕙᓘᓐᓃᑦ ᐋᓐᓂᐊᕕᓕᐊᕆᐊᖃᕐᓂᖓᓂ, 

ᐊᒻᒪᓗ/ᐅᕝᕙᓘᓐᓃᑦ ᐅᐸᑎᑦᓯᑦᑕᐃᓕᒪᓂᕐᒥᑦ ᐃᓄᒻᒥᒃ ᐱᖃᓐᓇᕆᔭᖏᓐᓄᑦ 

ᐃᓚᒋᔭᖏᓐᓄᓪᓗ.  

 

ᐃᑲᔫᑎᑦᓴᐅᔪᖅ ᑕᐃᑲᓂ ᐃᓚᒌᓄᑦ ᐋᓐᓂᖅᓯᕆᑦᑕᐃᓕᒪᑎᑦᓯᓂᕐᒧᑦ ᐱᖁᔭᕐᒥᑦ, 

ᑕᐃᒃᑯᐊ ᐱᑦᓯᐊᖏᑦᑐᑦ (ᐊᒻᒪᓗ ᐃᓚᓕᐅᑎᒍᓐᓇᖅᑐᑦ ᐱᑦᓯᐊᖅᑕᐅᖏᑦᑐᑦ) 

ᓄᓇᓕᒻᒥ ᓱᒋᐊᖅᑕᐅᓗᑎᒃ ᓲᕐᓗ ᐱᖅᑯᓯᑐᖃᒃᑯᑦ ᐃᓄᓐᓄᑦ 

ᐃᓅᓯᓕᕆᔭᐅᓂᕐᒥᑦ. 

 

ᐊᑐᓕᖅᑭᔪᖅ ᐃᓕᖅᑯᓯᕐᒥᑦ ᑲᑉᐱᐊᓵᕆᔪᖅ ᐃᓅᑉ 

ᐊᑦᑕᕐᓇᖅᑐᒦᑦᑕᐃᓕᒋᐊᖃᕐᓂᖓᓂ ᐅᕝᕙᓘᓐᓃᑦ ᓇᓪᓕᒋᔭᒥᓂ. ᐃᓚᖃᖅᑐᖅ 

ᐃᓕᖅᑯᓯᕐᓂᒃ ᓲᕐᓗ ᒪᓕᖃᑦᑕᕐᓂᖅ, ᐅᐊᑦᑎᖃᑦᑕᕐᓂᖅ, ᐊᒻᒪᓗ ᖃᐅᔨᓴᕐᓂᕐᒥᑦ 

ᐃᓄᒻᒥᒃ ᐅᕝᕙᓘᓐᓃᑦ ᐱᒍᒪᖏᑦᑐᒥᑦ, ᐋᓐᓂᖅᓯᕆᔪᒥᑦ, ᐊᒻᒪᓗ 

ᐸᕝᕕᓴᐃᓐᓇᖅᑐᒥᑦ ᐅᖄᓚᐅᑎᒃᑯᑦ, ᐅᖄᓚᐅᑎᕋᓛᒃᑯᑦ ᑎᑎᖅᑲᑎᒍᑦ, 

ᐃᕐᖐᓐᓈᖅᑕᐅᑎᒃᑯᑦ, ᐊᒻᒪᓗ ᖃᕋᓴᐅᔭᒃᑯᑦ ᐃᓅᖃᑎᒌᒍᑎᓂᒃ. 

ᑕᐃᒪᐃᑦᑑᓂᕋᖅᑕᐅᒻᒥᔪᖅ ᖃᐅᔨᓴᐃᓐᓇᐅᔭᖅᑐᖅ.  

 

ᖃᕋᓴᐅᔭᓕᕆᔾᔪᑎᓂᒃ ᐊᑐᖃᑦᑕᕐᓂᕐᒥᑦ ᐋᓐᓂᖅᓯᓂᕐᒥᑦ ᐅᐸᒍᑎᓯᒪᓗᓂᐅᒃ 

ᐅᕝᕙᓘᓐᓃᑦ ᖃᕋᓴᐅᔭᒃᑯᑦ, ᐃᓚᖃᖅᑐᖅ ᐅᐊᑦᑎᓂᕐᒥᑦ ᐊᒻᒪᓗ ᖃᐅᔨᓴᕐᓂᕐᒥᑦ 

ᐃᓅᑉ ᓇᒦᓐᓂᖓᓂ ᑲᙳᓵᕆᓂᕐᒧᑦ, ᐃᓕᕋᓵᑎᑦᓯᓂᕐᒧᑦ, ᐅᕝᕙᓘᓐᓃᑦ 

ᐋᓐᓂᖅᓯᓂᕐᒧᑦ ᐃᓄᒻᒥᑦ. ᑕᐃᒪᐃᑦᑑᓂᕋᖅᑕᐅᒻᒥᔪᖅ ᖃᕋᓴᐅᔭᒃᑯᑦ-

ᐱᓕᕆᐊᖑᔪᑦ ᐋᓐᓂᖅᓯᕆᓂᕐᒥᑦ. 

 

ᐃᑲᔫᑎᑦᓴᐅᔪᖅ ᑕᐃᑲᓂ ᐃᓚᒌᓄᑦ ᐋᓐᓂᖅᓯᕆᑦᑕᐃᓕᒪᑎᑦᓯᓂᕐᒧᑦ ᐱᖁᔭᕐᒥᑦ 

ᓄᖅᑲᖓᑎᑦᓯᓲᖅ ᐋᓐᓂᖅᓯᕆᔪᒥᑦ ᐃᓕᖅᑯᓯᖃᕆᐊᖃᙱᓐᓂᖓᓂ ᐊᒻᒪᓗ 

ᐸᕝᕕᓴᕆᐊᖃᙱᓪᓗᓂ ᐋᓐᓂᖅᓱᖅᑕᐅᔪᒥᑦ(ᓂᒃ).  

 

ᑕᐃᒪᐃᑦᑑᓂᕋᖅᑕᐅᒻᒥᔪᖅ ᐃᓱᒪᓂᒃᑯᑦ ᐋᓐᓂᖅᓯᕆᓂᕐᒥᑦ. ᐃᓚᖃᖅᑐᖅ 

ᑲᑕᑦᓴᐃᓂᕐᒥᑦ, ᑲᙳᓵᕆᓂᕐᒥᑦ, ᐃᓕᕋᓵᑎᑦᓯᓂᕐᒥᑦ, ᑲᑉᐱᐊᓵᑎᑦᓯᓂᕐᒥᑦ, ᐊᒻᒪᓗ 

ᐊᒻᒧᑦᓯᕆᓂᕐᒥᑦ ᐃᓄᒻᒥᑦ.  

 

 

ᐃᓅᓯᕐᒧᑦ ᐱᓗᐊᖅᑕᐃᓕᒪᑎᑦᓯᓂᕐᒥ ᓴᖅᑭᑕᐅᓚᐅᖅᑐᖅ ᓄᓇᕗᒻᒥ 2008-ᒥ, 

ᑐᕌᖓᔪᖅ ᑕᐃᒪᐃᑎᑦᓯᑦᑕᐃᓕᒪᓂᕐᒥᑦ ᐊᒻᒪᓗ ᐱᓗᐊᖅᑕᐃᓕᒪᑎᑦᓯᓂᕐᒥᑦ 

ᑮᓇᐅᔭᕐᓂᒃ ᐊᐅᓚᑦᓯᓂᕐᓗᓐᓂᖅ 

 

 

 

 

ᐊᑭᖃᙱᑦᑐᒥᑦ, ᓯᕗᓂᐊᒍᑦ ᐊᒻᒪᓗ 

ᑐᓴᖅᑎᑕᐅᑦᓯᐊᕐᓗᑎᒃ 

ᐊᖏᖅᓯᒪᒻᒪᖔᑦ (FPIC)  

 

 

 

 

 

 

 

 

 

 

 

 

 

ᐊᕐᓇᐅᓂᕐᒥᓄᑦ ᐋᓐᓂᖅᓱᖅᑕᐅᓂᖅ 

(GBV) 

ᐊᖏᓪᓕᕙᓪᓕᐊᓂᖓ ᐃᓚᒌᓂᒃ ᐋᓐᓂᖅᓯᕆᓂᕐᒥᑦ. ᐱᖁᔭᖅ ᑐᙵᕕᖃᖅᑐᖅ 

ᐃᓄᐃᑦ ᐱᒻᒪᕆᐅᒋᔭᖏᓐᓂᒃ ᐊᒻᒪᓗ ᑐᙵᕕᖏᓐᓂᒃ ᐊᑐᐃᓐᓇᐅᑎᑦᓯᓪᓗᓂᓗ 

ᐃᑲᔫᑎᑦᓴᓂᑦ ᐊᒻᒪᓗ ᐱᕕᑦᓴᐅᔪᓂᒃ ᑲᒪᓂᕐᒧᑦ ᐋᓐᓂᖅᓯᕆᓂᕐᒥᑦ 

ᐃᓛᒃᑰᖓᓗᓂ ᐊᑐᖅᑕᐅᓪᓗᐊᑕᖅᑐᒥᒃ ᐱᕋᔭᖅᓯᒪᔪᓄᑦ 

ᐃᖅᑲᖅᑐᐃᕕᓕᕆᓂᒃᑯᑦ.  

 

ᐊᐅᓚᑦᓯᓂᕐᒥᑦ ᐅᕝᕙᓘᓐᓃᑦ ᐊᑐᓂᕐᓗᓂᕐᒥᑦ ᑮᓇᐅᔭᕐᓂᒃ, ᐱᖁᑎᒋᔭᐅᔪᓂᒃ, 

ᐅᕝᕙᓘᓐᓃᑦ ᐊᓯᖏᓐᓂᒃ ᑮᓇᐅᔭᓕᕆᓂᕐᒧᑦ ᐱᖁᑎᒋᔭᐅᔪᓂᒃ, ᑮᓇᐅᔭᖅᑎᒍᑦ 

ᑐᑭᖃᖅᑐᖅ ᐊᐅᓚᑦᓯᓂᕐᒥᑦ ᐊᐃᑉᐸᕆᔭᑕ ᐃᖅᑲᓇᐃᔭᕈᓐᓇᕐᓂᖓᓂ 

ᐅᕝᕙᓘᓐᓃᑦ ᐃᓕᓐᓂᐊᕈᓐᓇᕐᓂᖓᓂ. 

 

ᐱᔪᓐᓇᐅᑎᒋᔭᐅᔪᖅ ᓄᓇᖃᖅᑳᖅᓯᒪᔪᓄᑦ ᐃᓄᓐᓄᑦ ᑐᓂᓯᓗᑎᒃ ᐅᕝᕙᓘᓐᓃᑦ 

ᓄᖅᑲᖓᑎᑦᓯᓗᑎᒃ ᐊᖏᖅᓯᒪᓂᕐᒥᑦ ᓱᒋᐊᕈᑎᓂᑦ ᐊᑦᑐᐃᑐᐃᓐᓇᕆᐊᓕᓐᓂᒃ 

ᑕᐃᒃᑯᓂᖓ ᐊᒻᒪᓗ/ᐅᕝᕙᓘᓐᓃᑦ ᓄᓇᖁᑎᖏᓐᓂᒃ. ᐊᑭᖃᙱᑦᑐᒥᑦ, 

ᓯᕗᓂᐊᒍᑦ ᐊᒻᒪᓗ ᑐᓴᖅᑎᑕᐅᑦᓯᐊᕐᓗᑎᒃ ᐊᖏᖅᓯᒪᒻᒪᖔᑦ (FPIC) 

ᐃᓕᓴᕆᔭᐅᔪᖅ ᐊᒻᒪᓗ ᐊᑎᖃᖃᑕᐅᔪᖅ ᑕᐃᑲᓂ ᓄᓇᕐᔪᐊᕐᒥᐅᑦ 

ᑲᑐᔾᔨᖃᑎᒌᖏᓐᓄᑦ ᓱᓕᓂᕋᕈᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓄᑦ 

(UNDRIP). ᐃᓱᒪᖅᓱᓂᒃᑯᑦ ᑐᕌᖓᔪᖅ ᐊᖏᖅᓯᒪᓂᖏᑦ 

ᐱᑕᖃᕆᐊᖃᙱᓐᓂᖓᓂ ᐊᐅᓚᑕᐅᓂᕐᒥᑦ, ᐃᓱᒪᖅᓱᑎᑕᐅᖏᓐᓂᕐᒥᑦ, 

ᐅᕝᕙᓘᓐᓃᑦ ᐃᓕᕋᓵᖅᑕᐅᓂᕐᒥᑦ; ᓯᕗᓂᐊᒍᑦ ᑐᕌᖓᔪᖅ ᐊᖏᖅᓯᒪᓂᖓᓂ 

ᓯᕗᓂᐊᒍᑦ ᐱᒋᐊᕈᑕᐅᓚᐅᙱᑎᓪᓗᒍ ᖃᓄᐃᓕᐅᕐᓂᐅᔪᖅ; ᑐᓴᐅᒪᑎᑕᐅᓂᖅ 

ᑐᕌᖓᔪᖅ ᑐᑭᓯᒋᐊᕈᑎᓂᑦ ᑐᑦᓯᕋᐅᑕᐅᔪᒥᑦ 

ᐱᓕᕆᐊᑦᓴᒥᑦ/ᖃᓄᐃᓕᐅᕈᑎᑦᓴᒥᑦ ᑐᓴᐅᒪᔭᐅᕙᒌᕐᓗᓂ ᐊᒻᒪᓗ ᐊᑕᐅᑦᓯᒃᑯᑦ; 

ᐊᖏᖅᓯᒪᓂᖅ ᑐᑭᓯᐅᒪᔭᐅᔪᖅ ᐃᓱᒪᓕᐅᖅᑕᐅᔪᖅ ᐱᔪᓇᐅᑎᓄᑦ-

ᑎᒍᒥᐊᖅᑎᑕᐅᔪᓄᑦ ᐱᓕᕆᓂᒃᑯᑦ ᓇᓗᓇᐃᖅᑕᐅᓪᓗᓂ ᓇᒻᒥᓂᖅ 

ᓄᓇᓕᓐᓄᑦ. 

 

ᐋᓐᓂᖅᓯᕆᓂᖅ ᑭᓇᑐᐃᓐᓇᕐᒧᑦ ᑐᙵᕕᖃᕐᓗᑎᒃ ᐊᕐᓇᐅᓂᕐᒥᓄᑦ, 

ᐊᕐᓇᐅᓂᕐᒥᓄᑦ ᓇᓗᓇᐃᖅᓯᓂᕐᒥᑦ, ᐊᕐᓇᐅᓂᕐᒥᓄᑦ ᓴᖅᑭᔮᖅᑎᑦᓯᓂᕐᒥᑦ, 

ᐅᕝᕙᓘᓐᓃᑦ ᐊᕐᓇᐅᓇᓱᒋᔭᐅᓂᖓᓄᑦ.  

 

ᒐᓛᑑ ᑐᙵᕕᒃ  

 

 

 

 

 

 

 

 

ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᖅ 

(IPV) 

ᑐᙵᕕᒋᔭᐅᔪᖅ ᐊᑐᖅᑕᐅᓲᖅ ᐱᕋᔭᖅᑐᓄᑦ ᐃᖅᑲᖅᑐᐃᕕᒻᒥᑦ ᐊᔾᔨᐅᙱᑦᑐᑦ 

ᖃᓄᐃᓕᖓᕈᑕᐅᔪᑦ ᐊᒻᒪᓗ ᐊᑐᖅᑕᐅᓂᑰᔪᑦ ᓄᓇᖃᖅᑳᖅᓯᒪᔪᒧᑦ 

ᐸᓯᔭᑦᓴᐅᔪᒧᑦ ᐃᓱᒪᒋᔭᐅᑎᓪᓗᒋᑦ, ᓲᕐᓗ ᐃᓅᑉ ᐃᓅᓯᖓᓂ ᐊᑐᖅᓯᒪᔭᓕᒫᖏᑦ 

ᐊᒻᒪᓗ ᐊᑦᑐᖅᑕᐅᓯᒪᓂᖓ ᖃᓪᓗᓈᓄᑦ ᐊᐅᓚᑕᐅᕙᓪᓕᐊᓕᖅᑎᓪᓗᑕ ᐊᒻᒪᓗ 

ᐃᓚᐃᓐᓈᖅᑕᐅᓂᕐᒧᑦ, ᐃᓱᒪᖅᓴᖅᓯᐅᖅᑎᓪᓗᒋᑦ ᐃᓂᖅᑎᖅᑕᐅᔾᔪᑎᖓᓂ. 

ᒐᓛᑑ ᑐᙵᕕᑦ ᑐᑭᒧᐊᕈᑕᐅᔪᑦ ᐃᖅᑲᖅᑐᐃᔨᓄᑦ ᐃᓱᒪᒋᐊᖃᕐᓂᖏᓐᓂᒃ 

ᐊᓯᐊᒎᖔᕈᑎᓂᒃ ᑎᒍᔭᐅᑎᑦᓯᖏᖔᕐᓗᑎᒃ ᓈᒻᒪᑦᑐᓂᒃ ᓄᓇᖃᖅᑳᖅᓯᒪᔪᓄᑦ 

ᐊᒻᒪᓗ ᑲᓲᒪᓂᖏᑦ, ᓲᕐᓗ ᒪᒥᓴᕐᓂᒃᑯᑦ ᐃᖅᑲᖅᑐᐃᕕᓕᕆᓂᖅ.  

 

ᑕᒪᓐᓇ ᐃᓚᖃᕈᓐᓇᖅᑐᖅ ᑎᒥᒃᑯᑦ, ᖁᓄᔪᓐᓂᐊᕐᓂᒃᑯᑦ, ᑕᕐᓂᒃᑯᑦ, 

ᑮᓇᐅᔭᒃᑯᑦ, ᐊᒻᒪᓗ ᐃᓱᒪᒃᑯᑦ (ᐃᓱᒪᓂᒃᑯᑦ) ᐋᓐᓂᖅᓯᕆᓂᕐᒥᑦ ᐊᒻᒪᓗ 

ᐊᐅᓚᑦᓯᓂᕐᒥᑦ ᐃᓕᖅᑯᓯᕆᔭᐅᔪᓂᒃ ᐊᐃᑉᐸᕆᔭᐅᔪᒧᑦ.  

 

ᐃᓄᐃᑦ ᓄᓇᖓᑦ ᐃᓄᐃᑦ ᓄᓇᖃᑎᖓ ᑲᓇᑕᒥ, ᐃᓚᖃᖅᑐᖅ ᓄᓇᑖᕆᔭᐅᓯᒪᔪᓂᒃ 

ᐊᕕᑦᑐᖅᓯᒪᔪᓂᒃ ᓄᓇᕗᑦ, ᓄᓇᕕᒃ ᑯᐊᐸᒃ ᑕᕐᕋᖓᓂ, ᓄᓇᑦᓯᐊᕗᑦ ᓛᐸᑐᐊ 

ᐅᐊᓐᓇᖓᓂ, ᐊᒻᒪᓗ ᐃᓄᕕᐊᓗᐃᑦ ᓄᓇᓕᖃᕕᖏᓐᓂ ᐊᕕᑦᑐᖅᓯᒪᔪᓂ 

ᓄᓇᑦᓯᐊᕐᒥᑦ. ᐃᓚᓕᐅᑎᓯᒪᔪᖅ ᓄᓇᒥ, ᐃᒪᖏᓐᓂ, ᐊᒻᒪᓗ ᓯᑯᒥᑦ. 

ᐃᓄᐃᑦ ᖃᐅᔨᒪᔭᑐᖃᖏᑦ (IQ) 

 

 

 

ᑎᒥᒃᑯᐊᑦ ᐋᓐᓂᖅᓯᕆᓂᖅ 

  

 

 

ᕿᑐᕐᖏᐅᕐᓂᒃᑯᑦ ᐊᐅᓚᑦᓯᓂᕐᒥᑦ 

 

 

 

ᒪᒥᓴᕐᓂᒃᑯᑦ ᐃᖅᑲᖅᑐᐃᕕᓕᕆᓂᖅ 

 

 

 

 

ᖁᓄᔪᓐᓂᐊᕐᓂᒃᑯᑦ ᐋᓐᓂᖅᓯᕆᓂᖅ 

 

 

 

ᖁᐊᖅᓵᓗᐊᖅᓯᒪᔪᓂᒃ-ᑐᓴᐅᒪᓂᒃᑯᑦ 

ᐃᓄᐃᑦ ᖃᐅᔨᒪᔭᑐᖃᖏᑦ, ᐃᓚᖃᖅᑐᖅ ᐅᑉᐱᕆᔭᐅᔪᓂᒃ, ᒪᓕᒐᓂᑦ, 

ᑐᙵᕕᓂᑦ, ᐊᒻᒪᓗ ᐱᒻᒪᕆᐅᒋᔭᐅᔪᓂᒃ, ᐊᔪᕈᓐᓃᖅᓴᐅᑎᓂᓪᓗ ᖃᓄᕐᓗ 

ᐃᓅᓂᕐᒥᑦ. 

 

ᐋᓐᓂᖅᓯᕆᓂᖅ ᑎᒥᒃᑯᓘᓐᓃᑦ ᐋᓐᓂᖅᓯᓂᒃᑯᑦ, ᑎᓪᓗᓯᓂᒃᑯᑦ, ᐊᔭᑦᓴᓂᒃᑯᑦ, 

ᑭᓕᑦᓯᓂᒃᑯᑦ, ᕿᒥᓴᐃᓂᒃᑯᑦ, ᐊᓯᖏᓪᓗ, ᐅᕝᕙᓘᓐᓃᑦ ᐅᓗᕆᐊᓵᕆᓂᕐᒥᑦ 

ᐋᓐᓂᖅᓯᕆᓂᐊᕐᓂᕐᒥᑦ ᐃᓄᒻᒥᑦ. 

 

ᐊᐅᓚᑦᓯᓂᕐᒥᑦ ᕿᑐᕐᖏᐅᕐᓂᕐᒧᑦ ᐃᓱᒪᖅᓱᕐᓂᕐᒥᑦ ᓲᕐᓗ ᓇᔾᔨᒍᒪᒻᒪᖔᖅ 

ᐊᒻᒪᓗ ᐊᑐᐃᓐᓇᖃᕐᕕᐅᓂᕐᒥᑦ ᕿᑐᕐᖏᐅᕐᓂᕐᒧᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ.  

 

ᑐᙵᕕᐅᔪᑦ ᐊᒻᒪᓗ ᐱᓕᕆᔾᔪᓯᖅ ᐃᖅᑲᖅᑐᐃᕕᓕᕆᓂᕐᒧᑦ ᑐᕌᒐᖃᖅᑐᖅ 

ᐋᖅᑭᑦᓯᓂᕐᒥᑦ ᐋᓐᓂᕈᑕᐅᔪᒥᑦ ᐱᔪᓐᓇᖅᑎᑦᓯᓂᒃᑯᑦ ᐃᓄᒻᒥᑦ(ᓂᒃ) 

ᐋᓐᓂᖅᓯᕆᔪᒥᑦ, ᐃᓄᒃ(ᐃᓄᐃᑦ) ᐋᓐᓂᖅᑕᐅᔪᓂᒃ, ᐊᒻᒪᓗ ᓄᓇᓕᐅᔪᖅ 

ᓈᒻᒪᑦᑐᒥᑦ ᐊᒻᒪᓗ ᐊᑑᑎᖃᖅᑐᒥᑦ ᐋᖅᑭᒋᐊᖅᓯᓗᑎᒃ.  

 

ᑯᔭᖃᑎᖃᕐᓂᕐᒥᑦ ᐊᖏᖅᓯᒪᑎᓐᓇᒍ, ᑲᑉᐱᐊᓵᕆᓂᕐᒥᑦ ᓯᕘᕋᑎᑦᓯᓂᒃᑯᑦ 

ᑯᔭᒍᒪᙱᑉᐸᑦ, ᐊᒻᒧᑦᑎᕆᓂᕐᒥᑦ ᑯᔭᓐᓂᒃᑯᑦ ᐅᖃᐅᓯᒃᑯᑦ, ᐊᒻᒪᓗ ᑯᔭᓕᕆᔪᓂᒃ 

ᑲᑕᑦᓴᐃᓂᕐᒥᑦ ᐅᖃᐅᓯᒃᑯᑦ.  

 

ᐅᔾᔨᕈᓱᓐᓂᕐᒥᑦ, ᑐᑭᓯᐅᒪᓂᕐᒥᑦ, ᓂᕆᐅᒋᔭᖃᕐᓂᕐᒥᑦ, ᐊᒻᒪᓗ ᑭᐅᖃᑦᑕᓂᕐᒥᑦ 

ᐊᔾᔨᐅᙱᑦᑐᓂᒃ ᐱᔭᐅᔭᕆᐊᓕᓐᓂᒃ ᖁᐊᖅᓵᓗᐊᖅᓯᒪᔪᓄᑦ ᐊᓂᒍᐃᓯᒪᔪᓄᑦ, 

ᐊᓪᓗᕆᐊᕈᑎᓂᓪᓗ ᖁᐊᖅᓵᓗᐊᒃᑲᓐᓂᖁᔨᙱᓐᓂᕐᒧᑦ ᐅᓗᕆᐊᓇᖅᑐᓂᒃ 

ᓲᕐᓗ ᐊᕙᑎᖃᖅᑎᑦᓯᓂᕐᒥᑦ ᒪᒥᓴᕐᓂᕐᒥᑦ ᐊᒻᒪᓗ ᖃᓄᐃᒍᓐᓃᓐᓂᕐᒥᑦ. 

ᖁᐊᖅᓵᓗᐊᖅᓯᒪᔪᓂᒃ-ᑐᓴᐅᒪᓂᒃᑯᑦ ᑲᒪᑦᓯᐊᓂᕐᒥᑦ ᓴᖑᑎᑦᓯᕗᖅ 

ᑐᕌᒐᕆᔭᐅᔪᒥᒃ ᐱᔨᑦᓯᕋᖅᑎᓄᑦ ᐆᒪᙵᑦ “ᓱᒐᕕᑦ?” ᐃᒫᖔᖅ 

“ᓱᔭᐅᓐᓂᕋᕕᑦ?”  

1. ᐱᒋᐊᕐᓂᖓ 

1.1 ᐱᔾᔪᑎᖓ ᐊᑕᖏᐅᒪᓗᓂ ᕿᒥᕐᕈᐊᕐᓂᕐᒥᑦ 

ᑖᓐᓇ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒧᑦ ᐊᒻᒪᓗ ᐃᓚᒌᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᑭᐅᔾᔪᑎ ᐱᓕᕆᐊᑦᓴᖅ 

ᑐᕌᒐᓕᒃ ᓴᙱᓂᖅᓴᒃᑯᑦ ᐃᑲᔪᖅᓱᓂᕐᒥᑦ ᐊᕐᓇᓂᒃ ᐊᒻᒪᓗ ᐊᕐᓇᐅᓂᕐᒥᓄᑦ ᐃᓄᓐᓄᑦ ᐊᑐᐃᓐᓇᖃᕐᕕᐅᒐᓱᐊᖅᑎᓪᓗᒋᑦ 

ᐃᓚᒌᓄᑦ ᐃᖅᑲᖅᑐᐃᕕᓕᕆᓂᕐᒥᑦ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒧᑦ (IPV). ᐊᒥᒐᕐᓂᖅᑕᖃᖅᑐᖅ ᖃᐅᔨᒪᔭᐅᔪᓂᒃ 

ᐃᑲᔪᖅᓱᓂᕐᒥᑦ ᐊᒻᒪᓗ ᐱᔨᑦᓯᕋᕐᓂᕐᒥᑦ ᐊᑐᐃᓐᓇᐅᔪᒃ ᑖᒃᑯᖓ ᐃᓄᓐᓄᑦ ᑕᐃᑯᓄᖓᓗ ᐃᑲᔪᖅᓱᓲᓂᒃ 

ᐃᖅᑲᖅᑐᐃᕕᓕᕆᓂᒃᑯᑦ. ᐱᔭᕇᖅᓯᓂᕐᒥᑦ ᐃᓗᐃᑦᑐᒥᑦ ᐊᑕᖏᐅᒪᓗᓂ ᕿᒥᕐᕈᐊᕐᓂᕐᒥᑦ ᓴᖅᑭᔮᖅᑐᓂᒃ ᐃᑲᔫᑎᑦᓴᓂᑦ, 

ᑖᓐᓇ ᐱᓕᕆᐊᑦᓴᖅ ᐱᕕᑦᓴᖃᖅᑎᑦᓯᒃᑲᓐᓂᕋᓱᐊᖅᑐᖅ ᒪᓕᒐᓕᕆᔨᓄᑦ ᓲᕐᓗ ᐃᖅᑲᖅᑐᐃᕕᒻᒥ ᐃᖅᑲᓇᐃᖅᔭᖅᑎᓄᑦ 

ᐊᒻᒪᓗ ᒪᓕᒐᓕᕆᓂᕐᒧᑦ ᐃᑲᔪᖅᑎᓄᑦ ᐃᓄᓐᓂᒃ-ᑐᙵᕕᖃᕐᓗᑎᒃ ᐊᒻᒪᓗ ᖁᐊᖅᓵᓗᐊᖅᓯᒪᔪᓂᒃ-ᑐᓴᐅᒪᓂᒃᑯᑦ 

ᐃᑲᔫᑎᑦᓴᓂᑦ, ᐃᑲᔪᕐᓂᕐᒥᑦ, ᐊᒻᒪᓗ ᐃᓕᓐᓂᐊᕐᓂᕐᒥᑦ ᐱᓕᕆᑦᓯᐊᒃᑲᓐᓂᕈᓐᓇᕐᓂᐊᕐᖓᑕ. ᑕᒪᓐᓇ ᕿᒥᕐᕈᐊᖅᑕᐅᓂᖓ 

ᐃᓚᖃᕐᒥᔪᖅ ᒪᓕᒐᑦᑎᒍᑦ ᐃᑲᔫᑎᑦᓴᓂᑦ ᐊᓯᖏᓐᓄᑦ ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᓄᑦ ᐃᖅᑲᓇᐃᔭᖅᑎᓄᑦ 

ᐃᑲᔪᖅᓱᓲᓂᒃ ᐃᓄᓐᓂᒃ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᑰᔪᓄᑦ ᐊᓂᒍᐃᓯᒪᔪᓂᒃ ᐃᖅᑲᖅᑐᐃᕕᓕᕆᓂᒃᑯᑦ.  

ᐱᓗᐊᙳᐊᖅᑐᒥᑦ, ᑖᓐᓇ ᐊᑕᖏᐅᒪᓗᓂ ᕿᒥᕐᕈᐊᕐᓂᕐᒥᑦ ᐃᓱᒪᔪᖅ ᐃᑲᔫᑎᑦᓴᓂᑦ ᐊᒻᒪᓗ ᐱᔨᑦᓯᕋᐅᑎᓂᒃ ᐱᑕᓕᓐᓂᒃ 

ᐊᑐᓂ ᐊᕕᑦᑐᖅᓯᒪᔪᓂᒃ ᐃᓄᐃᑦ ᓄᓇᖓᓂ, ᐃᓚᒋᓗᒍ ᐃᓄᕕᐊᓗᐃᑦ, ᓄᓇᕗᑦ, ᓄᓇᕕᒃ, ᓄᓇᑦᓯᐊᕗᑦ; ᐊᒻᒪᓗ, 

ᓄᓇᓕᐸᐅᔭᐅᓂᖅᓴᑦ ᐃᓚᒋᓗᒋᑦ ᔭᓗᓇᐃᕝ, ᐃᐊᑦᒪᓐᑕᓐ, ᑭᐊᓪᒋᐊᕆ, ᐅᐃᓂᐸᐃᒡ, ᐋᑐᕚ-ᒑᑎᓅ, ᒪᓐᑐᕆᐊᓪ, 

ᕼᐊᓕᕚᒃᔅ, ᓴᐃᓐᑦ ᔮᓐᔅ, ᑕᓐᑐ ᐸᐃ, ᕚᓐᑰᕙ, ᐊᒻᒪᓗ ᕕᒃᑐᐊᕆᐊ (ᓴᖅᑭᓚᐅᖅᑐᑦ ᕿᒥᕐᕈᓂᖃᖅᑎᓪᓗᒋᑦ, ᐊᒻᒪᓗ 

ᐊᖏᓂᖅᓴᒥᑦ ᑲᓇᑕᒥ, ᓂᒋᐊᓂ ᐊᕕᑦᑐᖅᓯᔪᓂᒃ, ᐊᒻᒪᓗ ᐅᑭᐅᖅᑕᖅᑐᒥᑦ ᐊᕕᑦᑐᖅᓯᒪᔪᓂᒃ ᖁᑦᑎᓐᓂᐅᔪᓂᒃ). 

ᐃᑲᔫᑎᑦᓴᑦ ᐋᖅᑭᑦᓱᖅᓯᒪᔪᑦ ᐊᕕᑦᑐᖅᓯᒪᓂᒃᑯᑦ, ᐃᓱᒪᖃᓯᐅᑎᓪᓗᑎᒃ ᐃᑲᔫᑎᑦᓴᖅ ᓇᒥ ᓴᖅᑭᑕᐅᓂᕐᒪᖔᖅ, 

ᐊᕕᑦᑐᖅᓯᒪᓂᐅᔪᒥᓪᓗ ᑐᕌᒐᕆᔭᖓᓂ. ᐱᒻᒪᕆᐅᕗᖅ ᖃᐅᔨᒪᒋᐊᕐᓂᕐᒥᑦ ᐃᑲᔫᑎᑦᓴᑦ ᐃᓚᖏᑦ 

ᓄᓇᖃᖅᑳᖅᓯᒪᔪᓕᒫᓅᖓᕈᔪᑐᐃᓐᓇᖅᑐᑦ ᑲᓇᑕᒥ. ᐃᑲᔫᑎᑦᓴᓂᑦ ᓴᓇᓯᒪᑐᐃᓐᓇᕆᐊᓖᑦ ᐊᕕᑦᑐᖅᓯᒪᔪᒥᑦ 

ᑐᕌᖓᒐᔪᓲᖑᒻᒥᔪᑦ ᐊᒻᒪᓗ ᐊᑐᐃᓐᓇᐅᓪᓗᑎ ᐊᓯᖏᓐᓄᑦ ᐊᕕᑦᑐᖅᓯᒪᓂᐅᔪᓄᑦ.  

ᐊᑕᖏᐅᒪᓗᓂ ᕿᒥᕐᕈᐊᕐᓂᕐᒥᑦ ᑕᑯᑦᓴᐅᑎᑦᓯᔪᖅ ᑖᒃᑯᓂᖓ ᑐᑭᓯᒋᐊᕈᑎᑦᓴᓂᑦ ᐃᓄᓐᓄᑦ ᐃᓄᐃᑦ ᓄᓇᖓᓂ, ᐃᓚᖏᑦ 

ᓄᓇᓕᐸᐅᔭᐅᓂᖅᓴᐅᔪᑦ, ᐊᒻᒪᓗ ᐊᖏᓂᖅᓴᒥᑦ ᑲᓇᑕᓕᒫᖅ, ᓂᒋᐊᓂ ᐊᕕᑦᑐᖅᓯᒪᔪᑦ ᐊᒻᒪᓗ ᐅᑭᐅᖅᑕᖅᑐᒥᑦ 

ᐊᕕᑦᑐᖅᓯᒪᔪᑦ ᖁᑦᓯᓐᓂᖏᓐᓂᒃ: 

• ᓴᖅᑭᔮᖅᑐᑦ ᐃᑲᔫᑎᑦᓴᑦ ᐊᑐᐃᓐᓇᐅᔪᑦ ᒪᓕᒐᓕᕆᔨᓄᑦ ᐃᑲᔪᖅᓱᖅᑐᓂᒃ ᐃᓄᓐᓂᒃ ᐊᓂᒍᐃᓯᒪᔪᓂᒃ 

ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒥᑦ ᐃᖅᑲᖅᑐᐃᕕᓕᕆᓂᒃᑯᑦ; 

• ᓴᖅᑭᔮᖅᑐᑦ ᒪᓕᒐᑦᑎᒍᑦ ᐃᑲᔫᑎᑦᓴᓂᑦ ᐊᓯᖏᓐᓄᑦ ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᓄᑦ ᐃᖅᑲᓇᐃᔭᖅᑎᓄᑦ 

ᐃᑲᔪᖅᓱᓲᓂᒃ ᐃᓄᓐᓂᒃ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᑰᔪᓄᑦ ᐊᓂᒍᐃᓯᒪᔪᓂᒃ ᐃᖅᑲᖅᑐᐃᕕᓕᕆᓂᒃᑯᑦ; 

ᐊᒻᒪᓗ 

• ᐃᑲᔫᑎᑦᓴᓂᑦ ᐊᒥᒐᓗᐊᕐᓂᖏᑦ ᐊᒻᒪᓗ ᒪᓕᒐᓕᕆᔨᑕᖃᕆᐊᖃᕐᓂᖓ ᐊᓯᖏᓂᓪᓗ ᓯᕗᓪᓕᖅᐹᒥᑦ 

ᐃᑲᔪᖅᑎᒋᔭᐅᔪᓂᒃ ᐃᖅᑲᓇᐃᔭᖅᑎᓂᒃ ᐃᑲᔪᖅᓱᖅᑐᓂᒃ ᐃᓄᓐᓂᒃ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᑰᔪᓄᑦ 

ᐊᓂᒍᐃᓯᒪᔪᓂᒃ ᐃᖅᑲᖅᑐᐃᕕᓕᕆᓂᒃᑯᑦ. 

ᐱᒻᒪᕆᐅᕗᖅ ᖃᐅᔨᒪᒋᐊᕐᓂᕐᒥᑦ ᑖᓐᓇ ᐊᑕᖏᐅᒪᓗᓂ ᕿᒥᕐᕈᐊᕐᓂᕐᒥᑦ ᐃᓚᖃᖅᑐᖅ ᐃᑲᔫᑎᑦᓴᓂᒃ ᐃᒪᐃᑦᑑᔪᓂᒃ 

ᐃᓄᓐᓄᑦ ᑐᕌᖓᔪᓂᒃ ᐅᕝᕙᓘᓐᓃᑦ ᓈᒻᒪᓂᖅᓴᐅᔪᑦ ᓄᓇᖃᖅᑳᖅᓯᒪᔪᓄᑦ ᑲᓇᑕᒥ ᐃᓗᓕᖏᑦ. ᐃᓚᖃᙱᑦᑐᖅ 

ᐃᑲᔫᑎᑦᓴᓂᑦ ᓄᓇᖃᖅᑳᖅᓯᒪᙱᑦᑐᓄᑦ ᑐᕌᖓᑐᐃᓐᓇᖅᑐᓂᒃ. ᐃᓚᒃᑲᓐᓂᕐᓗᒍ, ᐊᒥᓲᓂᖅᓴᑦ ᐃᑲᔫᑎᑦᓴᑦ ᓇᓂᔭᐅᔪᑦ 

ᕿᒥᕐᕈᓂᖃᖅᑎᓪᓗᒋᑦ ᑐᑭᓯᒋᐊᕈᑎᑦᓴᑐᐃᓐᓇᐅᔪᑦ ᐊᒻᒪᓗ ᖃᐅᔨᓴᖅᑕᐅᓂᕐᒧᑦ ᐅᓂᒃᑳᓕᐊᒥᓃᑦ ᐊᐃᑉᐸᕆᔭᒥᓄᑦ 

ᐋᓐᓂᖅᓱᖅᑕᐅᓂᑰᔪᓄᑦ ᐃᓄᐃᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂᒃ; ᐃᓕᓐᓂᐊᕈᑎᑦᓴᑦ ᐊᓯᖏᓪᓗ ᐃᑲᔫᑎᑦᓴᑦ 

ᕿᒫᕕᓐᓂᒃ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᓄᓯᓕᕆᔨᓄᑦ ᐱᓕᕆᖃᑎᖃᖅᑐᓂᒃ ᐊᕐᓇᓂᒃ ᐊᐃᑉᐸᕆᔭᒥᓄᑦ 

ᐋᓐᓂᖅᓱᖅᑕᐅᓂᑰᔪᓂᒃ, ᑐᕌᒐᖃᓚᐅᙱᑦᑐᑦ ᒪᓕᒐᓕᕆᓂᕐᒧᑦ ᐅᕝᕙᓘᓐᓃᑦ ᒪᓕᒐᓕᕆᓂᕐᒧᑦ ᐃᑲᔪᖅᓱᖅᑕᐅᓂᕐᒥᑦ; 

ᐅᕝᕙᓘᓐᓃᑦ ᐃᑲᔫᑎᑦᓴᓂᒃ ᐊᕐᓇᓄᑦ ᕿᓂᖅᑐᓂᒃ ᐃᓅᓯᕐᒧᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐅᕝᕙᓘᓐᓃᑦ ᒪᓕᒐᑦᑎᒍᑦ 

ᐃᑲᔪᖅᓱᖅᑕᐅᒍᒪᔪᓄᑦ ᐱᔾᔪᑎᒋᓪᓗᒍ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒧᑦ. ᐃᑲᔫᑎᑦᓴᑦ ᓇᓂᔭᐅᔪᑦ ᑖᒃᑯᓂᖓ 

ᐊᕕᑦᑐᖅᓯᒪᔪᓂᒃ ᑭᑭᑕᐅᓯᒪᔪᑦ ᐃᓗᓕᖏᓐᓂᒃ ᑖᑦᓱᒪ ᐅᓂᒃᑳᓕᐊᑉ ᐊᒻᒪᓗ ᐃᓚᓕᐅᑎᓯᒪᔪᑦ ᐃᓚᒍᑕᖓ A-ᒥᑦ: 

ᓄᐊᑕᐅᓯᒪᔪᑦ ᓇᓗᓇᐃᒃᑯᑕᖅ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒧᑦ ᒪᓕᒐᓕᕆᔨᓄᑦ ᐊᒻᒪᓗ ᓯᕗᓪᓕᖅᐹᒥᑦ 

ᐃᑲᔪᖅᑎᒋᔭᐅᔪᓄᑦ ᐃᖅᑲᓇᐃᔭᖅᑎᓄᑦ.  

1.2 ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᖅ ᐃᓄᓐᓄᑦ ᐊᒻᒪᓗ ᐃᓚᒌᓄᑦ ᐃᖅᑲᖅᑐᐃᕕᓕᕆᓂᖅ  

ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᖅ ᑕᐃᒪᐃᑦᑑᒐᔪᑦᑐᖅ ᐊᕐᓇᐅᓂᕐᒥᓄᑦ ᐋᓐᓂᖅᓱᖅᑕᐅᓂᕐᒧᑦ (GBV) ᒫᓐᓇᐅᔪᖅ 

ᐅᕝᕙᓘᓐᓃᑦ ᐊᐃᑉᐸᕆᔭᐅᓚᐅᖅᓯᒪᔪᒧᑦ, ᓲᕐᓗ ᑲᑎᑎᑕᐅᓯᒪᔪᑦ ᐅᕝᕙᓘᓐᓃᑦ ᐊᑯᓂᐊᓗᒃ ᐃᓪᓗᒥᐅᖃᑎᒌᑦᑑᒃ 

ᐅᕝᕙᓘᓐᓃᑦ ᐱᖃᓐᓈᕇᑐᐃᓐᓇᖅᑐᓄᑦ. ᑐᕌᖓᔪᖅ ᐊᒥᓱᓄᑦ ᐋᓐᓂᖅᑎᕆᓂᕐᒧᑦ ᐅᕝᕙᓘᓐᓃᑦ ᐋᓐᓂᓇᖅᑐᓄᑦ 

ᐃᓕᖅᑯᓯᕐᓄᑦ ᐱᕋᔭᓐᓂᐅᔪᒃᑯᑦ ᐊᒻᒪᓗ ᐱᕋᔭᓐᓂᐅᖏᑦᑐᒃᑯᑦ ᓲᕐᓗ ᐃᓱᒪᒃᑯᑦ ᐊᒻᒪᓗ ᑮᓇᐅᔭᕐᓂᒃ ᐊᐅᓚᑦᓯᓂᕐᓗᓐᓂᖅ, 

ᐸᕝᕕᓵᕆᓂᕐᒥᑦ, ᖃᕋᓴᐅᔭᒃᑯᑦ ᐋᓐᓂᐊᖅᑎᕆᓂᕐᒥᑦ, ᑲᑉᐱᐊᓵᕆᓂᒃᑯᑦ ᐊᐅᓚᑦᓯᓂᕐᒥᑦ ᐃᓚᒋᓗᓂᐅᒃ ᕿᑐᕐᖏᐅᕐᓂᒃᑯᑦ 

ᐊᐅᓚᑦᓯᓂᕐᒥᑦ, ᐃᓱᒪᒃᑯᑦ ᐋᓐᓂᖅᓯᕆᓂᕐᒥᑦ, ᖁᓄᔪᓐᓂᐊᖅᓯᓂᕐᒥᑦ, ᑯᔭᓐᓂᒃᑯᑦ ᐊᒻᒪᓗ ᑎᒥᒃᑯᑦ ᐋᓐᓂᖅᓯᕆᓂᕐᒥᑦ, 

ᐊᒻᒪᓗ ᐃᓄᐊᖅᓯᓂᕐᒥᑦ. ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᖅ ᐊᑦᑐᐃᓲᖅ ᐱᓂᕐᓗᑦᑕᐅᔪᓂᒃ, ᐃᓚᒋᔭᖏᑦ ᐊᒻᒪᓗ 

ᓄᓇᓕᖏᓐᓂᒃ (ᑲᓇᑕᐅᑉ ᒐᕙᒪᖓ 2020).  

ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᖅ ᑲᓇᑕᒥᐅᑕᓄᑦ ᐃᓄᓐᓄᑦ ᑕᐃᒪᒍᑕᐅᔪᖅ ᖁᐊᖅᓵᓗᐊᖅᓯᒪᔪᒃᑰᕐᓂᕐᒧᑦ ᐊᒻᒪᓗ 

ᐋᓐᓂᖅᓱᖅᑕᐅᓂᖃᑦᑕᓚᐅᕐᓂᖏᓐᓄᑦ ᐃᓄᐃᑦ, ᐊᓪᓚᐃᑦ, ᐊᒻᒪᓗ ᐊᓪᓚᖓᔪᑦ ᐋᓐᓂᖅᓱᖅᑕᐅᓂᕐᒧᑦ ᐊᒻᒪᓗ 

ᐊᐅᓚᑕᐅᒐᓱᐊᕐᓂᕐᒧᑦ ᖃᓪᓗᓈᑦ ᐱᐅᓯᖏᑎᒍᑦ, ᑭᖑᕚᕇᖑᔪᑦ ᐊᑦᑐᖅᑕᐅᓂᖏᑦ, ᐃᓅᓯᕐᒧᑦ ᑮᓇᐅᔭᓕᐅᕐᓂᕐᒧᑦ ᐊᒻᒪᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᔾᔨᒌᙱᑎᑕᐅᓂᖏᓐᓄᑦ. ᓄᓇᖃᖅᑳᖅᓯᒪᔪᑦ ᐊᒻᒪᓗ ᐊᕐᓇᐃᑦ ᐊᐃᑉᐸᕆᔭᒥᓄᑦ 

ᐋᓐᓂᖅᓱᖅᑕᐅᓂᖅᓴᐅᓲᑦ ᐊᒥᓲᓂᖅᓴᕐᔪᐊᖑᓪᓗᑎᒃ ᐊᓯᖏᓐᓂᒃ ᐃᓄᓐᓂᒃ ᑲᑎᙵᔪᓂᒃ ᑲᓇᑕᒥ ᑖᒃᑯᐊ 

ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓵᓪᓗ ᐅᓗᕆᐊᓇᖅᑐᒦᓐᓂᖅᓴᐅᓪᓗᑎᒃ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒧᑦ 

ᐃᓄᓐᓂᒃ ᑲᑎᙵᔪᓕᒫᓂᒃ. ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓵᓪᓗ ᐊᒥᓲᓂᖅᓴᐅᓂᑦ ᓴᖅᑭᕝᕕᐅᓲᑦ 

ᐋᓐᓂᖅᓯᕆᓂᕐᒥᑦ, ᓲᕐᓗ ᖁᓄᔪᓐᓂᐊᖅᑕᐅᓂᕐᒥᑦ ᐊᒻᒪᓗ ᐃᓄᐊᖅᑕᐅᓂᕐᒥᑦ, ᐅᓗᕆᐊᓇᖅᑐᒦᓐᓂᖅᐹᖑᔪᑦ 

ᐋᓐᓂᖅᓱᖅᑕᐅᓂᕐᒧᑦ ᐊᐃᑉᐸᒻᒥᓄᑦ (ᓈᓴᐃᔨᒃᑯᑦ ᑲᓇᑕᒥ 2021). 

ᐃᓄᐃᑦ ᐊᒻᒪᓗ ᐊᓯᖏᑦ ᓄᓇᖃᖅᑳᖅᓯᒪᖓᒧᑦ ᐊᕐᓇᐃᑦ ᓄᖅᑲᖓᕈᑎᖃᓪᓚᕆᓲᑦ ᐃᑲᔪᖅᑕᐅᒐᓱᐊᕐᓂᕐᒧᑦ ᐊᒻᒪᓗ 

ᐊᑐᐃᓐᓇᖃᕐᕕᐅᓂᕐᒧᑦ ᒪᓕᒐᓕᕆᓂᕐᒧᑦ ᐱᔨᑦᓯᕋᐅᑎᓂᒃ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᑎᓪᓗᒋᑦ, ᐃᓅᓂᕐᒥᓄᑦ 

ᐃᓚᐃᓐᓈᖅᑕᐅᓂᒃᑯᑦ, ᐊᑐᐃᓐᓇᖃᕐᕕᐅᙱᓐᓂᕐᒥᑦ ᐃᑲᔪᖅᑕᐅᒍᑎᓂᒃ ᐊᒻᒪᓗ ᐱᔨᑦᓯᕋᐅᑎᓂᒃ, ᓄᓇᓕᖓᓃᓐᓂᖓᓄᑦ, 

ᐃᓅᓯᕐᒧᑦ, ᐃᓕᖅᑯᓯᕐᒧᑦ, ᐊᒻᒪᓗ ᐃᓱᒪᒃᑯᑦ ᐃᓄᑑᓂᕐᒧᑦ, ᐊᔪᖅᓴᓂᕐᒥᑦ, ᐊᒻᒪᓗ ᑕᑎᖃᑦᓯᐊᕈᓐᓇᙱᑦᑐᑦ 

ᐅᖃᐅᓯᖃᖅᑎᓪᓗᒋᑦ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒥᓄᑦ. ᐃᓚᒃᑲᓐᓂᕐᓗᒍ, ᐃᖅᑲᖅᑐᐃᕕᓕᕆᓂᖅ ᓈᒻᒪᑦᑐᒥᑦ 

ᓴᐳᔾᔨᒍᓐᓇᙱᑦᑐᑦ ᐅᕝᕙᓘᓐᓃᑦ ᐃᑲᔪᖅᓱᕈᓐᓇᙱᑦᑐᑦ ᐃᓄᓐᓂᒃ ᐊᕐᓇᓂᒃ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᑰᔪᓂᒃ, 

ᐊᑐᓂᕐᓗᓯᒪᓪᓗᑎᓗ ᐊᒻᒪᓗ ᑕᑎᖃᕈᓐᓇᙱᑦᑐᑦ ᐃᖅᑲᖅᑐᐃᕕᓕᕆᓂᕐᒥᑦ ᐃᓄᖏᓐᓂᓪᓗ ᐊᒻᒪᓗ 

ᐃᖅᑲᓇᐃᔭᕐᕕᖏᓐᓂᒃ ᓄᖅᑲᖓᕈᑕᐅᓲᖑᒻᒥᔪᖅ ᕿᓂᖅᑐᓄᑦ ᐊᒻᒪᓗ ᐃᑲᔪᖅᑕᐅᒍᒪᔪᓄᑦ ᒪᓕᒐᓕᕆᓂᕐᒧᑦ 

ᐅᖃᐅᓯᖃᕐᓂᕐᒥᓪᓗ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒥᑦ (ᓈᓴᐃᔨᒃᑯᑦ ᑲᓇᑕᒥ 2021, ᐊᒻᒪᓗ ᐸᐅᒃᑑᑎᑦ ᐃᓄᐃᑦ 

ᐊᕐᓇᐃᑦ ᑲᓇᑕᒥ (PIWC). 2020). ᑕᒪᓐᓇ ᐃᓱᒪᒋᓗᒍ, ᐱᒻᒪᕆᐅᕗᖅ ᐱᑕᖃᓐᓂᖅᓴᐅᓕᕐᓗᓂ ᐃᓄᓐᓂᒃ-

ᑐᙵᕕᖃᕐᓗᑎᒃ ᐃᓕᖅᑯᓯᖓᓂ ᐊᒻᒪᓗ ᑐᑭᓯᐅᒪᑦᓯᐊᕐᓗᑎᒃ ᐊᒻᒪᓗ ᐊᔪᙱᓐᓂᖃᑦᓯᐊᕐᓗᑎᒃ ᑕᐃᒃᑯᐊ ᐃᑲᔪᖅᓱᓲᓂᒃ 

ᐃᓄᓐᓂᒃ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᑰᔪᓂᒃ ᐊᓂᒍᐃᓯᒪᔪᓂᒃ ᐃᖅᑲᖅᑐᐃᕕᒃᑰᖅᑎᓪᓗᒋᑦ. ᐊᑕᖏᐅᒪᓗᓂ 

ᕿᒥᕐᕈᐊᕐᓂᕐᒥᑦ ᑐᕌᖓᓲᖅ ᖃᐅᔨᒪᓂᖅᓴᐅᓂᕐᒥᑦ ᓴᖅᑭᔮᕙᒌᖅᑐᓂᒃ ᐃᓄᓐᓂᒃ-ᑐᙵᕕᖃᕐᓗᑎᒃ ᐊᒻᒪᓗ 

ᖁᐊᖅᓵᓗᐊᖅᓯᒪᔪᓂᒃ-ᑐᓴᐅᒪᓂᒃᑯᑦ ᐃᑲᔫᑎᑦᓴᓂᒃ, ᐃᑲᔪᖅᑕᐅᓂᕐᒥᑦ, ᐊᒻᒪᓗ ᐃᓕᓐᓂᐊᖅᑎᑦᓯᓂᕐᒥᑦ ᐊᑐᐃᓐᓇᐅᔪᑦ 

ᒪᓕᒐᓕᕆᔨᓄᑦ ᐊᒻᒪᓗ ᐊᓯᖏᓐᓄᑦ ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᓄᑦ ᐃᖅᑲᓇᐃᔭᖅᑎᓂᑦ 

ᐱᓕᕆᑦᓯᐊᒃᑲᓐᓂᕈᓐᓇᕐᓂᐊᕐᖓᑕ.  

1.3 ᓄᐊᑕᐅᓯᒪᔪᑦ ᓇᑭᙶᕐᓂᖏᑦ 
ᐊᑕᖏᐅᒪᓗᓂ ᕿᒥᕐᕈᐊᕐᓂᕐᒥᑦ ᐃᑲᔪᖅᑕᐅᓚᐅᖅᑐᖅ ᐃᓄᓕᒫᓄᑦ ᐊᑐᐃᓐᓇᐅᔪᓂᒃ ᑐᑭᓯᒋᐊᕈᑎᑦᓴᓂᑦ ᓴᖅᑭᔮᖅᑐᓂᑦ 

ᑐᕌᖓᖃᓯᐅᑎᔪᓂᒃ ᐃᑲᔫᑎᑦᓴᓂᑦ, ᓲᕐᓗ ᐃᑲᔪᖅᓱᕈᑏᑦ, ᐱᔨᑦᓯᕋᐅᑏᑦ, ᐊᒻᒪᓗ ᐱᓕᕆᐊᑦᓴᑦ, ᒪᓕᒐᓕᕆᔨᓄᑦ ᐊᒻᒪᓗ 

ᐊᓯᖏᓐᓄᑦ ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᓄᑦ ᐃᖅᑲᓇᐃᔭᖅᑎᓄᑦ ᐃᑲᔪᖅᓱᖅᑐᓂᑦ ᐊᐃᑉᐸᕆᔭᒥᓄᑦ 

ᐋᓐᓂᖅᓱᖅᑕᐅᓂᕐᒧᑦ ᐊᓂᒍᐃᓯᒪᔪᓂᒃ ᐊᒻᒪᓗ ᐃᓚᒋᔭᖏᑦ ᐃᖅᑲᖅᑐᐃᕕᓕᕆᓂᒃᑰᖅᑎᓪᓗᒋᑦ. ᑐᑭᓯᒋᐊᕈᑎᑦᓴᑦ 

ᓄᐊᑕᐅᓚᐅᖅᑐᑦ ᐃᑭᐊᖅᑎᕕᒃᑯᑦ ᕿᓂᕐᓂᒃᑯᑦ ᐃᓄᓕᒫᓄᑦ ᕿᓂᕐᕕᐅᓲᓂᒃ, ᐃᓚᒋᓪᓗᒍ ᒎᒍᓪ (Google) ᐊᒻᒪᓗ 

ᒐᕙᒪᒃᑯᑦ ᐃᑭᐊᖅᑭᕕᖏᑦ. 

ᐱᒻᒪᕆᐅᕗᖅ ᖃᐅᔨᒪᒋᐊᕐᓂᕐᒥᑦ ᑖᓐᓇ ᐊᑕᖏᐅᒪᓗᓂ ᕿᒥᕐᕈᐊᕐᓂᕐᒥᑦ ᐊᑕᖏᐅᒪᖏᑦᑐᖅ. ᑐᕌᖓᔪᖅ 

ᐊᑐᐃᓐᓇᐅᑎᑦᓯᓂᕐᒥᑦ ᑕᐅᑐᑦᑎᑦᓯᓂᕐᒥᑦ ᓴᖅᑭᔮᖅᑐᓂᒃ ᐃᑲᔫᑎᑦᓴᓂᑦ ᐊᒻᒪᓗ ᐃᑲᔪᕈᑎᓂᒃ ᑕᐃᒃᑯᓄᖓ ᐃᑲᔪᖅᑐᓄᑦ 

ᐃᓄᓐᓂᒃ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᑰᔪᓄᑦ ᐊᓂᒍᐃᓯᒪᔪᓂᒃ ᐃᖅᑲᖅᑐᐃᕕᓕᕆᓂᒃᑯᑦ.  

2. ᓴᖅᑭᔮᖅᑐᑦ ᐃᑲᔫᑎᑦᓴᑦ, ᐃᑲᔪᖅᓱᕈᑏᑦ, ᐊᒻᒪᓗ ᐱᔨᑦᓯᕋᐅᑏᑦ 

ᐃᓄᐃᑦ ᓄᓇᖓᓂ ᐊᒻᒪᓗ ᐃᓚᖏᓐᓂᒃ 

ᓄᓇᓕᐸᐅᔭᐅᓂᖅᓴᓂᑦ 

ᐊᑐᐃᓐᓇᐅᔪᑦ ᐃᑲᔫᑎᑦᓴᑦ ᐊᒻᒪᓗ ᐃᑲᔪᖅᓱᕈᑏᑦ ᒪᓕᒐᓕᕆᔩᑦ ᐊᒻᒪᓗ ᐊᓯᖏᑦ ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᑦ 

ᐃᖅᑲᓇᐃᔭᖅᑏᑦ ᐃᑲᔪᖅᓱᖅᑐᑦ ᐃᓄᓐᓂᒃ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᖅ ᐊᓂᒍᐃᓯᒪᔪᓂᒃ 

ᐃᖅᑲᖅᑐᐃᕕᓕᕆᓂᒃᑯᑦ ᕿᒥᕐᕈᔭᐅᑦᓯᐊᖅᓯᒪᔪᑦ ᑖᒃᑯᓂᖓ ᐊᕕᑦᑐᖅᓯᒪᒃᑲᓐᓂᖅᑐᓂᒃ. ᐊᕕᑦᑐᖅᓯᒪᒃᑲᓐᓂᖅᑐᑦ 

ᐋᖅᑭᑦᓱᖅᓯᒪᔪᑦ ᐊᕕᑦᑐᖅᓯᒪᔪᑎᒍᑦ, ᐱᒋᐊᕈᑎᖃᖅᓱᑎᒃ ᓯᑕᒪᓂᒃ ᐊᕕᑦᑐᖅᓯᒪᔪᓂᒃ ᐃᓄᐃᑦ ᓄᓇᖓᓂ, ᐊᓱᐃᓪᓛᒃ 

ᐃᓚᖏᓐᓂᒃ ᓂᒋᐊᓃᑦᑐᓂᒃ ᓄᓇᓕᐸᐅᔭᕐᓂᒃ, ᐃᓚᖃᖅᑐᑦ ᑐᕌᖓᔪᓂᑦ ᓂᒋᐊᓂ ᐊᕕᑦᑐᖅᓯᒪᔪᓂᑦ, ᐅᑭᐅᖅᑕᖅᑐᒥᑦ 

ᐊᕕᑦᑐᖅᓯᒪᔪᓂᑦ, ᐊᒻᒪᓗ ᑲᓇᑕᓕᒫᒥᑦ ᖁᑦᓯᓐᓂᐅᔪᒥᑦ ᐃᑲᔫᑎᑦᓴᓂᑦ ᓴᖅᑭᑕᐅᓯᒪᔪᓂᑦ ᑕᐃᑲᓂ ᓄᓇᓕᐸᐅᔭᐅᔪᓂᒃ. 

ᑖᓐᓇ ᑐᑭᓯᒋᐊᕈᑎᑦᓴᑦ ᓇᐃᓈᖅᓯᒪᒻᒥᔪᖅ ᑕᐃᑲᓂ ᐃᓚᒍᑕᖓ A, ᓄᐊᑕᐅᓯᒪᔪᑦ ᓇᓗᓇᐃᒃᑯᑕᖅ ᐊᐃᑉᐸᕆᔭᒥᓄᑦ 

ᐋᓐᓂᖅᓱᖅᑕᐅᓂᕐᒧᑦ ᒪᓕᒐᓕᕆᔨᓄᑦ ᐊᒻᒪᓗ ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᓄᑦ ᐃᖅᑲᓇᐃᔭᖅᑎᓄᑦ.  

2.1 ᓄᓇᕗᑦ 

ᓄᓇᕗᑦ 25-ᓂᒃ ᓄᓇᓕᖃᖅᑐᖅ, ᐃᓚᒋᔭᐅᓪᓗᑎᒃ ᐃᖃᓗᐃᑦ, ᒥᑦᑎᒪᑕᓕᒃ, ᖃᒪᓂᑦᑎᐊᖅ, ᑲᖏᖅᖠᓂᖅ, ᐊᒻᒪᓗ 

ᐃᖃᓗᒃᑑᑦᓯᐊᖅ, ᐊᓯᖏᓪᓗ. ᓄᓇᕗᒻᒥ ᐱᑕᖃᖅᑐᖅ ᐃᓚᒌᓄᑦ ᐋᓐᓂᖅᓯᕆᑦᑕᐃᓕᒪᑎᑦᓯᓂᕐᒧᑦ ᐱᖁᔭᖅ (FAIA), 

ᐊᒻᒪᓗ ᓈᒪᑦᓯᐊᖅᑐᒥᑦ ᓄᓇᓕᒻᒥ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᑦᓴᒥᑦ, ᐊᕕᑦᑐᖅᓯᒪᔪᓂᑦ ᐱᓕᕆᔨᒻᒪᕆᖃᖅᓱᑎᒃ, 

ᓄᓇᓕᒻᒥ ᐃᖅᑲᖅᑐᐃᕕᒃᑯᑦ ᑲᑎᒪᔨᕋᓛᓖᑦ, ᐊᒻᒪᓗ ᐃᖅᑲᓇᐃᔭᖅᑎᒋᔭᐅᔪᓂᒃ ᕼᐋᒻᒪᓚᓕᒫᓂᑦ. ᐱᑕᖃᕐᓂᔪᖅ ᐃᓄᓐᓄᑦ 

ᒪᒥᓴᕐᓂᒃᑯᑦ ᐃᖅᑲᖅᑐᐃᕕᓕᕆᓂᕐᒥᖅ ᐱᓕᕆᐊᑦᓴᒥᑦ ᑲᖏᖅᖠᓂᕐᒥᑦ. ᑖᒃᑯᐊᑐᐊᖑᓪᓗᑎᒃ ᓄᓇᓕᓐᓂ 

ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᑦᓴᑦ ᐊᑕᖏᐅᒪᓂᖏᑦ ᐊᒻᒪᓗ ᐊᕐᕌᒍᑕᒫᑦ ᐃᓚᒌᓄᑦ ᐋᓐᓂᖅᓯᕆᑦᑕᐃᓕᒪᑎᑦᓯᓂᕐᒧᑦ 

ᐱᖁᔭᐅᑉ ᐅᓂᒃᑳᓕᐊᖏᓐᓂᒃ, ᐃᓕᓐᓂᐊᖅᑎᑦᓯᓗᐊᕙᖏᑦᑐᑦ ᐅᕝᕙᓘᓐᓃᑦ ᐃᓕᓐᓂᐊᕈᑎᑦᓴᓂᑦ ᓱᓇᒃᑯᑖᓂᒃ 

ᐊᑕᐅᓐᓇᖅᑕᖃᙱᑦᑐᖅ ᒪᓕᒐᓕᕆᔨᓄᑦ. 

ᐃᓚᒌᓄᑦ ᐋᓐᓂᖅᓯᕆᑦᑕᐃᓕᒪᑎᑦᓯᓂᕐᒧᑦ ᐱᖁᔭᖅ (FAIA) ᓴᖅᑭᑕᐅᓚᐅᖅᑐᖅ ᓄᓇᕗᒻᒥ ᐊᒻᒪᓗ ᑐᙵᕕᖃᖅᑐᖅ 

ᐃᓄᐃᑦ ᐱᖅᑯᓯᖏᓐᓂᒃ ᑐᙵᕕᖏᓐᓂᓪᓗ. ᐃᓄᓕᒫᓄᑦ ᒪᓕᒐᐅᔪᖅ ᑐᕌᖓᓪᓗᓂ ᑕᐃᒪᐃᑎᑦᓯᑦᑕᐃᓕᒪᓂᕐᒥᑦ ᐊᒻᒪᓗ 

ᐱᓗᐊᖅᑕᐃᓕᒪᑎᑦᓯᓂᕐᒥᑦ ᐱᓕᖅᐸᓪᓕᐊᕈᓐᓇᕐᓂᖓ ᐃᓚᒌᓂᑦ ᐋᓐᓂᖅᓯᕆᓂᕐᒥᑦ. ᐱᕕᑦᓴᖃᖅᑎᑦᓯᔪᖅ ᐊᒻᒪᓗ 

ᐃᑲᔫᑎᑦᓴᓂᑦ ᐋᓐᓂᖅᓯᕆᓂᕐᒥᑦ ᑲᒪᓂᕐᒥᑦ ᐱᕋᔭᑦᑐᓄᑦ ᐃᖅᑲᖅᑐᐃᕕᐅᑉ ᐋᖅᑭᑦᓱᖅᓯᒪᓂᖓᓂ ᐊᒻᒪᓗ ᑐᕌᖓᓪᓗᓂ 

ᐊᑐᐃᓐᓇᐅᓪᓗᓂ ᒪᓕᒐᓕᕆᔨᒥᑦ ᐃᑲᔪᖅᑎᖃᖏᓪᓗᑎᒃ. ᐃᓚᒌᓄᑦ ᐋᓐᓂᖅᓯᕆᑦᑕᐃᓕᒪᑎᑦᓯᓂᕐᒧᑦ ᐱᖁᔭᖅ 

ᐱᕕᑦᓴᖃᖅᑎᑦᓯᔪᖅ ᑐᑦᓯᕋᕐᓂᕐᒥᑦ ᓄᓇᓕᒻᒥ ᓱᒋᐊᕐᓂᕐᒧᑦ ᑎᓕᐅᕆᔾᔪᑎᓂᒃ (CIO), ᑖᒃᑯᐊ ᐱᑦᓯᐊᖏᑦᑐᑦ 

ᐊᒻᒪᓗ/ᐅᕝᕙᓘᓐᓃᑦ ᐱᑦᓯᐊᖅᑕᐅᖏᑦᑐᑦ ᓄᓇᓕᓐᓂ ᓱᒋᐊᕐᓂᕐᒧᑦ ᐃᑲᔪᖅᑕᐅᓗᑎᒃ ᓲᕐᓗ ᐱᖅᑯᓯᑐᖃᒃᑯᑦ ᐃᓄᓐᓄᑦ 

ᐃᓅᓯᓕᕆᔭᐅᓂᕐᒥᑦ, ᐊᒻᒪᓗ ᑐᐊᕕᕐᓇᖅᑐᒥᑦ ᓴᐳᔾᔨᓂᕐᒧᑦ ᑎᓕᐅᕆᔾᔪᑎᓂᒃ (EPO) (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ 

ᑲᓇᑕᒥ, ᐊᒻᒪᓗ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ (LSN) 2021b; ᐃᓅᓱᒃᑐᑦ ᐊᕐᓇᐃᑦ ᑲᓚᐃᔅᑐᓯᒥᐅᑕᖃᑎᒋᑦ 

ᑲᑐᔾᔨᖃᑎᒌᑦ (YWCA) ᐊᒻᒪᓗ ᐊᒡᕕᒃ ᓄᓇᕗᑦ 2014). ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ ᐊᒻᒪᓗ ᐸᐅᒃᑑᑎᑦ 

ᐃᓄᐃᑦ ᐊᕐᓇᐃᑦ ᑲᓇᑕᒥ ᑲᑐᔾᔨᖃᑎᒌᑦᓯᒪᔫᒃ ᓴᖅᑮᓂᕐᒥᑦ ᐊᒥᓱᓂᒃ ᐅᓂᒃᑳᓕᐊᓂᒃ ᐊᑑᑎᖃᑐᐃᓐᓇᕆᐊᓕᓐᓂᒃ 

ᒪᓕᒐᓕᕆᔨᓄᑦ ᐊᒻᒪᓗ ᐊᓯᖏᓐᓄᑦ ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᓄᑦ ᐃᖅᑲᓇᐃᔭᖅᑎᓂᑦ ᑕᕝᕘᓇ. ᑖᓐᓇ 

ᐊᑐᐃᓐᓇᖃᕐᕕᐅᓂᕐᒥᑦ ᐃᖅᑲᖅᑐᖅᑕᐅᓂᕐᒥᑦ ᐃᓚᒌᓂᑦ ᐋᓐᓂᖅᑎᕆᑦᑕᐃᓕᒪᑎᑦᓯᓂᕐᒧᑦ ᐅᓂᒃᑳᓕᐊᖅ (ᐸᐅᒃᑑᑎᑦ 

ᐃᓄᐃᑦ ᐊᕐᓇᐃᑦ ᑲᓇᑕᒥ, ᐊᒻᒪᓗ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ 2021a), ᐊᑑᑎᖃᖅᑐᓂ ᐃᑲᔫᑎᑦᓴᐅᔪᖅ 

ᑐᑭᓯᐅᒪᓂᖅᓴᐅᓂᕐᒧᑦ ᐃᓚᒌᓄᑦ ᐋᓐᓂᖅᓯᕆᑦᑕᐃᓕᒪᑎᑦᓯᓂᕐᒧᑦ ᐱᖁᔭᕐᒥᑦ ᐊᒻᒪᓗ ᐊᑐᓕᖅᑎᑕᐅᓂᖓᓂ, 

ᐱᔭᐅᔭᕆᐊᓕᓐᓂᒃ ᐃᓄᓐᓄᑦ ᐊᕐᓇᓄᑦ ᐃᓚᒌᓄᑦ ᐋᓐᓂᖅᓱᖅᑕᐅᔪᓄᑦ, ᐊᒻᒪᓗ ᐃᖅᑲᖅᑐᐃᕕᓕᕆᓂᒃᑯᑦ 

ᐊᕝᕕᐊᕈᑕᐅᔪᓂᒃ ᐊᑐᖅᑕᐅᓲᓂᒃ. ᐊᑐᐃᓐᓇᖃᕐᕕᐅᓂᕐᒥᑦ ᐃᖅᑲᖅᑐᖅᑕᐅᓂᕐᒥᑦ ᐃᓚᒌᓂᑦ 

ᐋᓐᓂᖅᑎᕆᑦᑕᐃᓕᒪᑎᑦᓯᓂᕐᒧᑦ, ᑭᖑᓪᓕᖅᐹᖅ ᐅᓂᒃᑳᓕᐊᖅ ᖃᐅᔨᓴᕐᓂᕐᒧᑦ ᐊᒻᒪᓗ ᐅᔾᔨᕈᓱᓕᖅᑎᑦᓯᓂᕐᒥᑦ 

ᐱᓕᕆᓂᕐᒥᑦ (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, ᐊᒻᒪᓗ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ 2021b), 

ᐃᑲᔫᑎᑦᓴᑦᓯᐊᕙᐅᒻᒥᔪᖅ ᑐᑭᓯᐅᒪᓂᕐᒧᑦ ᖃᓄᐃᓕᖓᓂᖓᓂ ᐃᖅᑲᖅᑐᐃᕕᓕᕆᓂᖅ ᐊᒻᒪᓗ ᐊᑐᐃᓐᓇᐅᔪᑦ 

ᒪᓕᒐᓕᕆᓂᕐᒧᑦ ᑲᒪᓂᕐᒧᑦ ᐃᓚᒌᓂᑦ ᐋᓐᓂᖅᑎᕆᓂᕐᒥᑦ ᐊᒻᒪᓗ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᖅ ᓄᓇᕗᒻᒥ, 

ᐃᓚᒋᓗᓂᐅᒃ ᐃᓚᒌᓄᑦ ᐋᓐᓂᖅᓯᕆᑦᑕᐃᓕᒪᑎᑦᓯᓂᕐᒧᑦ ᐱᖁᔭᖅ, ᑲᔪᓯᓂᖃᑦᓯᐊᖅᓯᒪᔪᑦ, ᐊᒥᒐᕆᔭᐅᔪᑦ, ᐊᒻᒪᓗ 

ᓯᕗᒧᐊᖅᐸᓪᓕᐊᓂᕐᒥᑦ, ᑐᑭᓯᐅᒪᑎᑦᓯᓂᖅᓴᐅᓂᕐᒥᓪᓗ ᐃᓚᒌᓂᑦ ᐋᓐᓂᖅᑎᕆᓂᕐᒥᑦ (ᐱᓗᐊᖅᑐᒥᑦ ᐊᐃᑉᐸᕆᔭᒥᓄᑦ 

ᐋᓐᓂᖅᓱᖅᑕᐅᓂᖅ) ᓄᓇᕗᒻᒥ. ᐊᑐᓕᖅᑎᑦᓯᓂᕐᒥᑦ ᐃᓚᒌᓄᑦ ᐋᓐᓂᖅᓯᕆᑦᑕᐃᓕᒪᑎᑦᓯᓂᕐᒧᑦ ᐱᖁᔭᖅ ᑲᓲᒪᔪᖅ 

ᓄᓇᕗᒻᒥ ᓄᓇᓕᓐᓂ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᑦᓴᖓᓄᑦ. 

ᐊᐃᑉᐸᕇᓄᑦ ᐋᓐᓂᖅᑎᕆᓂᕐᒧᑦ ᐃᖅᑲᖅᑐᐃᕕᑕᖃᙱᑎᓪᓗᒍ ᓄᓇᕗᒻᒥ, ᓄᓇᕗᒻᒥ ᓄᓇᓕᓐᓂ 

ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᑦᓴᖓ ᐊᑐᐃᓐᓇᐅᑎᑦᓯᔪᖅ ᐊᓯᐊᒍᖔᖅ ᐋᖅᑭᑦᓱᖅᓯᔪᒥᑦ ᓇᓖᕌᕈᑎᑦᓴᓕᒃ 

ᐃᖅᑲᖅᑐᐃᕕᓕᕆᓂᕐᒧᑦ-ᑲᓲᒪᔪᓂᒃ ᐃᑲᔪᕐᓂᕐᒥᑦ. ᑲᓇᑕᐅᑉ ᒐᕙᒪᖓᑕ ᕿᒥᕐᕈᐊᕐᓂᕐᒥᑦ ᓄᓇᕗᒻᒥ ᓄᓇᓕᓐᓂ 

ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᑦᓴᖓᓂ: ᑭᖑᓪᓕᖅᐹᖅ ᐅᓂᒃᑳᓕᐊᖑᓯᒪᔪᖅ (2021b), ᐊᑐᐃᓐᓇᐅᑎᑦᓯᒍᓐᓇᖅᑐᖅ 

ᒪᓕᒐᓕᕆᔨᓂᑦ ᑐᑭᓯᒪᐅᑎᑕᐅᑦᓯᐊᕐᓗᑎᒃ ᐱᓕᕆᐊᑦᓴᒥᑦ ᐊᓯᐊᒎᖔᕈᑕᐅᓗᓂ ᐃᓄᓐᓂᒃ ᑐᙵᕕᖃᕐᓗᑎᒃ ᓄᓇᓕᒻᒥ-

ᑐᙵᕕᖃᕐᓗᑎᒃ ᒪᓕᒐᓕᕆᓂᕐᒧᑦ ᓇᓖᕌᑦᓴᐅᓪᓗᓂ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᑦᓴᐅᓪᓗ ᐋᖅᑭᑦᓱᖅᓯᒪᓂᖓ 

ᐊᒻᒪᓗ ᐊᐅᓚᓂᖏᑦ, ᓴᙱᓂᖏᑦ, ᐊᒻᒪᓗ ᓴᙲᓂᖏᑦ, ᐊᑐᓕᖁᔭᐅᔪᑦ ᐋᖅᑭᒋᐊᖅᓯᓂᕐᒧᑦ, ᐊᒻᒪᓗ ᑮᓇᐅᔭᑦ 

ᐊᑐᐃᓐᓇᐅᔪᑦ ᐱᑦᓯᐊᖅᑕᐅᖏᑦᑐᓄᑦ ᐊᒻᒪᓗ ᐃᓅᓱᑦᑐᓄᑦ ᐱᑦᓯᐊᙱᑦᑐᒥᓂᕐᓄᑦ. ᓄᓇᕗᒻᒥ ᓄᓇᓕᓐᓂ 

ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᑦᓴᖓ ᐱᒋᐊᓚᐅᖅᓯᒪᔪᖅ ᓄᓇᑦᓯᐊᑉ ᒐᕙᒪᖓᑎᒍᑦ 1993-ᒥᑦ ᐊᒻᒪᓗ ᑲᔪᓯᓚᐅᖅᑐᖅ 

ᓄᓇᕗᑦ ᒐᕙᒪᖓᓂ ᐱᒋᐊᖅᓱᓂ 1999-ᒥᑦ. ᐱᓕᕆᐊᑦᓴᖅ ᐅᖃᐅᓯᖃᕆᐊᓪᓚᑦᑐᖅ ᓄᓇᓕᒻᒥ 

ᑕᐃᒪᐃᑎᑦᓯᑦᑕᐃᓕᒪᓂᕐᒥᑦ ᐊᒻᒪᓗ ᒪᒥᓴᓐᓂᕐᒥᑦ ᐊᓯᔾᔩᓂᕐᒥᑦ ᐃᓚᖏᓐᓂᒃ ᐸᓯᔭᑦᓴᐅᔪᓂᑦ, 

ᐃᖅᑲᖅᑐᐃᕕᓕᐊᕆᐊᖃᕐᓂᖏᓐᓂᒃ, ᐊᒻᒪᓗ ᑎᒍᔭᐅᖃᑦᑕᕐᓂᖏᓐᓂᒃ. ᑐᕌᖓᔪᖅ ᓴᙱᓂᖅᓴᐅᓕᖅᑎᑦᓯᓂᕐᒥᑦ 

ᓄᓇᓕᒻᒥ-ᑐᙵᕕᒋᔭᐅᔪᓂᒃ ᐃᖅᑲᖅᑐᐃᕕᓕᕆᓂᕐᒧᑦ ᐊᒻᒪᓗ ᓄᓇᓕᓐᓂ ᐱᔭᑦᓴᖃᕐᓂᖅᓴᐅᓗᑎᒃ ᑐᕌᖓᔪᓂᑦ 

ᐃᖅᑲᖅᑐᐃᕕᓕᕆᓂᕐᒥᑦ ᐊᒻᒪᓗ ᐱᕋᔭᓐᓂᕐᒥᑦ ᑎᑭᐅᒪᓂᕐᒧᑦ ᓄᓇᓕᐅᑉ ᐱᔭᕆᐊᓕᖏᓐᓂᒃ ᐊᒻᒪᓗ ᓄᓇᓕᒻᒥ 

ᖃᓄᐃᑎᑦᓯᑦᑕᐃᓕᒪᓂᕐᒥᑦ. ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᑐᙵᕕᓪᓗᐊᑕᐅᔪᖅ ᐱᓕᕆᐊᑦᓴᒧᑦ. ᑕᒪᓐᓇ 

ᐱᖃᓯᐅᑎᓗᓂ, ᐃᖅᑲᖅᑐᐃᕕᓕᕆᓂᕐᒧᑦ ᐃᑲᔪᕐᓃᑦ ᐃᓚᖃᖅᑐᑦ ᐱᖅᑯᓯᑐᖃᒃᑯᑦ ᐃᓅᓯᓕᕆᓂᕐᒥᑦ; ᓄᓇᒧᑦ 

ᐊᐅᓪᓚᕐᓂᒃᑯᑦ ᐱᓕᕆᐊᑦᓴᓂᑦ ᐊᓯᖏᓪᓗ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᑦᓴᓂᑦ; ᐃᓚᒌᖑᔪᓂᑦ ᑲᑎᙵᓗᑎᒃ ᑲᑎᒪᓂᕐᒥᑦ; 

ᐊᒻᒪᓗ ᓄᓇᓕᒻᒥ ᐃᖅᑲᖅᑐᐃᕕᓕᕆᓂᕐᒧᑦ ᑲᑎᓐᓂᐅᔪᓂᒃ. ᐃᑲᔪᖅᓱᓂᕐᒧᑦ ᐱᓕᕆᐊᑦᓴᒥᑦ, ᐊᕕᑦᑐᖅᓯᒪᔪᑦ ᓄᓇᓕᓐᓂ 

ᐃᖅᑲᖅᑐᐃᕕᓕᕆᔨᒻᒪᕆᑦ, ᐊᒻᒪᓗ ᓄᓇᓕᒻᒥ ᐃᖅᑲᖅᑐᐃᕕᓕᕆᔨᒃᑯᑦ ᑲᑎᒪᔨᕋᓛᑦ ᐃᑲᔪᖅᑎᖓ ᐱᑕᖃᖅᑐᖅ ᐊᓂ 

ᓄᓇᓕᐅᔪᒥᑦ. ᐱᔭᑦᓴᕆᔭᖏᑦ ᐱᓕᕆᔨᒻᒪᕆᐅᑉ ᐃᑲᔪᖅᓱᓂᕐᒥᑦ ᓄᓇᓖᑦ ᑲᑎᒪᔨᕋᓛᖏᓐᓂᒃ ᐊᒻᒪᓗ ᑲᒪᔨᖏᓐᓂᒃ 

ᐃᓕᓐᓂᐊᖅᑎᑦᓯᓂᒃᑯᑦ, ᐸᕐᓇᐃᓂᒃᑯᑦ, ᐊᒻᒪᓗ ᕿᑎᐅᓃᓪᓗᓂ ᓄᓇᕗᒻᒥ ᐃᖅᑲᐃᖅᑐᐃᕕᓕᕆᓂᕐᒧᑦ ᐊᒻᒪᓗ ᓄᓇᓕᓐᓂ 

ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᐊᑦᓴᖏᓐᓂᒃ ᐊᒻᒪᓗ ᑲᑎᒪᔨᕋᓛᖏᓐᓂᒃ. ᐱᑕᖃᙱᒃᑲᓗᐊᖅᑎᓪᓗᒍ ᑐᑭᓯᓇᑦᓯᐊᖅᑐᓂᒃ 

ᒪᓕᒋᐊᓕᓐᓂᒃ ᐃᖅᑲᓇᐃᔮᒧᑦ ᓇᓗᓇᐃᔭᐅᑎᒥᑦ ᑲᒪᔨᓄᑦ, ᑐᑭᓯᐅᒪᔭᐅᔪᖅ ᐃᑲᔪᖅᓱᓲᑦ ᓄᓇᓕᓐᓂ 

ᐃᖅᑲᖅᑐᐃᕕᓕᕆᓂᕐᒧᑦ ᑲᑎᒪᔨᕋᓛᓄᑦ, ᑲᒪᒋᔭᖃᖅᓱᑎᒃ ᐃᓕᖅᑯᓯᕐᒧᑦ ᓈᒻᒪᑦᑐᒥᑦ ᐊᓯᐊᒎᖔᕈᑎᓂᒃ 

ᐸᓯᔭᐅᑦᓴᐅᙱᖔᕐᓗᑎᒃ, ᐃᖅᑲᖅᑐᐃᕕᒻᒥ ᐊᐱᖅᓱᖅᑕᐅᖏᖔᕐᓗᑎᒃ, ᐊᒻᒪᓗ ᐱᕋᔭᓐᓂᕐᒧᑦ ᓱᒋᐊᖅᑕᐅᖏᖔᕐᓗᑎᒃ, 

ᑐᓂᔭᐅᓲᑦ ᐸᓖᓯᒃᑯᓐᓂᑦ (RCMP) ᐊᒻᒪᓗ ᐃᖅᑲᖅᑐᐃᕕᒃᑯᓐᓂᑦ. ᐃᓕᓐᓂᐊᖅᑎᑕᐅᒐᔪᓲᑦ ᐸᓖᓯᒃᑯᓐᓂᑦ (RCMP) 

ᐊᒻᒪᓗ ᐃᓚᖃᖅᓱᓂ ᑐᑭᓯᒋᐊᕈᑎᑦᓴᓂᑦ ᐱᔭᑦᓴᕆᔭᐅᔪᓂᒃ ᐊᒻᒪᓗ ᑲᒪᒋᔭᐅᒋᐊᓕᓐᒃ, ᐱᕋᔭᑎᑦᓯᑦᑕᐃᓕᒪᓂᕐᒧᑦ 

ᐱᓕᕆᐊᑦᓴᓂᑦ, ᐊᒻᒪᓗ ᐱᕋᔭᑦᑐᒥᓃᑦ ᐃᓅᖃᑎᒋᔭᐅᒃᑲᓐᓂᕐᓂᖏᓐᓂᒃ. ᐃᓕᓐᓂᐊᕐᓂᖅ ᑐᑦᓯᕋᐅᑕᐅᒐᔪᓲᑦ ᓄᓇᓕᓐᓂ 

ᐃᖅᑲᖅᑐᐃᕕᓕᕆᓂᕐᒧᑦ ᑲᑎᒪᔨᕋᓛᑦ ᐃᓚᒋᔭᖏᓐᓄᑦ, ᑲᒪᔨᖏᓐᓄᑦ, ᐊᒻᒪᓗ ᐱᓕᕆᔨᒻᒪᕆᖏᓐᓄᑦ. 

ᑮᓇᐅᔭᖃᖅᑎᑕᐅᓂᖅ ᐊᑲᐅᙱᓕᐅᕈᑕᐅᓲᖅ ᑖᑦᓱᒧᖓ ᐃᓕᓐᓂᐊᕐᓂᕐᒧᑦ, ᑕᐃᒫᒃ ᐃᓄᑭᖃᑦᑕᖅᑐᑦ ᐊᒻᒪᓗ 

ᓄᖅᑲᓴᕋᐃᑦᓱᑎᒃ ᐃᖅᑲᓇᐃᔭᖅᑏᑦ, ᐱᓗᐊᖅᑐᒥᑦ, ᑭᓪᓕᖃᖅᑐᒥᑦ ᑮᓇᐅᔭᖃᖅᑎᑕᐅᓂᖅ ᐊᒻᒪᓗ ᐃᓄᑭᓐᓂᖏᑦ 

ᐊᕝᕕᐊᕈᑕᐅᓲᑦ ᐱᓕᕆᐊᑦᓴᐅᑉ ᐊᑑᑎᖃᕐᓂᕆᔭᖓᓄᑦ (ᑲᓇᑕᐅᑉ ᒐᕙᒪᖓ 2021b). ᖃᐅᔨᒪᔭᐅᙱ ᐃᓕᓐᓂᐊᕈᑕᐅᔪᑦ 

ᐃᓚᖃᕐᒪᖔᖅ ᑐᑭᓯᒋᐊᕈᑎᑦᓴᓂᒃ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᖅ ᐅᕝᕙᓘᓐᓃᑦ ᖃᓄᑎᒋ ᐃᓕᓐᓂᐊᕈᑕᐅᔪᑦ 

ᐃᓕᖅᑯᓯᕐᒥᑦ ᐃᑉᐱᒍᓱᑦᓯᐊᕐᒪᖔᑦ ᐊᒻᒪᓗ ᐃᓄᓐᓄᑦ ᑐᕌᖓᓗᑎᒃ, ᑭᓪᓕᖃᕐᓂᒃᑯᑦ ᐃᓄᓐᓄᑦ ᑐᕌᖓᔪᓂᒃ ᐃᑲᔫᑎᑦᓴᓂᑦ 

ᓇᓂᔭᐅᔪᓂᒃ ᑕᕝᕙᓂ ᐊᑕᖏᐅᒪᓗᓂ ᕿᒥᕐᕈᐊᕐᓂᕐᒥᑦ ᓇᓗᓇᐃᒃᑯᑕᐅᔪᓐᓇᖅᑐᖅ. 

ᐅᖃᐅᓯᐅᒻᒪᒻᒪᑦ, ᐋᓐᓂᖅᑎᕆᓂᕐᒧᑦ ᐃᖅᑲᖅᑐᐃᕕᑕᖃᙱᑎᓪᓗᒍ ᓄᓇᕗᒻᒥ; ᑭᓯᐊᓂ, ᐅᑭᐅᖅᑕᖅᑐᒥᑦ 

ᐊᕕᑦᑐᖅᓯᒪᔪᓂᒃ ᐊᓯᐊᒎᖔᕈᑎᖓ ᐃᖅᑲᖅᑐᐃᕕᓕᕆᓂᕐᒧᑦ ᐋᖅᑭᑦᓱᖅᓯᒪᔪᖅ ᐊᑐᐃᓐᓇᐅᑎᑦᓯᓲᖅ ᐊᔾᔨᐸᓗᖓᓂ 

ᐃᖅᑲᖅᑐᐃᕕᓕᕆᓂᕐᒧᑦ-ᑲᓲᒪᔪᓂᒃ ᐊᑐᖔᕈᓐᓇᕐᓂᕐᒥᑦ. ᑲᖏᖅᖠᓂᕐᒥᑦ ᐋᓐᓂᖅᓯᕆᓂᕐᒧᑦ ᒪᒥᓴᕐᓂᕐᒥᑦ 

ᐊᑐᖔᕈᓐᓇᕐᓂᕐᒥᑦ ᐊᑐᐃᓐᓇᖅᑕᓕᒃ. ᑕᕝᕙᓂ, ᐅᓗᕆᐊᓇᙱᓐᓂᖅᓴᐅᔪᑦ ᐱᕋᔭᑦᑐᒥᓃᑦ ᐅᖃᑐᐃᓐᓇᕆᐊᓕᒃ 

ᐸᓯᔭᑦᓴᐅᓂᕐᒥᓂ ᐊᒻᒪᓗ ᐅᐸᒍᑎᓗᑎᒃ ᑲᖏᖅᖠᓂᕐᒥᑦ ᐊᐃᑉᐸᕇᓄᑦ ᐋᓐᓂᖅᓯᕆᓂᕐᒥᑦ ᐃᓅᓯᓕᕆᔭᐅᓂᕐᒧᑦ 

ᐱᓕᕆᐊᑦᓴᖓᓂ. ᐱᕋᔭᑦᑐᒥᓂᖅ ᐱᔭᕇᑦᓯᑦᓯᐊᕈᓂ ᐱᓕᕆᐊᑦᓴᐅᔪᒥᑦ, ᐸᓯᔭᑦᓴᐅᓂᖓ ᐲᖅᑕᐅᒐᔭᖅᑐᖅ 

ᐊᓂᑕᐅᓯᒪᑲᐃᓐᓇᕐᓂᒃᑯᑦ ᐃᓚᖃᖅᓱᓂ ᐱᑦᓯᐊᑯᑖᑲᐃᓐᓇᕆᐊᖃᕋᔭᖅᑐᖅ ᐱᕋᔭᑦᑕᐃᓕᓗᓂ. 

ᐃᑲᔫᑎᑦᓴᕆᔭᐅᒍᓐᓇᖅᑐᓂᑦ ᒪᓕᒐᓕᕆᔨᓄᑦ ᓇᓂᓯᓚᐅᙱᑦᑐᑦ, ᐳᓛᕐᕕᒃ ᑲᑉᓗ ᐅᐸᕝᕕᐅᓲᖅ ᓴᖅᑮᓚᐅᖅᑐᑦ 

ᐊᐃᑉᐸᕆᔭᒥᓂ ᐋᓐᓂᖅᓯᕆᓂᕐᒧᑦ ᐃᓅᓯᓕᕆᔭᐅᓂᕐᒥᑦ ᐱᓕᕆᐊᑦᓴᒥᑦ ᐅᖃᓕᒫᒐᕐᒥᑦ ᐃᓅᓯᓕᕆᔨᓄᑦ, ᐱᓗᐊᙳᐊᖅᑐᒥᑦ 

ᑲᖏᖅᖠᓂᕐᒧᑦ, ᐊᕕᑦᑐᖅᓯᒪᓪᓗᓂ ᐊᒻᒪᓗ ᐃᓄᓐᓄᑦ-ᑐᕌᖓᓪᓗᓂ. ᐅᖃᓕᒫᒐᖅ ᑐᕌᒐᓕᒃ ᐃᓅᓯᓕᕆᓂᕐᒥᑦ ᑕᒪᒃᑮᓐᓂᒃ 

ᐋᓐᓂᖅᓯᕆᔪᒥᑦ ᐊᒻᒪᓗ ᐋᓐᓂᖅᓱᖅᑕᐅᓚᐅᖅᑐᓂᒃ. ᐅᖃᓕᒫᒐᕋᓛᖅ ᐊᑑᑎᖃᑐᐃᓐᓇᕆᐊᓕᒃ ᐃᑲᔫᑎᑦᓴᐅᓪᓗᓂ 

ᒪᓕᒐᓕᕆᔨᓄᑦ ᑐᑭᓯᐅᒪᓂᕐᒧᑦ ᖃᓄᖅ ᐱᓕᕆᐊᑦᓴᖅ ᐊᐅᓚᑕᐅᒻᒪᖔᖅ ᐊᓯᐊᒎᖔᕈᑕᐅᓪᓗᓂ ᐃᖅᑲᖅᑐᐃᕕᒻᒧᑦ 

(ᐳᓛᕐᕕᒃ ᑲᑉᓗ ᐅᐸᕝᕕᐅᓲᖅ 2006).  

ᐱᑕᖃᓗᐊᙱᑦᑐᖅ ᐃᓄᓐᓂᒃ-ᑐᙵᕕᖃᕐᓗᑎᒃ ᐃᑲᔫᑎᑦᓴᓂᒃ ᒪᓕᒐᓕᕆᔨᓄᑦ ᐃᑲᔪᖅᓱᖅᑐᓂᒃ ᐃᓄᓐᓂᒃ 

ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒧᑦ ᐊᓂᒍᐃᓯᒪᔪᓂᒃ ᑕᐃᑰᓇᓪᓗᐊᑕᖅ ᐃᖅᑲᖅᑐᐃᕕᑦᑎᒍᑦ ᓴᓇᔭᐅᓯᒪᔪᒥᑦ ᓄᓇᕗᒻᒥ. 

ᑭᓯᐊᓂ, ᑲᓇᑕᐅᑉ ᒐᕙᒪᖓᑕ ᐅᓂᒃᑳᓪᓕᐊᖓ ᐃᓄᐃᑦ ᐊᕐᓇᐃᑦ ᐊᒻᒪᓗ ᓄᓇᕗᒻᒥ ᐃᖅᑲᖅᑐᐃᕕᓕᕆᓂᕐᒧᑦ 

ᑐᑭᓯᑎᑦᓯᔪᖅ ᐃᓕᖅᑯᓯᕐᒥᑦ ᐃᑉᐱᒍᓱᑦᓯᐊᕆᐊᖃᕐᓂᕐᒥᑦ ᐃᖅᑲᖅᑐᐃᕕᐅᑉ ᐋᖅᑭᑦᓱᖅᓯᒪᓂᖓᓂ ᐊᒻᒪᓗ ᓄᓇᖓᓂ, 

ᑐᕌᖓᓪᓗᓂ ᐃᓄᓐᓄᑦ. ᑕᒪᓐᓇ ᐃᓚᖃᖅᑐᖅ ᐱᓕᕆᓂᕐᒥᑦ ᐊᒻᒪᓗ ᑐᑭᓯᑎᑦᓯᓂᕐᒥᑦ ᐃᓕᖅᑯᓯᕐᒥᑦ ᐃᑉᐱᒍᓱᑦᓯᐊᕐᓂᕐᒥᑦ 

ᐊᒻᒪᓗ ᑲᔪᓯᓂᖃᑦᑎᐊᖅᓯᒪᔪᓂᒃ, ᐊᑦᓱᕈᓐᓇᖅᑐᕐᓗ ᐊᒻᒪᓗ ᐅᖃᐅᔾᔪᖅᑕᐅᓂᕐᒥᑦ, ᓲᕐᓗ ᐊᑦᓱᕈᕐᓇᖅᑐᑦ ᓴᖅᑭᑦᑐᑦ 

ᐊᑲᐅᙱᓕᐅᕈᑎᒥᑦ ᐃᖅᑲᖅᑐᐃᕕᓕᕆᓂᕐᒥᑦ ᐊᒻᒪᓗ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ, ᐃᓕᖅᑯᓯᕐᒧᑦ 

ᑐᑭᓯᓂᕐᓗᑦᑕᐅᒐᔪᑦᑐᓂᒃ ᐃᖅᑲᖅᑐᐃᕕᓄᑦ, ᐊᒻᒪᓗ ᐱᔾᔪᑎᓂᒃ ᐃᖅᑲᖅᑐᐃᕕᒃᑯᑦ ᐸᓯᑦᓯᒍᒪᙱᓐᓂᕐᒥᓂᒃ ᐃᓄᓐᓂᒃ 

ᐸᓯᔭᑦᓴᐅᔪᓂᒃ ᖁᓄᔪᓐᓂᐊᖅᓯᓂᕐᒧᑦ ᐱᕋᔭᑦᑐᒥᓂᕐᓂᒃ (ᑲᓇᑕᐅᑉ ᒐᕙᒪᖓ 2021a). ᑕᒪᓐᓇ ᑐᑭᓯᒋᐊᕈᑎᑦᓴᖅ 

ᐃᑲᔪᕈᓐᓇᖅᑐᖅ ᒪᓕᒐᓕᕆᔨᓂᑦ ᐅᔾᔨᖅᓱᕐᓂᐊᕐᒪᑕ ᐊᒻᒪᓗ ᑲᒪᒋᔭᖃᕐᓗᑎᒃ ᐊᒥᒐᕆᔭᐅᔪᓂᒃ ᐊᒻᒪᓗ ᐊᑦᓱᕈᕈᑕᐅᔪᓂᒃ 

ᐃᑲᔪᖅᓱᖅᑎᓪᓗᒋᑦ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒧᑦ ᐊᓂᒍᐃᓯᒪᔪᓂᒃ ᐃᖅᑲᖅᑐᐃᕕᓕᕆᓂᒃᑯᑦ.  

ᐱᑕᖃᒃᑲᓐᓂᒐᓚᒻᒥᔪᖅ ᐊᓯᖏᓐᓂᒃ ᐃᓄᓐᓄᑦ-ᑐᕌᖓᔪᓂᒃ ᐃᑲᔫᑎᑦᓴᓂᑦ ᓴᓇᔭᐅᓯᒪᔪᓂᒃ ᓄᓇᕗᒻᒥ 

ᑐᕌᖓᑐᐃᓐᓇᖏᑦᑐᓂᒃ ᒪᓕᒐᓕᕆᖦᓄᑦ ᑭᓯᐊᓂ ᐊᑐᖅᑕᐅᒍᓐᓇᖅᑐᑦ ᐱᓕᕆᔾᔪᓯᖏᓐᓄᑦ ᐊᒻᒪᓗ 

ᑐᑭᓯᐅᒪᓂᖅᓴᐅᓂᐊᕐᒪᑕ ᐊᒻᒪᓗ ᐊᔪᙱᓐᓂᖅᓴᐅᓗᑎᒃ ᐃᑲᔪᖅᓱᓂᕐᒥᑦ ᐃᓄᓐᓂᒃ ᐊᐃᑉᐸᕆᔭᒥᓄᑦ 

ᐋᓐᓂᖅᓱᖅᑕᐅᓂᕐᒧᑦ ᐊᓂᒍᐃᓯᒪᔪᓂᒃ. ᐃᑲᔫᑎᑦᓴᑦ ᐃᓚᓕᐅᑎᓯᒪᔪᑦ ᐊᑖᓂ ᐃᑲᔪᕐᓂᖃᑐᐃᓐᓇᕆᐊᖃᕐᒥᔪᑦ ᐊᓯᖏᓐᓄᑦ 

ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᓄᑦ ᐃᖅᑲᓇᐃᔭᖅᑎᓄᑦ ᐃᓚᒋᓗᓂᒋᑦ ᕿᒫᕕᓐᓂ ᐃᖅᑲᓇᐃᔭᖅᑏᑦ ᐊᒻᒪᓗ ᐃᓅᓯᓕᕆᔩᑦ 

ᐃᑲᔪᖅᓱᓂᕐᒧᑦ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒧᑦ ᐊᓂᒍᐃᓯᒪᔪᓂᒃ ᐃᖅᑲᖅᑐᐃᕕᓕᕆᓂᒃᑯᑦ.  

ᑖᓐᓇ ᐃᓅᓱᒃᑐᑦ ᐊᕐᓇᐃᑦ ᑲᓚᐃᔅᑐᓯᒥᐅᑕᖃᑎᒋᑦ ᑲᑐᔾᔨᖃᑎᒌᑦ ᑲᓇᑕᒥ (YWCA) ᑲᓇᑕᒥ ᐊᒻᒪᓗ ᐃᓅᓱᒃᑐᑦ ᐊᕐᓇᐃᑦ 

ᑲᓚᐃᔅᑐᓯᒥᐅᑕᖃᑎᒋᑦ ᑲᑐᔾᔨᖃᑎᒌᑦ ᐊᒡᕕᒃ ᓄᓇᕗᒻᒥ ᓴᖅᑮᓯᒪᔪᑦ ᓄᓇᕗᒻᒥ ᒪᓕᒐᓕᕆᓂᕐᒧᑦ ᑐᑭᓯᒋᐊᕈᑎᑦᓴᓄᑦ 

ᐅᖃᓕᒫᒐᕋᓛᒥᑦ ᐋᓐᓂᖅᓱᖅᑕᐅᓂᕐᒧᑦ ᐃᑲᔪᖅᑕᐅᓂᕐᒧᑦ ᐱᔨᑦᓯᕋᐅᑎᓄᑦ. ᑐᕌᒐᕆᔭᐅᔪᑦ ᐅᖃᓕᒫᒐᕋᓛᒥᑦ 

ᐊᔪᙱᓐᓂᖃᕐᓂᐊᕐᒪᑕ ᕿᒫᕕᓐᓂ ᐃᖅᑲᓇᐃᔭᖅᑏᑦ ᐊᒻᒪᓗ ᐊᓯᖏᑦ ᓄᓇᓕᒻᒥ ᐃᑲᔪᖅᓱᓂᕐᒧᑦ ᐃᖅᑲᓇᐃᔭᖅᑏᑦ 

ᑐᑭᓯᒋᐊᕈᑎᑦᓴᖃᕐᓂᐊᕐᒪᑕ ᐱᕋᔭᓐᓂᒃᑯᑦ ᐃᖅᑲᖅᑐᐃᕕᓕᕆᓂᕐᒥᑦ, ᓱᕈᓯᕐᓂᒃ ᓴᐳᔾᔨᓯᒪᓂᕐᒧᑦ ᐊᑐᖅᑕᐅᓲᒥᒃ, ᐃᓚᒌᓄᑦ 

ᒪᓕᒐᓕᕆᓂᕐᒥᑦ ᓄᓇᕗᒻᒥ, ᐊᒻᒪᓗ ᐊᑐᐃᓐᓇᐅᔪᓂᒃ ᒪᓕᒐᓕᕆᓂᕐᒧᑦ ᐃᑲᔫᑎᑦᓴᓂᑦ ᐊᕐᓇᓄᑦ ᑕᐃᒪᐃᑦᑐᒃᑰᖅᑐᓂᒃ 

ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᖅ ᐊᒻᒪᓗ ᑕᕝᕗᓈᖅᑐᓂᒃ ᐊᔾᔨᒌᙱᑦᑐᒃᑯᑦ. ᐅᖃᓕᒫᒐᕋᓛᖅ ᐅᖃᐅᓯᖃᕆᐊᓪᓚᑦᑐᖅ 

ᐱᔭᑦᓴᕆᔭᐅᔪᓂᒃ ᕿᒫᕕᒻᒥ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐊᓯᖏᑦ ᐃᑲᔪᖅᓱᖅᑐᑦ ᐃᖅᑲᓇᐃᔭᖅᑏᑦ ᐃᑲᔪᖅᑎᓪᓗᒋᑦ 

ᐊᕐᓇᓂᑦ ᑐᑭᓯᐅᒪᓂᕐᒧᑦ ᒪᓕᒐᓕᕆᔾᔪᑎᓂᒃ, ᐊᑐᕈᓐᓇᖅᑐᓂᒃ, ᐃᑲᔫᑎᑦᓴᓂᑦ, ᖃᓄᕐᓗ 

ᐱᓕᕆᖃᑎᖃᑦᓯᐊᓂᖅᓴᐅᒍᓐᓇᕐᒪᖔᑦ ᒪᓕᒐᓕᕆᔨᓂᑦ, ᓱᕈᓯᕐᓂᑦ ᓴᐳᔾᔨᓲᓂᒃ ᐃᖅᑲᓇᐃᔭᖅᑎᓂᑦ, ᐸᓖᓯᓂᑦ (RCMP), 

ᐊᓯᖏᓪᓗ ᐱᓕᕆᔨᐅᔪᑦ. ᐅᓂᒃᑳᓕᐊᖑᓯᒪᔪᖅ ᑐᕌᖓᓂᖃᕐᒥᔪᖅ ᑐᑭᓯᐅᒪᓂᕐᒥᑦ ᐃᓚᒌᓄᑦ 

ᐋᓐᓂᖅᓯᕆᑦᑕᐃᓕᒪᑎᑦᓯᓂᕐᒧᑦ ᐱᖁᔭᕐᒥᑦ ᐊᓯᐊᒎᖔᕈᑕᐅᓪᓗᓂ ᐃᖅᑲᖅᑐᐃᕕᓕᕆᓂᕐᒧᑦ, ᑎᓕᐅᕆᔾᔪᑏᑦ ᐊᑐᐃᓐᓇᐅᔪᑦ 

ᐊᑖᒍᑦ ᐃᓚᒌᓄᑦ ᐋᓐᓂᖅᓯᕆᑦᑕᐃᓕᒪᑎᑦᓯᓂᕐᒧᑦ ᐱᖁᔭᖅ, ᐊᒻᒪᓗ ᓂᕆᐅᓇᖅᑐᑦ ᐱᓕᕆᔾᔪᑦ ᐊᓪᓗᕆᐊᕈᑏᓪᓗ. 

ᐅᖃᓕᒫᒐᕋᓛᖅ ᑐᙵᕕᖃᖅᑐᖅ ᐅᓪᓗᓄᑦ ᓯᑕᒪᓄᑦ ᐃᓕᓐᓂᐊᕐᓂᕐᒧᑦ ᑲᑎᒪᓂᐅᔪᖅ ᐃᓅᓱᒃᑐᑦ ᐊᕐᓇᐃᑦ 

ᑲᓚᐃᔅᑐᓯᒥᐅᑕᖃᑎᒋᑦ ᑲᑐᔾᔨᖃᑎᒌᑦ ᐊᒡᕕᒃ ᓄᓇᕗᑦ, ᐃᖃᓗᓐᓂ 2013 (ᐃᓅᓱᒃᑐᑦ ᐊᕐᓇᐃᑦ ᑲᓚᐃᔅᑐᓯᒥᐅᑕᖃᑎᒋᑦ 

ᑲᑐᔾᔨᖃᑎᒌᑦ ᑲᓇᑕᒥ ᐊᒻᒪᓗ ᐃᓅᓱᒃᑐᑦ ᐊᕐᓇᐃᑦ ᑲᓚᐃᔅᑐᓯᒥᐅᑕᖃᑎᒋᑦ ᑲᑐᔾᔨᖃᑎᒌᑦ ᐊᒡᕕᒃ ᓄᓇᕗᑦ 2014).  

ᐃᓄᓐᓄᑦ-ᑐᕌᖓᔪᑦ ᐃᓕᖅᑯᓯᕐᒥᑦ ᑐᑭᓯᑎᑦᓯᓂᕐᒥᑦ ᐃᓕᓐᓂᐊᖅᑎᑦᓯᓂᕐᒥᑦ ᒪᓂᒪᑎᑕᐅᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ ᐃᓕᓐᓂᐊᖅᑎᑦᓯᔪᓕᕆᔨᒃᑯᓐᓂ. ᑖᓐᓇ ᐅᓪᓗᕐᒧᑦ 

ᐊᑕᐅᓯᕐᒧᑦ ᖃᕋᐅᓴᔭᒃᑯᑦ ᐃᓕᓐᓂᐊᕈᑎᑦᓴᖅ ᒪᓂᒪᒍᑕᐅᒐᔪᓲᑦ ᐃᓛᓐᓂᓚᐅᓱᖓ ᐊᒻᒪᓗ ᐊᑐᐃᓐᓇᐅᓪᓗᓂ ᐃᓄᓕᒫᓄᑦ. 

ᐃᓕᓐᓂᐊᕈᑎᑦᓴᖅ ᑐᕌᒐᖃᖅᑐᖅ ᐃᓄᐃᑦ ᖃᐅᔨᒪᔭᑐᖃᖏᑦ ᑐᙵᕕᖏᓐᓂᒃ, ᐃᓄᐃᑦ ᐱᖅᑯᓯᖏᓐᓂᒃ, ᐊᒻᒪᓗ 

ᐱᖅᑯᓯᑐᖃᒃᑯᑦ ᐱᒻᒪᕆᐅᒋᔭᐅᔪᓂᒃ (ᓄᓇᕗᑦ ᒐᕙᒪᒃᑯᑦ, ᐅᓪᓗᕐᓯᐅᑎᖃᖏᑦᑐᑦ). Hᐊᑦᓚᕆ ᖃᐅᔨᒃᑲᐃᔨᒃᑯᑦ (Haldari 

Consulting) ᒪᓂᒪᑎᑦᓯᓲᖑᒻᒥᔪᑦ ᐃᓄᓐᓄᑦ-ᑐᕌᖓᔪᓂᑦ ᐃᓕᖅᑯᓯᖃᑎᒌᙱᑦᑐᓄᑦ ᐃᓕᓐᓂᐊᖅᑎᑦᓯᓂᕐᒥᑦ, 

ᑐᓵᔨᐅᓂᕐᒥᑦ ᐊᒻᒪᓗ ᑐᑭᓕᐅᕆᓂᕐᒥᑦ, ᐊᒻᒪᓗ ᐃᓄᒃᑐᑦ ᐃᓕᓐᓂᐊᖅᑎᑦᓯᓂᕐᒥᑦ ᐃᖃᓗᒃᑑᑦᓯᐊᕐᒥᑦ ᐃᓂᒋᔭᒥᓂ 

(Hᐊᑦᓚᕆ ᖃᐅᔨᒃᑲᐃᔨᒃᑯᑦ (Haldari Consulting), ᐅᓪᓗᕐᓯᐅᑎᖃᖏᑦᑐᑦ).  

ᖄᒃᑲᓐᓂᐊᒍᑦ ᐃᓄᓐᓄᑦ ᑐᕌᖓᔪᑦ ᑐᑭᓯᒋᐊᕈᑎᑦᓴᑦ ᐃᓚᒌᓂᑦ ᐋᓐᓂᖅᑎᕆᓂᕐᒧᑦ, ᐋᓐᓂᖅᓯᕆᓂᖅ, ᐊᐃᑉᐸᕆᔭᒥᓄᑦ 

ᐋᓐᓂᖅᓱᖅᑕᐅᓂᖅ, ᐊᒻᒪᓗ ᐃᖅᑲᖅᑐᐃᕕᓕᕆᓂᕐᒥᑦ ᓄᓇᕗᒻᒥ ᐊᑐᐃᓐᓇᐅᔪᑦ ᐅᕙᓂ “ᐃᖅᑲᖅᑐᐃᕕᓕᕆᓂᕐᒥᑦ 

ᐅᖃᐅᓯᖃᕐᓂᕐᒥᑦ ᓄᓇᕗᒻᒥ” ᓈᓚᒐᑦᓴᖅ ᓴᓇᔭᐅᔪᖅ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ ᐊᒻᒪᓗ ᐸᐅᒃᑑᑎᑦ 

ᐃᓄᐃᑦ ᐊᕐᓇᐃᑦ ᑲᓇᑕᒥ. ᓈᓚᒐᑦᓴᖅ ᐅᔾᔨᕈᓱᓕᖅᑎᑦᓯᕗᖅ ᐃᓚᒌᓂᑦ ᐋᓐᓂᖅᓯᕆᓂᕐᒥᑦ ᐊᒻᒪᓗ ᐋᓐᓂᖅᑎᕆᓂᕐᒥᑦ, 

ᑕᐃᒪᐃᑎᑦᓯᑦᑕᐃᓕᒪᓂᕐᒥᑦ, ᓇᒥ ᐃᑲᔪᖅᑕᐅᓂᕐᒥᑦ, ᐊᐱᖅᓱᕐᓂᒃᑯᑦ ᓄᓇᓕᒻᒥ ᐃᖅᑲᖅᑐᐃᕕᒃᑯᑦ 

ᐃᖅᑲᓇᐃᔭᖅᑎᒋᔭᐅᔪᓂᒃ, ᓄᓇᓕᓐᓂ ᐋᓐᓂᖃᖅᑕᐃᓕᒪᓂᕐᒧᑦ ᑭᒡᒐᖅᑐᐃᔨᓂᑦ, ᐊᓯᖏᓪᓗ ᖃᐅᔨᒪᓂᖃᖅᑐᓂᒃ, 

ᐃᓚᒋᓗᓂᒋᑦ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐃᖅᑲᓇᐃᔭᖅᑎᖏᑦ (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, ᐊᒻᒪᓗ 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ, ᐅᓪᓗᕐᓯᐅᑎᖃᖏᑦᑐᑦ).  

2.2 ᐃᓅᕕᐊᓗᐃᑦ  

ᐃᓄᕕᐊᓗᐃᑦ ᓄᓇᓕᖃᕕᖏᓐᓂ ᐊᕕᒃᑐᖅᓯᒪᔪᓂ ᐅᐊᓐᓇᖓᓃᑦᑐᖅ ᓄᓇᑦᓯᐊᕐᒥᑦ ᐊᒻᒪᓗ ᐱᖓᓲᔪᖅᑐᓂᒃ ᐃᓄᓐᓄᑦ 

ᓄᓇᓕᖃᖅᑐᖅ: ᐊᒃᓚᕕᒃ, ᐃᓅᕕᒃ, ᐸᐅᓚᑕᒃ, ᓵᔅ ᕼᐋᐳ, ᑐᒃᑑᔮᖅᑐᖅ, ᐊᒻᒪᓗ ᐅᓗᒃᕼᐊᖅᑐᖅ. ᐃᑲᔫᑎᑦᓴᓂᑦ 

ᓇᓂᓯᓚᐅᙱᑦᑐᑦ ᐃᓄᓐᓄᑦ-ᑐᕌᖓᔪᓂᑦ, ᓴᓇᔭᐅᓯᒪᔪᓂᑦ ᐃᓄᕕᐊᓗᒻᒥ, ᐊᒻᒪᓗ ᑐᕌᖓᔪᓂᒃ ᒪᓕᒐᓕᕆᔨᓄᑦ 

ᐅᕝᕙᓘᓐᓃᑦ ᐊᓯᖏᓐᓂᒃ ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᑦ ᐃᖅᑲᓇᐃᔭᖅᑎᓂᑦ ᐃᑲᔪᖅᓱᖅᑐᓂᒃ ᐃᓄᓐᓂᒃ 

ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒧᑦ ᐊᓂᒍᐃᓯᒪᔪᓂᒃ ᐃᖅᑲᖅᑐᐃᕕᓕᕆᓂᒃᑯᑦ, ᑕᑯᑦᓴᐅᑎᑦᓯᔪᖅ ᑖᒃᑯᐊ 

ᐱᕙᓪᓕᐊᕈᑕᐅᔭᕆᐊᓖᑦ ᐊᑑᑎᖃᓪᓚᕆᒃᑲᔭᖅᑐᑦ ᐃᑲᔫᑎᑦᓴᑦ.  

2.3 ᓄᓇᕕᒃ 

ᓄᓇᕕᒃ, ᐅᐊᓐᓇᖓᓃᑦᑐᖅ ᑯᐊᐸᒃᒥᑦ, 14-ᓂᒃ ᓄᓇᓕᖃᖅᑐᑦ, ᐃᓚᒋᔭᐅᓪᓗᑎᒃ ᐊᑯᓕᕕᒃ, ᐊᐅᐸᓗᒃ, ᐃᓄᒃᔪᐊᖅ, 

ᐃᕗᔨᕕᒃ, ᑲᖏᖅᓱᐊᓗᔾᔪᐊᖅ, ᑲᖏᖅᓱᔪᐊᖅ, ᑲᖏᖅᓱᖅ, ᑰᔾᔪᐊᖅ, ᑰᔾᔪᐊᕌᐱᒃ, ᐳᕕᕐᓂᑐᖅ, ᖁᐊᖅᑕᖅ, ᓴᓪᓗᐃᑦ, 

ᑕᓯᐅᔭᖅ, ᐊᒻᒪᓗ ᐅᒥᐅᔭᖅ. ᐃᑲᔫᑎᑦᓴᓂᑦ ᓇᓂᓯᓚᐅᙱᑦᑐᑦ ᐃᓄᓐᓄᑦ-ᑐᕌᖓᔪᓂᑦ, ᓴᓇᔭᐅᓯᒪᔪᓂᑦ ᓄᓇᕕᒻᒥ, ᐊᒻᒪᓗ 

ᑐᕌᖓᔪᓂᒃ ᒪᓕᒐᓕᕆᔨᓄᑦ ᐅᕝᕙᓘᓐᓃᑦ ᐊᓯᖏᓐᓂᒃ ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᑦ ᐃᖅᑲᓇᐃᔭᖅᑎᓂᑦ 

ᐃᑲᔪᖅᓱᖅᑐᓂᒃ ᐃᓄᓐᓂᒃ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒧᑦ ᐊᓂᒍᐃᓯᒪᔪᓂᒃ ᐃᖅᑲᖅᑐᐃᕕᓕᕆᓂᒃᑯᑦ. ᑭᓯᐊᓂ, 

ᓱᑐᕐᕖᑦ ᐃᓄᐃᑦ ᐊᕐᓇᐃᑦ ᑲᑐᔨᖃᑎᒌᖏᑦ ᓄᓇᕕᒻᒥ ᓴᖅᑮᓯᒪᔪᑦ ᑐᑭᓯᒋᐊᕈᑎᑦᓴᒥᑦ ᐅᖃᓕᒫᒐᕋᓛᒥᑦ, ᒪᓕᒐᓕᕆᓂᖅ 

ᓄᓇᕕᒃ ᓄᓇᓕᖏᓐᓂᒃ, ᐊᕐᓇᐃᑦ ᑐᑭᓯᐅᒪᓂᖅᓴᐅᓕᖁᓪᓗᒋᑦ ᒪᓕᒐᑦᑎᒍᑦ ᐱᔪᓐᓇᐅᑎᒋᔭᖏᓐᓂᒃ, ᖃᓄᖅ 

ᐃᖅᑲᖅᑐᐃᕕᓕᕆᓂᖅ ᐊᐅᓚᓲᖑᒻᒪᖔᖅ, ᐊᒻᒪᓗ ᒪᓕᒐᓕᕆᓂᕐᒧᑦ ᑐᕌᖓᔪᓂᑦ ᐱᑦᓯᕋᐅᑎᓂᑦ ᐊᑐᐃᓐᓇᐅᔪᓂᑦ 

ᑕᐃᒃᑯᓄᖓ (ᓱᑐᕐᕖᑦ ᐃᓄᐃᑦ ᐊᕐᓇᐃᑦ ᑲᑐᔨᖃᑎᒌᖏᑦ ᓄᓇᕕᒃ 2018). ᑖᓐᓇ ᐊᑑᑎᖃᑐᐃᓐᓇᕆᐊᓕᒃ 

ᐃᑲᔫᑎᑦᓴᐅᓪᓗᓂ ᒪᓕᒐᓕᕆᔨᓄᑦ ᐊᒻᒪᓗ ᐊᓯᖏᓐᓄᑦ ᐃᑲᔪᖅᓱᖅᑐᓄᑦ ᐃᖅᑲᓇᐃᔭᖅᑎᓄᑦ ᑐᑭᓯᐅᒪᓂᖅᓴᐅᓂᕐᒧᑦ 

ᐃᓄᐃᑦ ᐃᖅᑲᖅᑐᐃᕕᓕᕆᓂᕐᒧᑦ ᐃᓱᒪᒋᔭᖏᓐᓂᒃ ᐊᒻᒪᓗ ᐃᓄᐃᑦ ᐃᖅᑲᖅᑐᐃᕕᓕᕆᓂᖏᑦ ᑕᑯᖃᓯᐅᑎᓗᒍ ᑲᓇᑕᒥ 

ᐃᖅᑲᖅᑐᐃᕕᓕᕆᓂᐅᔪᖅ.  

2.4 ᓄᓇᑦᓯᐊᕗᑦ 

ᓄᓇᑦᓯᐊᕗᑦ ᓂᐅᕙᐅᓛᓐ ᐊᒻᒪ ᓛᐸᑐᐊᕐᒦᑦᑐᖅ ᐊᒻᒪᓗ ᐃᓄᓐᓂᒃ ᓄᓇᓕᖃᖅᑐᑦ ᓛᐸᑐᐊᕐ ᐅᐊᓐᓇᖓᓂ. ᑕᓪᓕᒪᓂᑦ 

ᐃᓄᓐᓄᑦ ᓄᓇᓕᑕᖃᖅᑐᖅ, ᐃᓚᒋᓪᓗᓂᒋᑦ ᓇᐃᓂ, ᕼᐊᑉᑕᐃᔪᓪ, ᐳᔅᑦᕕᐅᓪ, ᒪᒃᑯᕕᒃ, ᐊᒻᒪᓗ ᕆᒍᓕᑦ. ᐃᑲᔫᑎᑦᓴᓂᑦ 

ᓇᓂᓯᓚᐅᙱᑦᑐᑦ ᐃᓄᓐᓄᑦ-ᑐᕌᖓᔪᓂᑦ, ᓴᓇᔭᐅᓯᒪᔪᓂᑦ ᓄᓇᑦᓯᐊᕗᒻᒥ, ᐊᒻᒪᓗ ᑐᕌᖓᔪᓂᒃ ᒪᓕᒐᓕᕆᔨᓄᑦ 

ᐅᕝᕙᓘᓐᓃᑦ ᐊᓯᖏᓐᓂᒃ ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᑦ ᐃᖅᑲᓇᐃᔭᖅᑎᓂᑦ ᐃᑲᔪᖅᓱᖅᑐᓂᒃ ᐃᓄᓐᓂᒃ 

ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒧᑦ ᐊᓂᒍᐃᓯᒪᔪᓂᒃ ᐃᖅᑲᖅᑐᐃᕕᓕᕆᓂᒃᑯᑦ.  

2.5 ᐃᓚᖏᑦ ᓄᓇᓕᐸᐅᔭᐅᓂᖅᓴᐅᔪᑦ 
 

2017-ᒥᑦ, ᓈᓴᐃᔨᕐᔪᐊᑦ ᐅᓂᒃᑳᓕᐅᓚᐅᖅᑐᑦ ᑕᒫᓂᐸᓗᒃ 17,695 ᐃᓄᐃᑦ ᓄᓇᖃᖅᑐᑦ ᐃᓄᐃᑦ ᓄᓇᖓᑕ ᓯᓚᑖᓂ, 

ᑭᒡᒐᖅᑐᐃᔪᑦ 27.2 ᐳᓴᓐᑎᒥᑦ ᑲᑎᓗᒋᑦ ᐃᓄᐃᑦ ᐃᓄᒋᐊᕐᓂᖏᓐᓂᒃ ᑲᓇᑕᒥ (ᓈᓴᐃᔨᒃᑯᑦ ᑲᓇᑕᒥ 2016). 

ᐃᓚᒃᑲᓐᓂᕐᓗᒍ, 2011-ᒥᑦ, ᑲᓇᑕᒥ ᐃᓪᓗᒥᐅᖃᑎᒌᓄᑦ ᐊᐱᖅᓱᕐᓂᖓ ᐅᖃᐅᖃᓚᐅᖅᑐᖅ ᑕᒫᓂᐸᓗᒃ 72 ᐳᓴᓐᑎ 

ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᑲᓇᑕᒥ ᐃᓄᐃᑦ ᓄᓇᖓᓂᕐᒥᐅᑕᐅᓪᓗᑎᒃ 25 ᐳᓴᓐᑎ ᐅᖓᑖᓄᑦ ᐃᓄᐃᑦ ᐊᕐᓇᐃᑦ 

ᐊᒻᒪᓗ ᓂᕕᐊᖅᓵᑦ (28 ᐳᓴᓐᑎ) ᐅᖃᓚᐅᖅᑐᑦ ᐃᓄᐃᑦ ᓄᓇᖓᑕ ᓯᓚᑖᓂᕐᒥᐅᑕᐅᔪᑦ (ᓈᓴᐃᔨᒃᑯᑦ ᑲᓇᑕᒥ 2011). 

ᐊᑕᖏᐅᒪᓗᓂ ᕿᒥᕐᕈᐊᕐᓂᕐᒥᑦ ᓇᓗᓇᐃᖅᓯᓚᐅᖅᑐᖅ ᐊᒥᓱᓂᑦ ᐃᑲᔫᑎᑦᓴᓂᑦ, ᐃᓕᓐᓂᐊᕈᑎᓂᑦ, ᐊᓯᖏᓐᓂᓪᓗ 

ᐃᑲᔪᖅᓱᕈᑎᓂᑦ ᓴᖅᑭᔮᖅᑐᓂᑦ ᐃᓄᐃᑦ ᓄᓇᖓᑕ ᓯᓚᑖᓂ, ᑭᓯᐊᓂ ᑖᒃᑯᐊ ᐊᒥᓱᑦ ᐃᓄᓐᓄᑦ-ᑐᕌᖓᓚᐅᙱᑦᑐᑦ. 

ᑖᒃᑯᐊ ᐊᕕᑦᑐᖅᓯᒪᒃᑲᓐᓂᖅᑐᓂᑦ ᐊᑐᐃᓐᓇᐅᑎᑦᓯᔪᑦ ᑕᐅᑐᑦᑎᑦᓯᓂᕐᒥᑦ ᓴᖅᑭᔮᖅᑐᓂᒃ ᐃᑲᔪᑎᑦᓴᓂᑦ ᓇᓂᔭᐅᔪᓂᒃ 

ᐃᓚᖏᓐᓂᒃ ᓄᓇᓕᐸᐅᔭᐅᓂᖅᓴᓂᑦ ᑐᕌᖓᔪᓄᑦ ᒪᓕᒐᓕᕆᔨᓄᑦ ᐊᒻᒪᓗ ᐊᓯᖏᓐᓄᑦ ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᑦ 

ᐃᖅᑲᓇᐃᔭᖅᑏᑦ ᐃᓄᓐᓂᒃ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᑰᔪᓄᑦ ᐊᓂᒍᐃᓯᒪᔪᓂᒃ ᐃᖅᑲᖅᑐᐃᕕᓕᕆᓂᒃᑯᑦ. 

ᑕᐃᒪᐃᑦᑐᖅ, ᐃᑲᔫᑎᑦᓴᓕᒫᑲᓴᑦ ᓴᖅᑭᔮᖅᑐᑦ ᐋᓐᑎᐅᕆᐅᒥᑦ ᐊᓯᖏᓐᓂᓪᓗ ᑲᓇᑕᐅᑉ ᑲᓇᓐᓇᖓᓂ, 

ᐊᒥᓲᖏᓐᓂᖅᓴᐅᔪᑦ ᐱᔨᑦᓯᕋᐅᑏᑦ ᑲᓇᑕᐅᑉ ᕿᑎᓂᐊ ᐱᖓᓐᓇᖓᓂᓪᓗ.  

 

ᓄᓇᓕᐸᐅᔭᐅᓂᖅᓴᓂᒃ ᔭᓗᓇᐃᕝ, ᐃᐊᑦᒪᓐᑕᓐ, ᐅᐃᓂᐱᒡ, ᒪᓐᑐᕆᐊᓪ, ᐊᒻᒪᓗ ᕼᐊᓕᕚᒃᔅ, ᐃᓄᓐᓄᑦ ᑐᕌᖓᔪᓂᒃ 

ᐃᑲᔫᑎᑦᓴᖅᑕᖃᓚᐅᙱᑦᑐᖅ ᑐᕌᖓᔪᓂᒃ ᒪᓕᒐᓕᕆᔨᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᓄᑦ 

ᐃᖅᑲᓇᐃᔭᖅᑎᓄᑦ ᐃᑲᔪᖅᓱᖅᑐᓂᒃ ᐃᓄᓐᓂᒃ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒧᑦ ᐊᓂᒍᐃᓯᒪᔪᓂᒃ 

ᐃᖅᑲᖅᑐᐃᕕᓕᕆᓂᒃᑯᑦ. ᐊᒥᓱᑦ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᖑᓯᒪᔪᑦ ᐃᓄᓐᓄᑦ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒧᑦ 

ᓄᓇᑦᓯᐊᕐᒥᑦ ᓇᓂᔭᐅᓚᐅᖅᑐᑦ ᐃᓚᓕᐅᔾᔭᐅᓪᓗᑎᓗ ᑕᐃᑲᓂ ᐃᓚᒍᑕᖓ A.  

2.5.1 ᑐᕌᓐᑐ 

ᐃᓄᓐᓄᑦ-ᑐᕌᖓᔪᓂᑦ ᐃᑲᔫᑎᑦᓴᓂᑦ ᒪᓕᒐᓕᕆᔨᓄᑦ ᓇᓂᓯᓚᐅᙱᑦᑐᑦ ᑐᕌᓐᑐᒥ. ᑭᓯᐊᓂ, ᐃᑲᔫᑎᑦᓴᖅ ᒪᓕᒐᓕᕆᔨᓄᑦ 

ᓄᓇᖃᖅᑳᖅᓯᒪᔪᓂᑦ ᐃᑲᔪᖅᑐᓂᑦ ᑲᑐᔾᔨᖃᑎᒌᓐᓂᒃᑯᑦ ᓴᖅᑭᑕᐅᓚᐅᖅᑐᖅ ᓂᐱᖁᑎᒋᔭᐅᔪᓄᑦ ᑲᑐᔾᔨᖃᑎᒌᑦ, 

ᓄᓇᖃᖅᑳᖅᓯᒪᔪᓄᑦ ᒪᓕᒐᓕᕆᔨᓄᑦ ᑲᑐᔾᔨᖃᑎᒌᑦ, ᐊᒻᒪᓗ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐋᓐᑎᐅᕆᐅᒥ. 

ᖄᒃᑲᓐᓂᐊᒍᑦ, ᒪᓕᒐᓕᕆᔨᒃᑯᑦ ᐃᑲᔪᖅᑕᐅᓂᕐᒧᑦ ᐋᓐᑎᐅᕆᐅᒥᑦ (LAO) ᓯᕗᓪᓕᐅᔾᔨᕙᓪᓕᐅᔪᑦ ᓄᓇᖃᖅᑳᖅᓯᔪᓄᑦ 

ᐊᑲᐅᙱᓕᐅᕈᑕᐅᔪᓂᒃ ᐊᒻᒪᓗ ᐃᓕᖅᑯᓯᕐᒥᑦ ᑐᑭᓯᐅᒪᔾᔫᒥᓂᕐᒥᑦ ᐱᓕᕆᐊᖏᓐᓂᒃ ᐊᒻᒪᓗ ᐃᖅᑲᓇᐃᔭᕐᕕᖏᑕ 

ᐸᕐᓇᐅᑎᖏᓐᓂᒃ. ᑖᒃᑯᐊ ᐱᕙᓪᓕᐊᕈᑕᐅᔪᑦ ᑐᕌᖓᔪᑦ ᐱᐅᓯᕚᓪᓕᖅᑎᑦᓯᓂᕐᒥᑦ ᒪᓕᒐᓕᕆᔨᒃᑯᑦ ᐃᑲᔪᖅᑕᐅᓂᕐᒧᑦ 

ᐋᓐᑎᐅᕆᐅᒥᑦ ᐱᓕᕆᔾᔪᓯᖓᓂ ᐃᑲᔪᖅᓱᖅᑎᓪᓗᒋᑦ ᓄᓇᖃᖅᑳᖅᓯᒪᔪᓂᑦ ᑲᓇᑕᒥᐅᑕᓂᑦ ᐃᖅᑲᖅᑐᐃᕕᒃᑯᑦ 

ᐋᓐᑎᐅᕆᐅᒥᑦ.  

ᐃᑲᔫᑎᑦᓴᖅ ᒪᓕᒐᓕᕆᔨᓄᑦ ᓄᓇᖃᖅᑳᖅᓯᒪᔪᓂᑦ ᐃᑲᔪᖅᑐᓂᑦ ᓴᖅᑭᑕᐅᓚᐅᖅᑐᖅ 2022-ᒥᑦ. ᑖᓐᓇ ᐅᖃᓕᒫᒐᕋᓛᖅ 

ᐃᑲᔪᕈᓐᓇᖅᑐᖅ ᒪᓕᒐᓕᕆᔨᓂᑦ ᐊᓯᖏᓐᓂᓪᓗ ᐃᓅᓯᕐᒧᑦ ᐊᒻᒪᓗ ᐱᕋᔭᑦᑐᓄᑦ ᐃᖅᑲᖅᑐᐃᕕᐅᑉ ᐋᖅᑭᑦᓱᖅᓯᒪᓂᖓᓂ 

ᑐᑭᓯᐅᒪᓂᖅᓴᐅᓂᐊᕐᒪᑕ ᓄᓇᖃᖅᑳᖅᓯᒪᔪᓂᑦ, ᓄᓇᓕᓐᓂ, ᐊᒻᒪᓗ ᑲᑐᔾᔨᖃᑎᒌᓂᑦ. ᐅᖃᐅᓯᑦᓴᓪᓗᐊᑕᑦ 

ᐅᖃᓕᒫᒐᕋᓛᒥᑦ ᐃᓚᖃᖅᑐᑦ ᓄᓇᒥᑦ ᐃᓕᓴᖅᓯᓂᕐᒥᑦ; ᖁᐊᖅᓵᓗᐊᖅᓯᒪᔪᓄᑦ ᒪᓕᒐᓕᕆᖤᕐᒥᑦ; ᓄᓇᕐᔪᐊᕐᒥᐅᑦ 

ᑲᑐᔾᔨᖃᑎᒌᖏᓐᓄᑦ ᓱᓕᓂᕋᕈᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓄᑦ ᐱᖁᔭᖅ (UNDRIP ᐱᖁᔭᖅ); 

ᓄᓇᖃᖅᑳᖅᓯᓚᔪᑦ ᑭᐅᓂᖏᑦ ᑲᓇᑕᒥ ᓄᑕᕋᐃᑦ ᑲᒪᒋᔭᐅᑦᓯᐊᕆᐊᖃᕐᓂᖏᓐᓄᑦ ᒪᓕᒐᖅ; ᐊᓪᓚᐃᑦ ᓄᓇᖏᓐᓂᑦ 

ᑐᑭᓯᓂᖅ; ᐅᖃᖃᑎᖃᕐᓂᕐᒥᑦ ᐊᒻᒪᓗ ᐊᑲᐅᓈᖅᑎᑦᓯᓂᕐᒥᑦ ᐊᑭᖃᙱᑦᑐᒥᑦ, ᓯᕗᓂᐊᒍᑦ ᐊᒻᒪᓗ ᑐᓴᖅᑎᑕᐅᑦᓯᐊᕐᓗᑎᒃ 

ᐊᖏᖅᓯᒪᒻᒪᖔᑦ; ᐊᒻᒪᓗ ᒐᓛᑑ ᑐᙵᕕᖏᑦ (ᓂᐱᖁᑎᒋᔭᐅᔪᓄᑦ ᑲᑐᔾᔨᖃᑎᒌᑦ, ᓄᓇᖃᖅᑳᖅᓯᒪᔪᓄᑦ ᒪᓕᒐᓕᕆᔨᓄᑦ 

ᑲᑐᔾᔨᖃᑎᒌᑦ, ᐊᒻᒪᓗ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐋᓐᑎᐅᕆᐅᒥ 2022). ᖃᕋᓴᐅᔭᒃᑯᑦ ᑕᐅᑐᓐᓇᖅᑐᖅ 

ᓂᐱᓕᐅᖅᓯᒪᔪᖅ ᒪᓕᒐᑦᓴᓄᑦ ᐃᓚᖃᖅᓱᓂ ᐃᑲᔫᑎᑦᓴᓂᑦ ᐊᑐᓕᖅᑎᑕᐅᓂᖓᓄᑦ ᐊᑐᐃᓐᓇᐅᔪᖅ ᒪᓕᒐᓕᕆᓂᕐᒧᑦ 

ᑲᑐᔾᔨᖃᑎᒌᑦ ᐃᐅᓪᐴᑕᒥ ᐃᑭᐊᖅᑭᕕᖓᓂ ᐃᓚᒋᔭᐅᓪᓗᓂ ᓄᓇᖃᖅᑳᖅᓯᒪᔪᑦ ᐃᓕᓐᓂᐊᕐᓂᓕᕆᓂᕐᒧᑦ 

ᓴᖅᑭᓯᒪᔭᖏᓐᓂᒃ (ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᐅᓪᐴᑕᒥ, ᐅᓪᓗᕐᓯᐅᑎᖃᖏᑦᑐᑦ).  

ᒪᓕᒐᓕᕆᓂᕐᒧᑦ ᐃᑲᔪᖅᑕᐅᓂᖅ ᐋᓐᑎᐅᕆᐅᒥ ᐱᕙᓪᓕᐊᑎᑦᓯᓯᒪᔪᑦ ᐸᕐᓇᐅᑎᓂᑦ ᐱᐅᓯᕚᓪᓕᖅᑎᑦᓯᓂᕐᒥᑦ 

ᒪᓕᒐᓕᕆᓂᕐᒧᑦ ᐃᑲᔪᖅᑕᐅᓂᕐᒧᑦ ᐱᔨᑦᓯᕋᐅᑎᖏᓐᓂᒃ ᓄᓇᖃᖅᑳᖅᓯᒪᔪᓄᑦ ᓄᓇᓕᓐᓄᑦ ᐊᒻᒪᓗ ᐃᓄᓐᓄᑦ. 2008-ᒥ, 

ᒪᓕᒐᓕᕆᔨᒃᑯᑦ ᐃᑲᔪᖅᑕᐅᓂᕐᒧᑦ ᐋᓐᑎᐅᕆᐅᒥᑦ ᓴᖅᑮᓚᐅᖅᑐᑦ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ 

ᐸᕐᓇᐅᑎᒥᑦ (AJS) ᐊᒻᒪᓗ 2019-ᒥ ᒪᓕᒐᓕᕆᔨᒃᑯᑦ ᐃᑲᔪᖅᑕᐅᓂᕐᒧᑦ ᐋᓐᑎᐅᕆᐅᒥᑦ ᓴᖅᑮᓚᐅᖅᑐᑦ ᐊᐃᑉᐸᕇᓂᑦ 

ᐋᓐᓂᖅᓯᕆᓂᕐᒧᑦ ᐸᕐᓇᐅᑎᒥᑦ (DVS), ᐃᓕᓴᖅᓯᔪᖅ ᐃᓚᒌᓂᑦ ᐋᓐᓂᖅᑎᕆᓂᕐᒥᑦ ᐊᑲᐅᙱᓕᐅᕈᑕᐅᓂᖅᐹᖑᔪᖅ 

ᓄᓇᖃᖅᑳᖅᓯᒪᔪᓄᑦ ᑲᓇᑕᒥᐅᑕᓄᑦ. ᐃᓚᒋᔭᐅᓪᓗᓂ ᑖᒃᑯᓄᖓ ᐸᕐᓇᐅᑎᓄᑦ, ᒪᓕᒐᓕᕆᔨᒃᑯᑦ ᐃᑲᔪᖅᑕᐅᓂᕐᒧᑦ 

ᐋᓐᑎᐅᕆᐅᒥᑦ ᐊᖏᖅᓯᒪᔪᑦ ᐃᓕᓐᓂᐊᖅᑎᑦᓯᓂᕐᒥᑦ ᐃᖅᑲᓇᐃᔭᖅᑎᓂᑦ ᓄᓇᖃᖅᑳᖅᓯᒪᔪᑦ ᒥᑦᓵᓄᑦ ᖃᐅᔨᒪᑎᑦᓯᓂᕐᒥᑦ, 

ᖃᓄᕐᓗ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᐊᑦᑐᖅᑕᐅᓯᒪᒻᒪᖔᑦ ᐊᐃᑉᐸᕆᔭᖏᓐᓄᑦ ᐋᓐᓂᖅᓱᖅᑕᐅᓂᕐᒧᑦ. ᑖᒃᑯᐊᑎᒍᑦ 

ᐸᕐᓇᐅᑎᒃᑯᑦ, ᒪᓕᒐᓕᕆᔨᒃᑯᑦ ᐃᑲᔪᖅᑕᐅᓂᕐᒧᑦ ᐋᓐᑎᐅᕆᐅᒥᑦ ᐊᖏᖅᓯᒪᒻᒥᔪᑦ ᖃᐅᔨᓴᒪᑦᓯᐊᕆᐊᕐᓂᕐᒥᑦ 

ᐊᔾᔨᐅᙱᑦᑐᓂᑦ ᐱᔭᐅᔭᕆᐊᓕᓐᓂᒃ ᓄᓇᖃᖅᑳᖅᓯᒪᔪᓄᑦ ᐱᔨᑦᓯᕋᖅᑕᐅᔪᓄᑦ ᐃᓱᒪᒋᔭᐅᔪᑦ ᐱᕙᓪᓕᐊᑎᑦᓯᑎᓪᓗᒋᑦ 

ᒪᓕᒐᓕᕆᔨᒃᑯᑦ ᐃᑲᔪᖅᑕᐅᓂᕐᒧᑦ ᐋᓐᑎᐅᕆᐅᒥᑦ ᐱᓕᕆᐊᖏᓐᓂᑦ ᐊᒻᒪᓗ ᐱᔨᑦᓯᕋᐅᑎᖏᓐᓂᒃ. ᑕᒪᓐᓇ ᐃᓚᖃᖅᑐᖅ 

ᐃᑲᔪᖅᓱᓂᕐᒥᑦ ᐃᓕᖅᑯᓯᒻᒧᑦ ᓈᒻᒪᒃᑐᒥᑦ ᐃᓄᓕᒫᓄᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᖅᑎᑦᓯᓂᕐᒥᑦ ᐊᐃᑉᐸᕇᓂᑦ 

ᐋᓐᓂᖅᓯᕆᓂᕐᒧᑦ ᐊᒻᒪᓗ ᒪᓕᒐᓕᕆᔨᒃᑯᑦ ᐃᑲᔪᖅᑕᐅᓂᕐᒧᑦ ᐋᓐᑎᐅᕆᐅᒥᑦ ᐱᔨᑦᓯᕋᐅᑎᖏᓐᓄᑦ, 

ᐃᓕᓐᓂᖅᑎᑕᐅᒋᐊᖃᓪᓚᕆᓐᓂᖏᓐᓂᓪᓗ ᐃᖅᑲᓇᐃᔭᖅᑎᐅᔪᑦ (ᒪᓕᒐᓕᕆᓂᕐᒧᑦ ᐃᑲᔪᖅᑕᐅᓂᖅ ᐋᓐᑎᐅᕆᐅᒥᑦ 

2019). 2019-ᒥᑦ, ᒪᓕᒐᓕᕆᔨᒃᑯᑦ ᐃᑲᔪᖅᑕᐅᓂᕐᒧᑦ ᐋᓐᑎᐅᕆᐅᒥᑦ ᐊᕕᑦᑐᖅᓯᒪᔪᓕᒫᒥᑦ ᐅᖃᖃᑎᖃᓚᐅᖅᑐᑦ 

ᓄᓇᖃᖅᑳᖅᓯᒪᔪᓂᑦ ᓄᓇᓕᓐᓂ, ᐱᔨᑦᓯᕋᖅᑎᓂᑦ, ᐊᓯᖏᓪᓗ ᑎᒍᒥᐊᖅᑎᐅᖃᑕᐅᔪᓂᑦ ᖃᐅᔨᓴᕐᓂᕐᒥᑦ 

ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐸᕐᓇᐅᑎᖓᓂ. ᓇᓂᔭᐅᔪᑦ ᓴᖅᑭᑕᐅᓚᐅᖅᑐᑦ 2021-ᒥ ᑕᐃᑲᓂ 

ᓯᕗᓪᓕᕐᒥᑦ ᐊᐃᑉᐸᕇᓃᑦ, ᐱᓕᕆᓂᖅ ᐅᐊᑦᓯᐊᕈ: ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ ᐸᕐᓇᐅᑎ 

ᐅᖃᖃᑎᖃᕐᓂᕐᒧᑦ ᐅᓂᒃᑳᓕᐊᖅ: ᐃᓚᖓ 1. ᑖᓐᓇ ᓴᖅᑭᑕᐅᓯᒪᔪᖅ, ᑖᒃᑯᐊᓗ ᒪᕐᕉᒃ ᐸᕐᓇᐅᑏᑦ ᑎᑎᖅᑲᑦ 

ᑐᑭᓯᑎᑦᓯᒃᑲᓐᓂᑐᐃᓐᓇᕆᐊᓖᑦ ᒪᓕᒐᓕᕆᔩᑦ ᑐᑭᓯᐅᒪᓂᖏᓐᓂᒃ ᓄᓇᖃᖅᑳᖅᓯᒪᔪᓄᑦ ᐊᑲᐅᙱᓕᐅᕈᑕᐅᔪᓂᒃ 

ᐋᓐᑎᐅᕆᐅᒥᑦ ᐃᖅᑲᖅᑐᐃᕕᓕᕆᓂᖓᓄᑦ ᐊᒻᒪᓗ ᐊᑐᖅᑕᐅᒐᔪᓲᓂᑦ ᐊᒻᒪᓗ ᐃᓱᒫᓘᑕᐅᔪᓂᒃ ᒪᓕᒐᓕᕆᔨᒃᑯᑦ 

ᐃᑲᔪᖅᑕᐅᓂᕐᒧᑦ ᐋᓐᑎᐅᕆᐅᒥᑦ ᐱᑦᓯᕋᐅᑎᖏᓐᓄᑦ, ᐱᔨᑦᓯᕋᕐᓂᖏᓐᓄᑦ, ᐊᒻᒪᓗ ᐋᖅᑭᒋᐊᕈᑎᑦᓴᓄᑦ ᑎᑭᐅᒪᓂᕐᒧᑦ 

ᐱᔭᐅᔭᕆᐊᓕᓐᓂᒃ ᓄᓇᖃᖅᑳᖅᓯᒪᔪᓄᑦ ᑲᓇᑕᒥᐅᑕᓄᑦ ᐃᖅᑲᖅᑐᐃᕕᓕᕆᓂᕐᒧᑦ.  

2.5.2 ᐋᑐᕚ-ᒑᑎᓅ 

ᐊᑕᖏᐅᒪᓗᓂ ᕿᒥᕐᕈᐊᕐᓂᕐᒥᑦ ᓇᓂᓯᓚᐅᖅᑐᖅ ᐊᑕᐅᓯᕐᒥᑦ ᑲᑐᔾᔨᖃᑎᒌᖑᔪᒥᑦ ᐋᑐᕚᒥ ᐊᑐᐃᓐᓇᐅᑎᑦᓯᓲᒥᑦ 

ᐃᓄᓐᓄᑦ-ᑐᕌᖓᔪᓂᑦ ᐃᑲᔫᑎᑦᓴᓂᑦ ᒪᓕᒐᓕᕆᔨᓄᑦ ᐃᑲᔪᖅᓱᖅᑐᓂᒃ ᐃᓄᓐᓂᒃ ᐃᖅᑲᖅᑐᐃᕕᓕᕆᓂᒃᑯᑦ. ᑲᑐᔾᔨᖃᑎᒌᑦ 

ᒪᓂᒪᑎᑦᓯᓲᑦ ᐊᒥᓱᓂᑦ ᐱᓕᕆᐊᑦᓴᓂᑦ ᐃᓄᓐᓄᑦ, ᐃᓚᖃᖅᓱᓂ ᒪᒥᓴᓐᓂᕐᒥᑦ ᐊᒻᒪᓗ ᖃᓄᐃᙱᑦᓯᐊᕐᓂᕐᒧᑦ 

ᐃᑲᔪᖅᓱᓂᕐᒥᑦ ᐃᓄᓐᓄᑦ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒧᑦ ᐊᓂᒍᐃᓯᒪᔪᑦ ᐊᑐᕈᓐᓇᖅᑕᖏᓐᓂᒃ; ᐊᒻᒪᓗ, 

ᐃᖅᑲᖅᑐᐃᕕᓕᕆᓂᕐᒥᑦ ᐱᓕᕆᕝᕕᖓ ᑐᕌᖓᓂᖃᓲᖅ ᐃᑲᔪᖅᓱᓂᕐᒥᑦ ᐃᓄᓐᓂᑦ ᐱᕋᔭᑦᑐᒥᓂᕐᓂᒃ ᐊᒻᒪᓗ 

ᓴᐳᓐᓂᐊᖅᑎᖏᓐᓂᒃ. ᓄᓇᖃᖅᑳᖅᓯᒪᔪᓂᒃ ᐅᔾᔨᕈᓱᓕᖅᑎᑦᓯᓂᕐᒥᑦ ᐃᓕᓐᓂᐊᕐᓂᖅᑕᖃᖅᑐᖅ ᐋᑐᕚᒥᑦ 

ᑲᑐᔾᔨᖃᑎᒌᖑᔪᒧᑦ, ᑐᕌᖓᓂᖃᓪᓚᕆᙱᑦᑐᑦ ᒪᓕᒐᓕᕆᔨᓂᑦ ᐅᕝᕙᓘᓐᓃᑦ ᐊᓯᖏᓐᓂᒃ ᓯᕗᓪᓕᖅᐹᒥᑦ 

ᐃᑲᔪᖅᑎᒋᔭᐅᔪᓂᒃ ᐃᖅᑲᓇᐃᔭᖅᑎᓂᒃ ᑭᓯᐊᓂ ᐃᑲᔫᑎᖃᕈᓐᓇᖅᑐᖅ ᐱᓕᕆᔾᔪᓯᖓᓂ ᐋᖅᑭᒋᐊᖅᓯᖅᑲᑕ.  

ᑐᙵᓱᕝᕕᖓᑦ ᐃᓄᐃᑦ (TI) ᐋᓐᑐᕚᒥ-ᑐᙵᕕᐅᔪᖅ ᐃᓄᓐᓄᑦ-ᑐᕌᖓᔪᖅ ᑮᓇᐅᔾᔭᕋᓱᐊᙱᑦᑐᑦ ᓄᓇᓕᐸᐅᔭᕐᒥᑦ 

ᐱᔨᑦᓯᕋᓲᑦ ᐊᒻᒪᓗ ᓄᓇᓕᒻᒥ ᐃᑲᔪᓲᑦ ᐃᓄᓐᓂᒃ ᐋᓐᑎᐅᕆᐅᒥ. ᑲᑐᔾᔨᖃᑎᒌᖑᔪᑦ ᓂᐱᖁᑎᒋᔭᐅᔪᑦ 

ᓄᓇᓕᐸᐅᔭᐅᓂᖅᓴᓂᑦ ᐃᓄᓐᓄᑦ ᐊᒻᒪᓗ ᒪᓂᒪᑎᑦᓯᓲᑦ ᐅᖓᑖᓂᑦ 30 ᓯᕗᓪᓕᖅᐹᖑᓪᓗᑎᒃ ᑕᑯᔭᐅᓲᓄᑦ 

ᐱᔨᑦᓯᕋᐅᑎᓂᒃ ᐃᓄᓐᓄᑦ. ᑐᙵᓱᕝᕕᖓᑦ ᐃᓄᐃᑦ ᐱᓕᕆᐊᑦᓴᕆᒻᒥᔭᖓ ᐱᔨᒃᓯᒃ ᐃᖅᑲᖅᑐᐃᕕᓕᕆᔨᒃᑯᑦ ᐱᓕᕆᕝᕕᖓᑦ 

(PJD), ᐃᓕᖅᑯᓯᕐᒧᑦ ᑐᕌᖓᔪᒥᑦ ᐊᒻᒪᓗ ᓈᒻᒪᑦᑐᒥᑦ ᐃᑲᔪᓲᑦ ᐃᓄᓐᓄᑦ ᐱᕋᔭᑦᑐᓄᑦ ᐃᖅᑲᖅᑐᐃᕕᐅᑉ 

ᐋᖅᑭᑦᓱᖅᓯᒪᓂᖓᓂ, ᑕᐃᑰᓈᖅᓯᒪᔪᓄᑦ, ᐅᕝᕙᓘᓐᓃᑦ ᐅᓗᕆᐊᓇᖅᑐᒦᑦᑐᑦ ᑕᐃᑯᖓᓐᓂᕐᒧᑦ. ᑐᕌᒐᕆᔭᖓ ᐱᓯᒃᓯᒃ 

ᐃᖅᑲᖅᑐᐃᕕᓕᕆᔨᒃᑯᑦ ᐱᓕᕆᕝᕕᖓᓄᑦ ᐊᒥᓲᙱᓐᓂᖅᓴᐅᓕᖁᓪᓗᒋᑦ ᐃᓄᐃᑦ ᐃᖅᑲᖅᑐᐃᕕᒃᑰᖅᑐᑦ 

ᐊᒻᒪᓗ/ᐅᕝᕙᓘᓐᓃᑦ ᐅᑎᓕᖅᑭᓐᓂᖏᑦ ᐃᖅᑲᖅᑐᐃᕕᒻᒧᑦ ᐊᑐᖃᑦᑕᕐᓂᕐᒥᑦ ᐃᓄᐃᑦ ᖃᐅᔨᒪᔭᑐᖃᖏᑦ 8-ᖑᔪᑦ 

ᓯᕗᒨᓐᓂᕐᒧᑦ ᑐᙵᕕᐅᔪᓂᒃ. ᐱᓕᕆᐊᑦᓴᖅ ᑲᑎᖅᓱᖅᓯᒪᔪᖅ ᐱᔨᑦᓯᕋᓪᓚᕆᓐᓂᕐᒥᑦ, ᐊᔾᔨᒌᙱᑦᑐᓂᑦ, ᒐᕙᒪᓕᕆᓂᕐᒧᑦ 

ᓂᐱᖁᑎᒋᔭᐅᓂᕐᒥᑦ, ᐊᒻᒪᓗ ᐱᔨᑦᓯᕋᕐᓂᕐᒥᑦ. ᐊᑐᐃᓐᓇᐅᑎᑦᓯᓂᕐᒥᑦ ᐊᔾᔨᒌᙱᑦᑐᓂᑦ ᒪᓕᒐᓕᕆᓂᕐᒧᑦ ᐱᓕᕆᐊᑦᓴᓂᑦ 

ᐊᒻᒪᓗ ᐱᔨᑦᓯᕋᐅᑎᓂᑦ ᐱᔨᑦᓯᕋᖅᑐᐅᔪᓄᑦ, ᑲᑐᔾᔨᖃᑎᒌᑦ ᓴᖅᑮᓯᒪᒻᒥᔪᑦ ᐃᑲᔫᑎᑦᓴᓂᑦ ᒪᓕᒐᓕᕆᔨᓄᑦ ᐃᑲᔪᖅᓱᓂᕐᒧᑦ 

ᐃᓄᓐᓂᒃ ᐱᕋᔭᑦᑐᒥᓂᕐᓂᒃ ᐃᖅᑲᖅᑐᐃᕕᓕᕆᓂᒃᑯᑦ (ᑐᙵᓱᕝᕕᖓᑦ ᐃᓄᐃᑦ (TI), ᐅᓪᓗᕐᓯᐅᑎᖃᖏᑦᑐᑦ b). 

ᑐᙵᓱᕝᕕᖓᑦ ᐃᓄᐃᑦ ᒐᓛᑑᓕᕆᔨᖏᑦ ᐃᑲᔪᖅᓱᓲᖅ ᐱᔨᑦᓯᕋᖅᑕᐅᔪᓂᒃ ᐊᒻᒪᓗ ᓴᐳᓐᓂᐊᖅᑎᖏᓐᓂᒃ 

ᐊᑐᖃᓯᐅᑎᓂᕐᒥᑦ ᒐᓛᑑᒥᑦ ᐃᖅᑲᖅᑐᖅᑕᐅᔾᔪᑎᖏᓐᓄᑦ. ᒐᓛᑑ ᐊᓯᐊᒎᖔᕈᑕᐅᔪᖅ ᐃᓂᖅᑎᕆᓂᕐᒧᑦ 

ᓄᓇᖃᖅᑳᖅᓯᒪᔪᓄᑦ ᐱᕋᔭᑦᓯᒪᔪᓄᑦ ᐊᒻᒪᓗ ᒪᓕᒐᑦᑎᒍᑦ ᐱᔪᓐᓇᐅᑎᒋᔭᐅᔪᖅ ᐊᑐᐃᓐᓇᐅᓪᓗᓂ ᐃᓄᓕᒫᓄᑦ. 

ᑲᑐᔾᔨᖃᑎᒌᑦ ᓇᓗᓇᐃᖅᓯᔪᑦ ᐃᖅᑲᖅᑐᐃᔩᑦ ᐊᒻᒪᓗ ᓴᐳᓐᓂᐊᖅᑏᑦ ᐃᓛᓐᓂᒃᑯᑦ ᖃᐅᔨᒪᕙᙱᑦᑐᑦ ᒐᓛᑑᑉ 

ᐱᓕᕆᔾᔪᓯᖓᓂ ᑕᒪᓐᓇ ᓄᖅᑲᖓᕈᑕᐅᓕᓲᖅ ᐊᑐᓕᖅᑎᑕᐅᓂᖓᓂ. ᑕᒪᓐᓇ ᑲᒪᒋᔭᐅᓂᐊᕐᖓᑦ, ᒐᓛᑑᓕᕆᔨᒃᑯᑦ 

ᐃᑲᔪᖅᑎᒋᔭᐅᒍᓐᓇᖅᑐᑦ ᐃᑲᔪᖅᓱᓂᕐᒧᑦ ᓴᐳᓐᓂᐊᖅᑎᓂᑦ ᑐᑭᓯᐅᒪᓂᐊᕐᒪᑕ ᒐᓛᑑ ᐱᓕᕆᔾᔪᓯᖓᓂ ᐊᒻᒪᓗ 

ᐊᐱᖅᓱᕐᓂᕐᒥᑦ ᐊᒻᒪᓗ ᐅᖃᐅᓯᖃᕐᓂᕐᒥᑦ ᒪᓕᒋᐊᓕᓐᓂᒃ ᑕᒪᑦᓱᒥᖓ ᐊᑐᑦᓯᐊᕐᓂᕐᒧᑦ. ᓴᖅᑮᓯᒪᒻᒥᔪᑦ ᒐᓛᑑ ᐃᓚᒋᔭᖓᓂ 

ᒪᓕᒐᑦᑎᒍᑦ ᑭᒡᒐᖅᑐᐃᔨᓄᑦ ᐊᓯᖏᓐᓄᓪᓗ ᐱᔨᑦᓯᕋᖅᑎᓄᑦ ᓇᓗᓇᐃᖅᓯᔪᓂᒃ ᒐᓛᑑᒥᑦ, ᐱᓕᕆᔾᔪᓯᖓᓂ ᐊᒻᒪᓗ 

ᒪᓕᒐᑦᑎᒍᑦ ᐊᑐᖅᑕᐅᔭᕆᐊᓕᓐᓂᒃ, ᐱᔨᑦᓯᕋᖅᑕᐅᔫᑦ ᐱᔪᓇᐅᑎᖏᓐᓂᒃ ᐊᒻᒪᓗ ᐊᑐᕈᓐᓇᕐᓂᖓᓂ ᑐᑦᓯᕋᕐᓂᕐᒥᑦ 

ᒐᓛᑑᒥᑦ (ᑐᙵᓱᕝᕕᖓᑦ ᐃᓄᐃᑦ (TI) ᐅᓪᓗᕐᓯᐅᑎᖃᖏᑦᑐᑦ a). ᑲᑐᔾᔨᖃᑎᒌᖑᔪᑦ ᓴᖅᑮᓯᒪᔪᑦ ᒪᒥᓴᕐᓂᒃᑯᑦ 

ᐃᖅᑲᖅᑐᐃᕕᓕᕆᓂᖅ ᐃᓚᒋᔭᖓᓂ ᐱᔨᑦᓯᕋᖅᑎᓄᑦ ᐊᔾᔨᒌᙱᑦᑐᓂᓪᓗ ᐃᑲᔫᑎᑦᓴᓂᒃ ᐱᕋᔭᖅᓯᒪᔪᓄᑦ 

ᑐᑭᓯᐅᒪᓂᐊᕐᒪᑕ ᒪᓕᒐᑦᑎᒍᑦ ᓇᓖᕌᕈᑎᑦᓴᖏᓐᓂᒃ ᖃᓄᕐᓗ ᐊᑐᖅᑕᐅᔪᓐᓇᕐᒪᖔᑦ.  

ᓄᓇᖃᖅᑳᖅᓯᒪᔪᓂᑦ ᐅᔾᔨᕈᓱᑎᑦᑎᓂᕐᒥᑦ ᐃᓕᓐᓂᐊᕐᓂᖅ ᒪᓂᒪᒍᑕᐅᔪᖅ ᓄᓇᖃᖅᑳᖅᓯᒪᔪᑦ ᑲᑎᑕᐅᓯᒪᔪᓂᑦ, ᐋᑐᕚᒥᑦ-

ᑐᙵᕕᒋᔭᐅᔪᑦ ᓄᓇᖃᖅᑳᖅᓯᒪᔪᑦ ᐅᖃᐅᔾᔨᒋᐊᖅᑎᒃᑯᑦ ᑐᑦᑕᕐᕕᖓ ᐊᒻᒪᓗ ᓇᓗᓇᐃᒃᑯᑕᓖᑦ ᓄᓇᖃᖅᑳᖅᓯᒪᔪᑦ 

ᓇᒻᒥᓂᕆᔭᐅᓪᓗᓂ. ᓄᓇᖃᖅᑳᖅᓯᒪᔪᑦ ᑲᑎᑕᐅᓯᒪᔪᑦ ᒪᓂᒪᑎᑦᓯᓯᒪᔪᑦ ᐅᓪᓗᓕᒫᒧᑦ ᐊᒻᒪᓗ ᐊᕝᕙᐃᓐᓇᖓᓄᑦ 

ᐅᐸᒍᑎᓯᒪᓗᑎᒃ ᐃᓕᓐᓂᐊᖅᑎᑦᓯᓂᕐᒥᑦ 15 ᐊᕐᕌᒍᑦ ᐅᖓᑖᓄᑦ ᒫᓐᓇᒫᖑᓚᐅᖅᑐᕐᓗ ᓴᓇᓯᒪᔪᑦ ᐃᑲᕐᕋᓄᑦ ᓯᑕᒪᓄᑦ 

ᖃᕋᑕᐅᔭᒃᑯᑦ ᐃᓕᓐᓂᐊᕈᑎᑦᓴᒥᑦ ᐊᐅᓚᓕᖅᑐᖅ ᑕᐃᒪᙵᓂ 2020-ᒥᑦ. ᐃᓕᓐᓂᐊᖅᑎᑦᓯᓲᑦ ᐊᓪᓚᐃᑦ, ᐊᓪᓚᖓᔪᑦ, 

ᐊᒻᒪᓗ ᐃᓄᐃᑦ ᐱᓕᕆᖃᑎᒌᑦ ᐱᖅᑯᓯᑐᖃᓕᕆᓂᒃᑯᓪᓗ ᐃᓕᓴᐃᔨᖃᓲᖑᓪᓗᑎ. ᐅᖃᐅᓯᐅᓲᑦ ᐊᔾᔨᒌᙱᑦᑐᑦ 

ᓄᓇᖃᖅᑳᖅᓯᒪᔪᑦ ᐊᑐᖅᓯᒪᔭᖏᑦ, ᒪᓕᒐᑦᑎᒍᑦ, ᐃᓅᓯᕐᒧᑦ, ᐊᒻᒪᓗ ᒐᕙᒪᒃᑯᓐᓄᑦ ᖃᓄᐃᓕᖓᓂᐅᔪᑦ 

ᑐᕌᖓᑎᑕᐅᑐᐃᓐᓇᕆᐊᓖᓪᓗ ᑎᑭᐅᒪᓂᕐᒧᑦ ᐱᔭᐅᔭᕆᐊᓕᓐᓂᒃ ᐱᔨᑦᓯᕋᖅᑕᐅᔪᓄᑦ. ᐃᓕᓐᓂᐊᕐᓃᑦ ᒪᑐᐃᖓᔪᑦ 

ᐃᓄᓕᒫᓄᑦ ᑐᕌᒐᕋᖅᓱᑎᒃ ᐃᓕᓐᓂᐊᖅᑎᑦᓯᒍᒪᓂᕐᒥᑦ ᑲᑐᔾᔨᖃᑎᒌᖑᔪᓄᑦ (ᓄᓇᖃᖅᑳᖅᓯᒪᔪᑦ ᑲᑎᑕᐅᓯᒪᔪᑦ, 

ᐅᓪᓗᕐᓯᐅᑎᖃᖏᑦᑐᑦ).  

2.5.1 ᑕᓐᑐ ᐸᐃ 

ᐃᓄᓐᓄᑦ-ᑐᕌᖓᔪᓂᒃ ᐃᑲᔫᑎᑦᓴᓂᒃ ᒪᓕᒐᓕᕆᔨᓄᑦ ᓇᓂᓯᓚᐅᙱᑦᑐᑦ ᑕᓐᑐ ᐸᐃᒥᑦ. ᐊᑕᐅᓯᐅᓪᓗᓂ 

ᐃᓕᓐᓂᐊᕈᑎᑦᓴᖅ ᐃᑲᔫᑎᑦᓴᖅ ᑕᐃᒃᑯᓄᖓ ᐃᑲᔪᖅᓱᖅᑐᓄᑦ ᐊᓯᐊᒍᖔᖅ ᐃᖅᑲᖅᑐᐃᕕᓕᕆᓂᕐᒥᑦ ᐊᐃᑉᐸᕇᓄᑦ 

ᐋᓐᓂᖅᓯᕆᓂᕐᒧᑦ ᐊᒻᒪᓗ ᐋᓐᓂᖅᓱᖅᑕᐅᓂᕐᒧᑦ ᓂᔅᓇᐅᐊᐱ ᐊᔅᑭ ᐊᓪᓚᓂᑦ (NAN) ᐃᓚᒋᔭᐅᔪᑦ ᓇᓂᓯᓚᐅᖅᑐᑦ 

ᐊᒻᒪᓗ ᐃᑲᔫᑕᐅᒍᓐᓇᖅᑐᖅ ᑕᐃᒃᑯᓄᖓ ᐃᑲᔪᖃᑦᑕᖅᑐᓂᒃ ᐃᓄᓐᓂᒃ ᑐᑭᓯᐅᒪᓂᖅᓴᐅᓗᑎᒃ ᐊᓯᐊᒍᖔᖅ 

ᐃᖅᑲᖅᑐᐃᕕᒃᑰᖅᑎᑦᓯᓂᕐᒥᑦ ᐊᒻᒪᓗ ᑐᓂᔭᐅᓂᕐᒧᑦ ᐱᓕᕆᔾᔪᓯᕐᓂᒃ ᐊᒻᒪᓗ ᒪᒥᓴᕐᓂᒃᑯᑦ ᐃᖅᑲᖅᑐᐃᕕᓕᕆᓂᕐᒥᑦ 

ᑲᑎᓲᓂᒃ ᐱᓕᕆᔨᐅᓂᕐᒥᑦ ᐊᔪᙱᓐᓂᕐᒥᑦ.  

ᓂᔅᓇᐅᐊᐱ ᐊᔅᑭ ᒪᓕᒐᓕᕆᓂᕐᒧᑦ ᐱᔨᑦᓯᕋᖅᑎᒃᑯᑦ ᑎᒥᖓᑦ (NALSC) ᑐᙵᕕᖃᖅᑐᑦ ᑕᓐᑐ ᐸᐃᒥᑦ ᐊᒻᒪᓗ 

ᐊᓪᓚᕝᕕᕋᓛᓖᑦ ᓲ ᓗᒃᐊᐅᑦᒥᑦ, ᑎᒥᓐᔅᒥᑦ, ᐊᒻᒪᓗ ᑭᓄᐊᕋᒥᑦ. ᓴᖅᑭᑕᐅᓚᐅᖅᑐᖅ 1990-ᒥᑦ ᐊᒻᒪᓗ ᐱᓇᓱᐊᒐᖃᖅᑐᑦ 

“ᓴᖅᑭᔮᖅᑎᑦᓯᓂᕐᒥᑦ ᐃᓱᒪᑦᓴᖅᓯᐅᕐᓂᒃᑯᑦ ᓄᓇᓕᒻᒥ-ᑐᙵᕕᒋᔭᐅᔪᓂᒃ ᐃᖅᑲᑐᐃᕕᓕᕆᓂᕐᒥᑦ ᐊᒻᒪᓗ ᒪᓕᒐᕐᓄᑦ-

ᑐᕌᖓᔪᓂᒃ ᐱᔨᑦᓯᕋᐅᑎᓂᒃ ᐃᓚᖃᕐᓗᓂ ᒪᓕᒐᕐᓄᑦ, ᒪᓕᒐᓕᕆᔨᐅᔪᓂᒃ, ᐃᓄᓕᒫᓂᒃ ᒪᓕᒐᓕᕆᓂᕐᒧᑦ 

ᐃᓕᓐᓂᐊᖅᑎᑦᓯᓂᕐᒥᑦ, ᐊᒻᒪᓗ ᒪᓕᒐᓕᕆᓂᕐᒧᑦ ᐱᔨᑦᓯᕋᐅᑎᓂᒃ ᐃᓚᒋᔭᐅᔪᓄᑦ ᓂᔅᓇᐅᐊᐱ ᐊᔅᑭ ᐊᓪᓚᓄᑦ.” 

(ᓂᔅᓇᐅᐊᐱ ᐊᔅᑭ ᒪᓕᒐᓕᕆᓂᕐᒧᑦ ᐱᔨᑦᓯᕋᖅᑎᒃᑯᑦ ᑎᒥᖓᑦ, ᐅᓪᓗᕐᓯᐅᑎᖃᖏᑦᑐᑦ a). ᓂᔅᓇᐅᐊᐱ ᐊᔅᑭ 

ᒪᓕᒐᓕᕆᓂᕐᒧᑦ ᐱᔨᑦᓯᕋᖅᑎᒃᑯᑦ ᑎᒥᖓᑦ ᐊᑐᐃᓐᓇᐅᑎᑦᓯᓲᑦ ᐊᒥᓱᓂᑦ ᒪᓕᒐᓕᕆᓂᕐᒧᑦ ᐱᔨᑦᓯᕋᐅᑎᓂᒃ ᓂᔅᓇᐅᐊᐱ 

ᐊᔅᑭ ᐊᓪᓚᓄᑦ ᐃᓚᒋᔭᐅᔪᓄᑦ, ᐃᓚᒋᓗᒍ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᓂᕐᒥᑦ ᐊᒻᒪᓗ ᐊᓯᐊᒍᖔᖅ 

ᐃᖅᑲᖅᑐᐃᕕᒃᑰᕈᑎᓂᑦ. ᐊᑕᐅᓯᐅᓪᓗᓂ ᐊᓯᐊᒍᖔᖅ ᐃᖅᑲᖅᑐᐃᕕᒃᑰᖅᑎᑦᓯᓂᕐᒥᑦ ᑖᓐᓇᐅᔪᖅ ᓂᔅᓇᐅᐊᐱ ᐊᔅᑭ 

ᒪᓕᒐᓕᕆᓂᕐᒧᑦ ᐱᔨᑦᓯᕋᖅᑎᒃᑯᑦ ᑎᒥᖓᑦ ᒪᒥᓴᕐᓂᒃᑯᑦ ᐃᖅᑲᖅᑐᐃᕕᓕᕆᓂᕐᒥᑦ ᐱᒋᐊᕈᑎᒥᑦ. ᒐᕙᒪᑐᖃᒃᑯᓐᓄᑦ 

ᐆᑦᑑᑎᒋᔭᐅᓪᓗᓂ ᐱᓕᕆᐊᑦᓴᐅᔪᖅ ᑐᕌᒐᖃᖅᑐᖅ ᒪᒥᓴᓐᓂᕐᒧᑦ ᐃᖅᑲᖅᑐᐃᓂᕐᒥᑦ ᖁᓄᔪᓐᓂᐊᖅᓯᔪᓄᑦ ᐊᒻᒪᓗ 

ᐊᐃᑉᐸᕇᓂᒃ ᐋᓐᓂᖅᓯᕆᓂᕐᒧᑦ. ᐃᓕᓐᓂᖅᑎᑦᓯᓂᖅ ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᓄᑦ ᐃᖅᑲᓇᐃᔭᖅᑎᓄᑦ 

ᐱᓕᕆᒍᓐᓇᕐᓂᕐᒥᑦ ᒪᒥᓴᕐᓂᒃᑯᑦ ᐃᖅᑲᖅᑐᐃᕕᓕᕆᓂᕐᒥᑦ ᑲᑎᓲᓂᒃ ᖃᓄᕐᓗ ᓯᕗᒧᐊᕐᓂᕐᒥᑦ ᖁᓄᔪᓐᓂᐊᖅᓯᓂᑰᔪᓂᒃ 

ᐱᓪᓗᐊᑕᕆᔭᐅᓪᓗᓂ ᐱᓕᕆᐊᖑᔪᒧᑦ. ᓂᕆᐅᒋᔭᐅᔫᒐᓗᐊᖅ ᑕᐃᑰᓇ ᐆᑦᑑᑎᒋᔭᐅᓪᓗᓂ ᐱᓕᕆᐊᑦᓴᐅᔪᒃᑯᑦ, 

ᖁᓄᔪᓐᓂᐊᖅᓯᓂᕐᒥᑦ ᐊᒻᒪᓗ ᐊᐃᑉᐸᕇᓂᒃ ᐋᓐᓂᖅᓯᕆᓂᕐᒧᑦ ᑐᓂᔭᐅᓂᕐᒧᑦ ᑐᓴᐅᒪᑎᑦᓯᑦᓯᐊᓂᖅᓴᐅᒐᔭᖅᑐᖅ 

ᑕᒪᒃᑮᓐᓂᒃ ᓂᔅᓇᐅᐊᐱ ᐊᔅᑭ ᒪᓕᒐᓕᕆᓂᕐᒧᑦ ᐱᔨᑦᓯᕋᖅᑎᒃᑯᑦ ᑎᒥᖓᑦ ᒪᒥᓴᕐᓂᒃᑯᑦ ᐃᖅᑲᖅᑐᐃᕕᓕᕆᓂᕐᒥᑦ 

ᐃᖅᑲᓇᐃᔭᖅᑎᓂᑦ ᖃᓄᖅ ᑲᔪᓯᑎᑦᓯᒋᐊᖃᕐᒪᖔᑦ ᑖᒃᑯᓂᖓ ᑲᒪᒋᔭᐅᓂᒃ ᐊᑐᖃᓯᐅᑎᓂᕐᒥᑦ ᖁᓄᔪᓐᓂᐊᖅᓯᓂᑰᔪᓂᒃ 

ᐱᓕᕆᐊᑦᓴᖏᓐᓄᑦ (ᓂᔅᓇᐅᐊᐱ ᐊᔅᑭ ᒪᓕᒐᓕᕆᓂᕐᒧᑦ ᐱᔨᑦᓯᕋᖅᑎᒃᑯᑦ ᑎᒥᖓᑦ, ᐅᓪᓗᕐᓯᐅᑎᖃᖏᑦᑐᑦ b). 

ᖄᒃᑲᓐᓂᐊᒍᑦ, ᓂᔅᓇᐅᐊᐱ ᐊᔅᑭ ᒪᓕᒐᓕᕆᓂᕐᒧᑦ ᐱᔨᑦᓯᕋᖅᑎᒃᑯᑦ ᑎᒥᖓᑦ ᐊᔾᔨᒌᙱᑦᑐᒻᒪᕆᓐᓂᒃ ᐱᑦᓯᕋᖅᑕᐅᔪᓂᒃ 

ᑐᙵᕕᖃᕐᓗᑎᒃ ᒪᓕᒐᓕᕆᓂᕐᒧᑦ ᐃᑲᔫᑎᑦᓴᓖᑦ ᐃᑭᐊᖅᑭᕕᖓᓂ, ᐅᖃᓕᒫᒐᕋᓛᓂᓪᓗ ᒪᓕᒐᑦᑎᒍᑦ 

ᐱᔪᓐᓇᐅᑎᒋᔭᐅᔪᓂᒃ, ᒪᓕᒐᓕᕆᓂᕐᒧᑦ ᐃᑲᔪᖅᑕᐅᓂᕐᒧᑦ, ᖁᓄᔪᓐᓂᐊᕐᓂᕐᒧᑦ ᐊᒻᒪᓗ ᐊᐃᑉᐸᕇᓂᑦ ᐋᓐᓂᖅᓯᕆᓂᕐᒧᑦ 

ᐅᔾᔨᕈᓱᓕᖅᑎᑦᓯᓂᕐᒥᑦ; ᐊᒻᒪᓗ, ᐱᓕᕆᐊᑦᓴᖏᑦ ᐊᒻᒪᓗ ᐱᔨᑦᓯᕋᕐᓂᖏᑦ ᐃᓚᒋᓗᒍ ᒪᒥᓴᕐᓂᒃᑯᑦ 

ᐃᖅᑲᖅᑐᐃᕕᓕᕆᓂᕐᒥᑦ ᐱᓕᕆᐊᑦᓴᖓ, ᒐᓛᑑ ᐱᓕᕆᐊᑦᓴᖓ, ᐊᒻᒪᓗ ᐃᓄᓕᒫᓂᑦ ᒪᓕᒐᓕᕆᓂᕐᒥᑦ 

ᐃᓕᓐᓂᐊᖅᑎᑦᓯᓂᕐᒧᑦ ᐱᓕᕆᐊᑦᓴᖓᓂ.  

2.5.2 ᑯᐊᐸᒃ 

ᐃᓄᓐᓄᑦ-ᑐᕌᖓᔪᓂᑦ ᐃᑲᔫᑎᑦᓴᑦ ᓇᓂᓯᓚᐅᙱᑦᑐᑦ ᒪᓕᒐᓕᕆᔨᓄᑦ ᑯᐊᐸᒃᒥ. ᑭᓯᐊᓂ, ᑲᓇᑕᒥ ᓄᓇᖃᖅᑳᖅᓯᒪᔪᑦ 

ᑲᑎᓲᑦ ᐊᑭᕋᖅᑐᖅᑐᑦ ᐃᓚᒌᓂᑦ ᐋᓐᓂᖅᑎᕆᓂᕐᒥᑦ (NACAFV) ᓴᖅᑮᓯᒪᔪᑦ ᐊᒥᓱᓂᑦ ᐃᑲᔫᑎᑦᓴᓂᑦ ᐊᓪᓚᓄᑦ ᐊᕐᓇᓄᑦ 

ᐊᒻᒪᓗ ᕿᒫᕕᓐᓂ ᐃᖅᑲᓇᐃᔭᖅᑎᓄᑦ ᐱᔨᑦᓯᕋᖃᑦᑕᖅᑐᓂᒃ ᐊᓪᓚᓂᑦ ᐊᕐᓇᓂᑦ. ᑐᕌᖓᓂᖅᐹᖑᔪᖅ ᓴᖅᑭᓯᒪᔭᖓ 

ANANGOSH: ᒪᓕᒐᓕᕆᓂᕐᒧᑦ ᑐᑭᓯᒋᐊᕈᑎᑦᓴᑦ ᐅᖃᓕᒫᒐᕋᓛᖅ ᕿᒫᕕᓐᓂ ᐃᖅᑲᓇᐃᔭᖅᑎᓄᑦ, ᐊᑐᐃᓐᓇᐅᒻᒥᔪᖅ 

ᓈᓚᑦᑕᐅᖔᕈᓐᓇᕐᓗᓂ. ᐅᖃᓕᒫᒐᕋᓛᖅ ᐋᖅᑭᑦᓱᖅᓯᒪᔪᖅ ᐃᑲᔪᕐᓂᕐᒥᑦ ᕿᒫᕕᓐᓂ ᐃᖅᑲᓇᐃᔭᖅᑎᓂᑦ ᐊᒻᒪᓗ 

ᓄᓇᖃᖅᑳᖅᓯᒪᔪᓄᑦ ᐊᕐᓇᓂᑦ ᐃᑲᔪᖅᑕᖏᓐᓂᒃ ᐋᓐᓂᖅᓱᕐᓂᕐᒧᑦ ᐊᒻᒪᓗ ᑐᑭᓯᐅᒪᓂᖅᓴᐅᓂᕐᒧᑦ ᓄᓇᖃᖅᑳᖅᓯᒪᔪᑦ 

ᐊᕐᓇᐃᑦ ᒪᓕᒐᑦᑎᒍᑦ ᐱᔪᓐᓇᐅᑎᖏᓐᓂᒃ ᕿᒪᑦᓯᓂᐊᖅᑎᓪᓗᒋᑦ ᐋᓐᓂᖅᓱᖅᑕᐅᖃᑦᑕᓂᕐᒧᑦ ᐊᐃᑉᐸᖃᕐᓂᕐᒥᑦ. 

ᐊᑐᐃᓐᓇᐅᑎᑦᓯᓲᖅ ᑐᑭᓯᒋᐊᕈᑎᑦᓴᓂᑦ ᓈᒻᒪᑦᑐᓄᑦ ᒪᓕᒐᓕᕆᓂᕐᒧᑦ ᓴᐳᔾᔨᒍᑎᓄᑦ ᐊᒻᒪᓗ ᐃᑲᔫᑎᑦᓴᓄᑦ 

ᐊᑐᐃᓐᓇᐅᔪᓄᑦ ᐃᑲᔪᖅᓱᓂᕐᒧᑦ ᐊᕐᓇᐃᑦ ᐊᑦᑕᕐᓇᖅᑕᐃᓕᒪᒋᐊᖃᕐᓂᖏᓐᓄᑦ, ᐃᓅᓯᕐᒧᑦ ᐊᒻᒪᓗ ᐊᑐᖅᑐᑐᖃᕐᓄᑦ 

ᐃᓗᓕᖏᓐᓄᑦ ᐊᑦᑐᐃᔪᓂᑦ ᓄᓇᖃᖅᑳᖅᓯᒪᔪᓂᒃ ᐊᕐᓇᓂᑦ, ᐊᒻᒪᓗ ᓇᓗᓇᐃᔭᐅᑎᒥᑦ ᐱᔪᓐᓇᐅᑎᒋᔭᐅᔪᓂᒃ-

ᑐᙵᕕᖃᖅᓱᑎᒃ ᐋᖅᑭᑦᓱᖅᓯᒪᔪᒥᑦ ᑲᒪᒋᔭᖃᕐᓂᕐᒥᑦ ᐋᓐᓂᖅᑎᕆᓂᕐᒧᑦ.  

2.5.3 ᓴᐃᓐᑦ ᔮᓐᔅ 

ᓂᐅᕙᐅᓛᓐ ᐊᒻᒪ ᓛᐸᑐᐊᕐ ᒐᕙᒪᖓ ᐊᒻᒪᓗ ᐃᖅᑲᖅᑐᐃᕕᓕᕆᔨᒃᑯᑦ (DOJ) ᓴᖅᑮᔨᒪᔫᒃ ᒪᕐᕉᓐᓂᒃ ᑐᑭᖏᓐᓂᒃ 

ᑲᒪᓂᕐᒥᑦ ᐃᓄᐃᑦ ᐅᖃᐅᓯᖓᓂ ᐊᒥᒐᕆᔭᐅᔪᓂᒃ ᐊᒻᒪᓗ ᓄᖅᑲᖓᕈᑕᐅᔪᓂᒃ ᓄᓇᓕᖏᓐᓂᒃ ᐱᕋᔭᓐᓂᕐᒧᑦ ᐊᒻᒪᓗ 

ᐃᓚᒌᓄᑦ ᐃᖅᑲᖅᑐᐃᕕᓕᕆᓂᕐᒥᑦ. ᐃᖅᑲᐃᖅᑐᐃᕕᓕᕆᔨᒃᑯᑦ ᐃᓕᓴᖅᓯᔪᑦ ᐊᑦᓱᕈᕐᓇᕐᓂᖓᓂ ᓇᓂᓯᓂᕐᒥᑦ ᐃᓄᑦᑎᑐᑦ 

ᐅᕝᕙᓘᓐᓃᑦ ᐃᓅ-ᐊᐃᒧᓐᑎᑐ ᑐᓵᔨᓂᒃ ᐱᕕᑦᓴᖃᙱᓗᐊᖅᓱᑎᓪᓗ ᐊᒻᒪᓗ ᓈᒻᒪᙱᓗᐊᖅᓱᓂ ᐃᓄᓐᓄᑦ 

ᐃᖅᑲᖅᑐᐃᕕᒃᑰᖅᑐᓂᒃ. ᐊᑐᖅᑕᐅᔭᕆᐊᓕᒃ ᐃᓕᓐᓂᐊᖅᓯᒪᔪᓂᒃ ᐃᖅᑲᖅᑐᐃᕕᒻᒥ ᑐᓵᔨᓂᒃ ᐃᓅ-ᐊᐃᒧᓐ ᐊᒻᒪᓗ 

ᐃᓄᑦᑎᑐᑦ ᓇᓗᓇᐃᖅᑕᐅᓚᐅᖅᑐᖅ ᓯᕗᓪᓕᐅᔾᔭᐅᖅᑳᕆᐊᓕᒃ ᐃᖅᑲᖅᑐᐃᕖᑦ ᑐᓵᔨᖃᕐᓂᕐᒧᑦ ᐸᕐᓇᐅᑎᖓᓂ 

(ᕼᐊᓐᕋᓐᕼᐊᓐ 2007). ᐊᒥᒐᓗᐊᖁᔨᒍᓐᓃᕐᓂᕐᒧᑦ ᐃᖅᑲᖅᑐᐃᕕᓕᕆᔨᒃᑯᑦ ᐱᓕᕆᕝᕕᖓ ᓴᖅᑮᓚᐅᖅᑐᑦ 

ᒪᓕᒐᓕᕆᓂᕐᒧᑦ ᑕᐃᒎᓯᕐᓂᒃ (ᐱᕋᔭᓐᓂᕐᒧᑦ ᒪᓕᒐᑦ) ᐊᒻᒪᓗ ᒪᓕᒐᓕᕆᖤᕐᒧᑦ ᑕᐃᒎᓯᕐᓂᒃ (ᐃᓚᒌᓄᑦ ᒪᓕᒐᑦ) ᑐᑭᖏᑦ, 

2007-ᒥ ᐊᒻᒪᓗ 2009-ᒥ, ᑐᕌᖓᓚᐅᖅᑐᑦ ᐊᔪᕈᓐᓃᖅᑎᑦᓯᓂᕐᒥᑦ ᐊᒻᒪᓗ ᐊᑑᑎᖃᑦᓯᐊᖁᓪᓗᒋᑦ ᐃᖅᑲᖅᑐᐃᕕᒻᒥᑦ 

ᑐᓵᔨᐅᔪᑦ. ᑐᑭᖏᑦ ᐱᕋᔭᓐᓂᕐᒧᑦ ᒪᓕᒐᕐᓄᑦ ᐃᓚᖃᖅᑐᖅ 500-ᑲᓴᓐᓂᒃ ᑕᐃᒎᓯᕐᓂᒃ ᐊᑐᖅᑕᐅᓲᓂᒃ ᐱᕋᔭᑦᑐᓄᑦ 

ᐃᖅᑲᖅᑐᐃᕕᓕᕆᓂᕐᒧᑦ ᐊᒻᒪᓗ ᐃᓚᖃᖅᑐᖅ ᑕᐃᒎᓯᕐᒥᑦ ᑕᐃᒎᓯᓪᓗᐊᑕᕐᓄᑦ ᖁᓄᔪᓐᓂᐊᕐᓂᕐᒨᖓᔪᓄᑦ. ᐃᓚᒌᓄᑦ 

ᒪᓕᒐᕐᒧᑦ ᑐᑭᖏᑦ ᐃᓚᖃᖅᑐᖅ 200 ᐅᖓᑖᓄᑦ ᑕᐃᒎᓯᕐᓂᒃ. ᐊᑐᓂ ᑐᑭᖏᑦ ᓴᖅᑭᑕᐅᓲᑦ ᐃᓄᑦᑎᑐᑦ ᐊᒻᒪᓗ ᒪᕐᕉᓐᓂᒃ 

ᐅᖃᕈᓯᕐᓂᒃ ᐃᓅ-ᐊᐃᒧᓐ, ᐅᖃᓪᓚᑦᑕᐅᓲᖅ ᓯᓴᑦᓲᒥᑦ ᐊᒻᒪᓗ ᓇᑐᐊᓯᔅᒥᑦ, ᑲᑎᓗᒋᑦ ᐱᖓᓲᔪᖅᑐᓂᑦ ᓴᖅᑮᓲᑦ (ᒐᕙᒪᖓ 

ᓂᐅᕙᐅᓛᓐ ᐊᒻᒪ ᓛᐸᑐᐊᕐ 2007, 2009).  

2.5.4 ᕚᓐᑰᕙ ᐊᒻᒪᓗ ᕕᒃᑐᐊᕆᐊ 

ᕚᓐᑰᕙ ᐊᒻᒪᓗ ᕕᒃᑐᐊᕆᐊ ᐃᓚᓕᐅᔾᔭᐅᓚᐅᙱᑦᑐᑦ ᐊᕕᑦᑐᖅᓯᒪᓂᐅᓪᓗᑎ ᕿᓂᖅᑕᐅᓪᓗᑎ ᐊᑕᖏᐅᒪᓗᓂ 

ᕿᒥᕐᕈᐊᕐᓂᕐᒥᑦ, ᐃᓄᓐᓄᑦ ᑐᕌᖓᖏᑦᑐᑦ ᐃᓕᓐᓂᐊᕈᑎᑦᓴᑦ ᒪᓂᒪᒍᑕᐅᔪᑦ ᒪᕐᕉᓐᓄᑦ ᑲᑐᔾᔨᖃᑎᒌᓄᑦ ᐊᑑᑎᖃᕈᓐᓇᖅᑐᑦ 

ᐃᑲᔪᖅᓱᓂᕐᒥᑦ ᐃᓄᓐᓂᒃ ᐃᖅᑲᖅᑐᐃᕕᓕᕆᓂᒃᑯᑦ ᓇᓂᔭᐅᓚᐅᖅᑐᑦ. 

San’yas ᐊᑭᕋᖅᑐᖅᑕᐃᓕᒪᓂᒃᑯᑦ ᓄᓇᖃᖅᑳᖅᓯᒪᔪᓂᒃ ᐃᓕᖅᑯᓯᓕᕆᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᑦ 

ᐃᓕᓐᓂᐊᖅᑎᑦᓯᓂᕐᒥᑦ ᐱᓕᕆᐊᑦᓴᖅ ᑲᒪᒋᔭᐅᓲᖅ ᓄᓇᖃᖅᑳᖅᓯᒪᔪᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕝᕕᖓᓂ 

ᐋᓐᓂᐊᖃᕐᓇᙱᑦᑐᓕᕆᔨᕐᔪᐊᒃᑯᓐᓂ ᕚᓐᑰᕙ, ᐳᕆᑎᔅ ᑲᓚᒻᒥᐊᒥ. ᐱᓕᕆᐊᑦᓴᖅ ᑐᕌᖓᓂᓕᒃ ᓄᓇᖃᖅᑳᖅᓯᒪᔪᑦ 

ᐃᓕᖅᑯᓯᓕᕆᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒥᑦ ᑐᕌᒐᖃᖅᓱᑎᒃ ᐋᖅᑭᒋᐊᖅᓯᓂᕐᒥᑦ ᐊᒻᒪᓗ ᓴᖑᑎᑦᓯᓂᕐᒥᑦ ᐃᓅᓯᕐᒧᑦ 

ᐋᖅᑭᑦᓱᖅᓯᒪᔪᓂᑦ ᑲᔪᓯᔪᑦ ᐋᓐᓂᖅᓯᓂᕐᒥᑦ ᓄᓇᖃᖅᑳᖅᓯᒪᔪᓂᑦ. San’yas ᒪᓂᒪᑎᑦᓯᔪᑦ ᐃᓕᓐᓂᐊᑎᑦᓯᓪᓗᐊᑕᕈᑎᓂᒃ 

ᑐᕌᖓᔪᓂᒃ ᐳᕆᑎᔅ ᑲᓚᒻᐱᐊᒧᑦ, ᒫᓇᑑᐸᒧᑦ, ᐊᒻᒪᓗ ᐋᓐᑎᐅᕆᐅᒧᑦ. ᐃᓕᓐᓂᐊᕈᑎᑦᓴᑦ ᐊᕕᑦᑐᖅᓯᒪᔪᑦ ᐃᓚᖃᖅᑐᖅ 

ᖃᓪᓗᓈᓄᑦ ᐊᐅᓚᑕᐅᕙᓪᓕᐊᓂᖅ ᑲᓇᑕᒥ; ᐊᑭᕋᑦᑐᕐᓂᖅ, ᐃᓚᐃᓐᓈᖅᑕᐅᓂᖅ, ᐊᔾᔨᒌᑎᑕᐅᔪᓕᒫᓂᖏᑦ ᐊᒻᒪᓗ 

ᐊᑦᑐᐃᓂᐅᔪᑦ ᓄᓇᖃᖅᑳᖅᓯᒪᔪᓄᑦ; ᐊᒻᒪᓗ ᓴᙱᓂᖅᓴᐅᓕᖅᑎᑦᓯᓂᕐᒥᑦ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᓕᕆᓂᕐᒧᑦ 

ᐊᑦᑕᕐᓇᖅᑕᐃᓕᒪᓂᕐᒥᑦ ᐊᐃᑉᐸᕇᓂᒃᑯᑦ, ᐱᓕᕆᔾᔪᓯᒃᑯᑦ ᐊᒻᒪᓗ ᐱᔨᑦᓯᕋᐅᑎᒃᑯᑦ. San’yas ᒪᓂᒪᑎᑦᓯᒻᒥᔪᑦ 

ᐃᓕᓐᓂᐊᕈᑎᑦᓴᒃᑲᓐᓂᕐᓂᒃ, ᐊᒻᒪᓗ ᐃᓕᓐᓂᐊᖅᑎᑦᓯᓪᓗᐊᑕᓂᕐᒥᑦ ᓄᓇᖃᖅᑳᖅᓯᒪᔪᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ; 

ᐃᓱᒪᓕᕆᓂᕐᒥᑦ; ᓄᑕᕋᐃᑦ ᑲᒪᒋᔭᐅᑦᓯᐊᕆᐊᖃᕐᓂᖏᓐᓂᒃ; ᐊᒻᒪᓗ ᓄᓇᖃᖅᑳᖅᓯᒪᔪᓄᑦ ᐃᓕᖅᑯᓯᓕᕆᓂᕐᒧᑦ 

ᐊᑦᑕᕐᓇᖅᑕᐃᓕᒪᓂᕐᒥᑦ ᐃᖅᑲᖅᑐᐃᕕᓕᕆᓂᕐᒥᑦ. ᑖᓐᓇ ᓄᓇᖃᖅᑳᖅᓯᒪᔪᓄᑦ ᐃᓕᖅᑯᓯᓕᕆᓂᕐᒧᑦ 

ᐊᑦᑕᕐᓇᖅᑕᐃᓕᒪᓂᕐᒥᑦ ᐃᖅᑲᖅᑐᐃᕕᓕᕆᓂᕐᒧᑦ ᐃᓕᓐᓂᐊᕈᑎᑦᓴᖅ ᑐᕌᖓᔪᖅ ᑭᓇᑐᐃᓐᓇᕐᒧᑦ ᐃᖅᑲᖅᑐᐃᕕᓕᕆᓂᕐᒧᑦ 

ᐱᓕᕆᔨᐅᔪᒥᑦ, ᐃᓚᒋᓗᒋᑦ ᐸᓖᓰᑦ, ᒪᓕᒐᓕᕆᔩᑦ, ᐊᒻᒪᓗ ᐃᖅᑲᓇᐃᔭᖅᑎᐅᔪᑦ ᒪᓕᒐᓕᕆᕕᓂᑦ, ᐊᕕᑦᑐᖅᓯᒪᔪᓂᒃ, 

ᐊᒻᒪᓗ ᑎᒍᔭᐅᒪᕕᓐᓂ. ᐅᖃᐅᓯᑦᓴᓪᓗᐊᑕᑦ ᐊᕕᑦᑐᖅᓯᒪᔪᑦ ᒪᑯᐊᖑᔪᑦ: 

• ᖃᓪᓗᓈᓄᑦ ᐊᐅᓚᑕᐅᕙᓪᓕᐊᓂᖅ ᑲᓇᑕᒥ; 

• ᐊᑭᕋᖅᑐᕐᓂᖅ, ᐃᓚᐃᓐᓈᖅᑕᐅᓂᖅ, ᐊᒻᒪᓗ ᐃᓄᓕᒫᓂᒃ ᐊᔾᔨᒌᓕᖅᑎᑦᓯᓂᕐᒥᑦ, ᐊᒻᒪᓗ ᐊᑦᑐᐃᓂᐅᔪᑦ 

ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᕐᒧᑦ; 

• ᐊᔾᔨᒌᙱᑎᑕᐅᓂᖏᑦ ᐊᑐᖅᑕᐅᓲᑦ ᓄᓇᖃᖅᑳᖅᓯᒪᔪᓄᑦ ᐃᖅᑲᖅᑐᐃᕕᓕᕆᓂᓕᒫᒃᑯᑦ; 

• ᖃᓄᖅ ᓄᓇᖃᖅᑳᖅᓯᒪᔪᑦ ᑭᓪᓕᒋᔭᖃᓲᖑᒻᒪᖔᑦ ᐊᒻᒪᓗ ᐋᓐᓂᖅᓱᖅᑕᐅᓂᕐᒥᑦ; ᐊᒻᒪᓗ 

• ᖃᓄᐃᓕᐅᕆᐊᕐᓂᖅ: ᐱᐅᓯᕚᓪᓕᖅᑎᑦᓯᓂᕐᒥᑦ ᓄᓇᖃᖅᑳᖅᓯᒪᔪᓄᑦ ᐃᓕᖅᑯᓯᓕᕆᓂᕐᒧᑦ 

ᐊᑦᑕᕐᓇᖅᑕᐃᓕᒪᓂᕐᒥᑦ ᐃᖅᑲᖅᑐᐃᕕᓕᕆᓂᕐᒥᑦ. 

ᐃᓕᓐᓂᖃᕈᑎᑦᓴᓕᒫᑦ ᖃᕋᓴᐅᔭᒃᑰᖓᔪᑦ, ᐃᒻᒥᓂ ᑐᐊᕕᕐᓇᖏᑦᑐᑦ, ᐊᒻᒪᓗ ᐃᑲᔪᖅᑎᖃᖅᓱᑎ. ᐃᓕᓐᓂᐊᕈᑎᑦᓴᑦ 

ᐊᑐᐃᓐᓇᐅᔪᑦ ᐊᑎᓕᐅᖅᑳᕐᓗᓂ San’yas ᐃᑭᐊᖅᑭᕕᖓᓂ. ᐊᕕᑦᑐᖅᓯᒪᓂᖓᓅᖓᔪᑦ ᐃᓕᓐᓂᐊᕈᑎᑦᓴᑦ 

ᐊᑐᐃᓐᓇᐅᔪᑦ ᑭᓇᑐᐃᓐᓇᕐᒧᑦ ᓇᑭᑐᐃᓐᓇᖅ, ᐊᔾᔨᒌᙱᑦᑐᑦ ᐃᓕᓐᓂᐊᕈᑎᑦᓴᑦ ᐊᑐᐃᓐᓇᐅᔪᑦ ᑭᓇᑐᐃᓐᓇᕐᒧᑦ 

ᐱᓕᕆᔪᓄᑦ ᐊᔾᔨᒌᙱᑦᑐᓄᑦ ᐱᓕᕆᕝᕕᓐᓂᑦ. San’yas ᐊᑐᐃᓐᓇᐅᑎᑦᓯᓲᖑᒻᒥᔪᑦ ᑲᑎᙵᔪᓄᑦ ᐊᒻᒪᓗ ᐱᓕᕆᕝᕕᓐᓄᑦ 

ᓄᓇᖃᖅᑳᖅᓯᒪᔪᓄᑦ ᐃᓕᖅᑯᓯᓕᕆᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᓴᕐᓂᐅᔪᓂᒃ, ᐊᑐᖅᑕᐅᒍᓐᓇᖅᑐᑦ 

ᓇᓗᓇᐃᖅᓯᓂᕐᒥᑦ ᐊᒻᒪᓗ ᖃᐅᔨᓴᕐᓂᕐᒥᑦ ᐊᓯᔾᔨᕆᐊᓕᓐᓂᒃ ᓴᓇᓂᕐᒥᑦ ᐃᓕᖅᑯᓯᓕᕆᓂᕐᒧᑦ 

ᐊᑦᑕᕐᓇᖅᑕᐃᓕᒪᙱᓐᓂᖅᓴᐅᔪᓂᒃ ᐱᔨᑦᓯᕋᐅᑎᓂᒃ; ᐱᓕᕆᕝᕕᓐᓂ ᓄᓇᖃᖅᑳᖅᓯᒪᔪᓂᑦ ᐊᑭᕋᖅᑐᖅᑐᓂᒃ ᑭᐅᔾᔪᑎᓄᑦ 

ᐱᕙᓪᓕᐊᑎᑦᓯᓂᕐᒥᑦ, ᐱᕙᓪᓕᐊᑎᑦᓯᓂᕐᒥᑦ ᐱᓕᕆᕝᕕᓂ ᑭᐅᔾᔪᑎᓂᑦ ᓄᓇᖃᖅᑳᖅᓯᒪᔪᓂᑦ ᐊᑭᕋᖅᑐᖅᑐᓂᑦ, ᐊᒻᒪᓗ 

ᐅᖃᐅᔾᔪᐃᓂᕐᒥᑦ ᐊᒻᒪᓗ ᐃᓕᓐᓂᐊᖅᑎᑦᓯᓂᕐᒥᑦ ᑎᑭᐅᒪᓂᕐᒧᑦ ᐊᔾᔨᐅᙱᑦᑐᓂᒃ ᐱᔭᐅᒋᐊᓕᓐᓂᒃ ᐱᔨᑦᓯᕋᖅᑕᐅᔪᓄᑦ 

ᑲᑐᔾᔨᖃᑎᒌᓄᑦ (San’yas ᐊᑭᕋᖅᑐᖅᑕᐃᓕᒪᓂᒃᑯᑦ ᓄᓇᖃᖅᑳᖅᓯᒪᔪᓂᒃ ᐃᓕᖅᑯᓯᓕᕆᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᑦ 

ᐃᓕᓐᓂᐊᖅᑎᑦᓯᓂᖅ 2022). 

ᓄᓇᖃᖅᑳᕐᓯᒪᔪᓂᙶᖅᑐᓂᒃ ᑲᑐᔾᔨᖃᑎᒌᑦ (IPS), ᕕᒃᑐᐊᕆᐊ, ᐳᕆᑎᔅ ᑲᓚᒻᐱᐊᒥ ᐊᑐᐃᓐᓇᐅᑎᑦᓯᓲᑦ ᐃᓚᒌᓄᑦ 

ᐃᑲᔪᖅᑎᒋᔭᐅᔪᓄᑦ ᐃᖅᑲᓇᐃᔭᖅᑎᒧᑦ ᐃᓕᓐᓂᐊᖅᑎᑦᓯᓂᕐᒥᑦ ᑐᕌᖓᓪᓗᓂ ᐃᓚᒌᓄᑦ ᐃᑲᔪᖅᑎᒋᔭᐅᔪᓄᑦ 

ᐃᖅᑲᓇᐃᔭᖅᑎᓄᑦ ᐱᓕᕆᖃᑎᖃᓲᓂᒃ ᓄᓇᖃᖅᑳᖅᓯᒪᔪᓂᑦ ᐃᓄᓕᕆᔨᒃᑯᓐᓂᑦ. ᐃᓕᓐᓂᐊᖅᑎᑦᓯᓂᕐᒧᑦ ᐊᕕᑦᑐᖅᓯᒪᔪᑦ 

ᒪᑯᐊᖑᔪᑦ: 

• ᐃᓚᒌᖑᔪᓂᑦ ᐱᓕᕆᖃᑎᖃᑦᓯᐊᕐᓂᕐᒥᑦ; 

• ᐱᓕᕆᖃᑎᒌᑦᓯᐊᕐᓂᖅ ᑲᑐᔾᔨᖃᑎᒌᓐᓂᒃᑯᑦ; 

• ᐊᑑᑎᖃᑦᑎᐊᖅᑐᖅ ᐊᑲᐅᙱᓕᐅᕈᑕᐅᔪᓂᒃ ᐊᓂᒍᐃᑎᑦᓯᓂᕐᒥᑦ; 

• ᓇᓗᓇᐃᖅᓯᓂᕐᒥᑦ ᓇᓗᓇᐃᒃᑯᑕᐅᔪᓂᒃ ᐋᓐᓂᖅᓯᕆᓂᕐᒥᑦ ᐊᒻᒪᓗ ᐃᑦᓯᓐᓇᐃᓂᕐᒥᑦ; 

• ᕿᒥᕐᕈᔭᐅᔭᕆᐊᓖᑦ ᑎᑎᖅᑲᑦ; 

• ᑐᑭᓯᐅᒪᓂᕐᒥᑦ ᐃᓄᓕᕆᔨᒃᑯᑦ ᓄᓇᓕᒻᒥ ᐱᔨᑦᓯᕋᕐᓂᕐᒧᑦ ᐱᖁᔭᖓᓂ; 

• ᓄᑖᖅ ᒐᕙᒪᑐᖃᒃᑯᑦ ᒪᓕᒐᖓ, C-92: ᐱᖁᔭᖅ ᐃᑉᐱᒍᓱᑦᑎᐊᓂᕐᒥᑦ ᐊᓪᓚᓂᑦ, ᐃᓄᐃᑦ ᐊᒻᒪ ᒪᐃᑏ 

ᓱᕈᓯᕐᓂᑦ, ᒪᒃᑯᑦᑐᓂᑦ ᐊᒻᒪ ᐃᓚᒌᓂᑦ; ᐊᒻᒪ  

• ᐃᖅᑲᖅᑐᐃᕕᒻᒥ ᖃᐅᔨᕚᓪᓕᖅᑎᑦᓯᓂᖅ 

ᐅᓪᓗᓄᑦ ᐱᖓᓱᓄᑦ ᐃᓕᓐᓂᐊᕈᑎᑦᓴᖅ ᐊᑐᐃᓐᓇᐅᔪᖅ ᖃᕋᑕᐅᔭᒃᑯᑦ. ᐃᓄᓕᒫᓄᑦ ᒪᑐᐃᖓᔪᖅ ᐊᑎᓗᐅᕈᓐᓇᖅᑐᑦ 

ᑲᑐᔾᔨᖃᑎᒌᑦ ᐃᑭᐊᖅᑭᕕᖓᑎᒍᑦ. ᑲᑐᔾᔨᖃᑎᒌᖑᔪᑦ ᐃᓛᒃᑰᖓᔪᒥᑦ ᐃᓕᓐᓂᐊᖅᑎᑦᓯᓲᖑᒻᒥᔪᑦ ᑲᑐᔾᔨᖃᑎᒌᓄᑦ ᐊᒻᒪᓗ 

ᐊᓯᖏᓐᓄᑦ ᑲᑎᙵᔪᓄᑦ. ᐃᒻᒥᒃᑰᖓᔪᖅ ᐃᓕᓐᓂᐊᖅᑎᑦᓯᓂᖅ ᐋᖅᑭᑦᓱᖅᑕᐅᒍᓐᓇᖅᑐᖅ ᑎᑭᐅᒪᓂᕐᒧᑦ ᐱᔨᑦᓯᕋᖅᑕᐅᔫᑉ 

ᐱᔭᐅᒋᐊᓕᖏᓐᓂᒃ, ᐊᒻᒪᓗ ᑐᑦᓯᕋᐅᑕᐅᓗᓂ ᑲᑐᔾᔨᖃᑎᒌᖑᔪᑦ ᖃᐅᔨᒋᐊᕐᕕᐅᓗᑎᒃ ᐃᑭᐊᖅᑭᕕᖓᒍᑦ 

(ᓄᓇᖃᖅᑳᕐᓯᒪᔪᓂᙶᖅᑐᓂᒃ ᑲᑐᔾᔨᖃᑎᒌᑦ 2022).  

3. ᐊᒥᒐᕆᔭᐅᔪᓂᒃ ᖃᐅᔨᓴᕐᓃᑦ ᐊᒻᒪᓗ ᐱᔭᐅᒋᐋᓕᑦ 

ᑖᓐᓇ ᐊᕕᑦᑐᖅᓯᒪᔪᖅ ᕿᒥᕐᕈᐊᖅᑐᖅ ᖃᐅᔨᔭᐅᙵᖅᓯᒪᔪᓂᒃ ᐊᒥᒐᕆᔭᐅᔪᓂᒃ ᐊᒻᒪᓗ ᐱᔭᐅᔭᕆᐊᓕᓐᓂᒃ 

ᓇᓗᓇᐃᖅᑕᐅᓯᒪᔪᑦ ᐱᓕᕆᐊᖃᖅᑎᓪᓗᒋᑦ ᐊᑕᖏᐅᒪᓗᓂ ᕿᒥᕐᕈᐊᕐᓂᕐᒥᑦ ᐃᑲᔫᑎᑦᓴᓄᑦ ᒪᓕᒐᓕᕆᔨᓄᑦ ᓲᕐᓗ 

ᐃᖅᑲᖅᑐᐃᕕᒻᒥ ᐃᖅᑲᓇᐃᖅᔭᖅᑏᑦ ᐊᒻᒪᓗ ᒪᓕᒐᓕᕆᓂᕐᒧᑦ ᐃᑲᔪᖅᑎᒋᔭᐅᔪᑦ, ᐊᓯᖏᓪᓗ ᓯᕗᓪᓕᖅᐹᒥᑦ 

ᐃᑲᔪᖅᑎᒋᔭᐅᔪᓄᑦ ᐃᖅᑲᓇᐃᔭᖅᑎᓄᑦ, ᐃᓚᖃᕐᓗᓂ ᐃᓄᓐᓂᒃ-ᑐᙵᕕᖃᕐᓗᑎᒃ ᐊᒻᒪᓗ ᖁᐊᖅᓵᓗᐊᖅᓯᒪᔪᓂᒃ-

ᑐᓴᐅᒪᓂᒃᑯᑦ ᐃᑲᔫᑎᑦᓴᓂᑦ, ᐃᑲᔪᕐᓂᕐᒥᑦ, ᐊᒻᒪᓗ ᐃᓕᓐᓂᐊᕈᑎᓂᑦ ᐱᓕᕆᑦᓯᐊᓂᖅᑕᐅᔪᓐᓇᕐᓂᐊᕐᖓᑕ ᐃᑲᔪᖅᓱᓂᕐᒥᑦ 

ᐃᓄᓐᓂᒃ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᒃᑯᑦ ᐊᓂᒍᐃᓯᒪᔪᓂᒃ ᐊᒻᒪᓗ ᐃᓚᒋᔭᖏᑦ ᐃᖅᑲᖅᑐᐃᕕᓕᕆᓂᒃᑯᑦ.  

ᐊᖏᔪᒥᑦ ᓇᓂᔭᐅᔪᑦ ᒪᑯᐊᖑᔪᑦ: 

• ᐃᑲᔫᑎᑦᓴᑦ ᓴᓇᔭᐅᔪᑦ ᑕᐃᑲᓂ ᐊᒻᒪᓗ ᑐᕌᖓᓪᓗᑎᒃ ᐃᓄᐃᑦ ᓄᓇᖓᓄᑦ ᐱᑕᖃᓗᐊᙱᑦᑐᑦ ᐊᒻᒪᓗ 

ᐱᑕᖃᕐᓂᖅᓴᐅᓪᓗᓂ ᓄᓇᕗᒻᒥ; 

• ᐱᑕᖃᓗᐊᙱᑦᑐᖅ ᐃᓄᓐᓄᑦ-ᑐᕌᖓᔪᓂᑦ ᐃᑲᔫᑎᑦᓴᑦ ᓄᓇᕗᑦ ᓯᓚᑖᓂ, ᐊᒥᓲᓂᖅᓴᑦ ᐃᑲᔫᑎᑦᓴᑦ ᐊᒻᒪᓗ 

ᓄᓇᖃᖅᑳᖅᓯᒪᔪᓕᒫᓄᑦ ᑐᕌᒐᖃᖅᓱᑎᓪᓗ ᓄᓇᖃᖅᑳᖅᓯᒪᔪᓂᑦ ᑲᓇᑕᐅᒥᑕᓂᑦ; 

• ᐊᒥᓱᓂᒃ ᐃᑲᔫᑎᑦᓴᖅᑕᓕᒃ ᐊᕐᓇᓄᑦ ᐱᔾᔪᑎᒋᓪᓗᒍ ᐊᕐᓇᐅᓂᕐᒥᓄᑦ ᐋᓐᓂᖅᓱᖅᑕᐅᓂᕐᒧᑦ ᐊᒻᒪᓗ 

ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒧᑦ ᐅᔾᔨᕈᓱᑎᑦᓯᓂᕐᒥᑦ, ᑕᐃᒪᐃᑎᑦᓯᑦᑕᐃᓕᒪᓂᕐᒧᑦ, ᐊᒻᒪᓗ 

ᐃᑲᔪᖅᓱᖅᑕᐅᓂᕐᒧᑦ ᐊᑐᐃᓐᓇᐅᔪᑦ, ᑭᓯᐊᓂ ᐱᑕᖃᓗᐊᙱᑦᑐᖅ ᐃᑲᔫᑎᑦᓴᓂᑦ ᒪᓕᒐᓕᕆᔨᓄᑦ ᐊᒻᒪᓗ 

ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᓄᑦ ᐃᖅᑲᓇᐃᔭᖅᑎᓄᑦ ᐃᑲᔪᖅᓱᓂᕐᒧᑦ ᑕᐃᒃᑯᓂᖓ ᐊᕐᓇᓂᑦ 

ᐃᖅᑲᖅᑐᐃᕕᓕᕆᓂᒃᑯᑦ; 

• ᑕᑯᖃᓯᐅᑎᓗᒋᑦ ᐊᒥᓲᓂᖅᓴᓂᒃ ᐃᑲᔫᑎᑦᓴᖅᑕᓕᒃ ᕿᒫᕕᓂᑦ ᐃᖅᑲᓇᐃᔭᖅᑎᓄᑦ, ᐃᓅᓯᓕᕆᔨᓄᑦ, 

ᐊᓯᖏᓐᓄᓪᓗ ᐃᓄᓐᓄᑦ ᐃᖅᑲᓇᐃᔭᖅᑐᓂᒃ ᐃᑲᔪᖅᓱᓂᕐᒥᑦ ᐃᓄᓐᓂᒃ ᐊᕐᓇᐅᓂᕐᒥᓄᑦ ᐋᓐᓂᖅᓱᖅᑕᐅᓂᕐᒧᑦ 

ᐊᒻᒪᓗ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒧᑦ ᐊᓂᒍᐃᓯᒪᔪᓂᒃ. ᐃᑲᔫᑎᑦᓴᑦ ᑐᕌᖓᓂᖅᓴᐅᒐᔪᓲᑦ 

ᑐᑭᓯᐅᒪᑎᑦᓯᒃᑲᓐᓂᓂᕐᒥᑦ ᐊᒻᒪᓗ ᐱᑕᖃᓕᖅᑎᑦᓯᓂᕐᒥᑦ ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᑦ ᐃᖅᑲᓇᐃᔭᖅᑏᑦ 

ᐊᑦᑕᕐᓇᙱᑦᑐᒃᑯᑦ ᐊᒻᒪᓗ ᐊᑑᑎᖃᑦᓯᐊᖅᑐᒃᑯᑦ ᐃᑲᔪᖅᓱᕐᓂᐊᕐᖓᑕ ᓄᓇᖃᖅᑳᖅᓯᒪᔪᓂᒃ ᐊᕐᓇᓂᑦ 

ᒪᒥᓴᖅᑎᓪᓗᒋᑦ, ᕿᒫᓯᒪᑎᓪᓗᒋᑦ, ᐊᒻᒪᓗ ᐃᑲᔪᖅᑕᐅᒐᓱᐊᖅᑎᓪᓗᒋᑦ ᒪᓕᒐᓕᕆᓂᕐᒧᑦ ᐱᔨᑦᓯᕋᐅᑎᓂᒃ. 

ᐃᓚᖏᑦ ᑖᒃᑯᓇᙵᑦ ᐃᑲᔫᑎᑦᓴᓂᑦ ᓇᓗᓇᐃᖅᓯᔪᑦ ᐊᒻᒪᓗ ᓇᓗᓇᐃᕆᔪᑦ ᒪᓕᒐᒃᑯᑦ ᐱᔪᓐᓇᐅᑎᒋᔭᐅᔪᓂᒃ 

ᐊᑐᕈᓐᓇᖅᑐᓂᒃ ᐊᒻᒪᓗ ᐱᔨᑦᓯᕋᐅᑎᓂᑦ, ᐊᒻᒪᓗ ᑐᕌᖓᖏᑦᑐᑦ ᐃᑲᔪᖅᓱᓂᕐᒥᑦ ᐊᕐᓇᓂᑦ 

ᐃᖅᑲᖅᑐᐃᕕᓕᕆᓂᒃᑯᑦ ᐊᑐᐃᓐᓇᖃᕐᕕᐅᓕᖅᑲᑕ ᑖᒃᑯᓂᖓ ᓇᓖᕌᕈᑎᑦᓴᓂᑦ ᐊᒻᒪᓗ ᐱᔨᑦᓯᕋᐅᑎᓂᑦ; ᐊᒻᒪᓗ 

• ᐊᒥᓱᓂᑦ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᖑᓯᒪᔪᑦ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒧᑦ ᐃᓄᐃᑦ ᓄᓇᓕᖏᓐᓂᒃ 

ᐊᑑᑎᖃᕈᓐᓇᖅᑐᓂᒃ ᐱᐅᓯᕚᓪᓕᖅᑎᑦᓯᓂᕐᒥᑦ ᒪᓕᒐᓕᕆᔩᑦ ᑐᑭᓯᐅᒪᓂᖏᓐᓂᒃ ᐃᓄᓐᓂᒃ ᐊᒻᒪᓗ 

ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒥᑦ ᐃᓄᐃᑦ ᓄᓇᓕᖏᓐᓂᒃ, ᐊᒻᒪᓗ ᑭᓪᓕᖃᖅᑐᓂᑦ ᐃᓄᓐᓄᑦ-ᑐᕌᖓᔪᓂᒃ 

ᒪᓕᒋᐊᓕᓐᓂᒃ, ᐅᕝᕙᓘᓐᓃᑦ ᐃᓕᓐᓂᐊᕈᑎᓂᑦ ᑐᕌᖓᔪᓂᒃ ᐱᐅᓯᕚᓪᓕᖅᑎᑦᓯᓂᕐᒥ ᒪᓕᒐᓕᕆᖦᓂᑦ 

ᐃᑲᔪᖅᓱᑎᓪᓗᒋᑦ ᐃᓄᓐᓄᑦ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᖅ ᐊᓂᒍᐃᓯᒪᔪᓂᒃ ᐃᖅᑲᖅᑐᐃᕕᓕᕆᓂᒃᑯᑦ.  

4. ᓄᖅᑲᕐᓂᖓ 

ᐊᑕᖏᐅᒪᓗᓂ ᕿᒥᕐᕈᐊᕐᓂᕐᒥᑦ ᓇᓗᓇᐃᖅᑕᐅᓯᒪᔪᑦ ᑭᓪᓕᖃᖅᑐᓂᒃ ᐃᑲᔪᕈᑎᓂᑦ, ᐃᓕᓐᓂᐊᕈᑎᓂᑦ, ᐊᒻᒪᓗ 

ᐊᓯᖏᓐᓂᒃ ᐃᑲᔪᖅᓱᖅᑐᓂᑦ ᐃᓄᐃᑦ ᓄᓇᖓᓂ ᐊᒻᒪᓗ ᐃᓚᖏᓐᓂᒃ ᓄᓇᓕᐸᐅᔭᐅᓂᖅᓴᓂᒃ 

ᐃᑲᔪᕐᓂᖃᑐᐃᓐᓇᕆᐊᓖᑦ ᒪᓕᒐᓕᕆᔨᓄᑦ ᐊᒻᒪᓗ ᐊᓯᖏᓐᓂᒃ ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᑦ ᐃᖅᑲᓇᐃᔭᖅᑏᑦ 

ᐃᑲᔪᖅᓱᖅᑐᓂᑦ ᐃᓄᓐᓂᒃ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᑰᔪᓄᑦ ᐊᓂᒍᐃᓯᒪᔪᓂᒃ ᐃᖅᑲᖅᑐᐃᕕᓕᕆᓂᒃᑯᑦ. ᑭᓯᐊᓂ, 

ᐊᒥᓱᑦ ᐃᑲᔫᑎᑦᓴᑦ ᐃᓄᓐᓄᑦ ᑐᕌᖓᓚᐅᙱᑦᑐᑦ ᐊᒻᒪᓗ ᑐᕌᖓᓚᐅᙱᑦᑐᑦ ᒪᓕᒐᓕᕆᔨᓄᑦ ᐱᐅᓯᕚᓪᓕᖅᑎᑦᓯᓂᕐᒥᓪᓗ 

ᐱᓕᕆᕝᕕᖓᓂ. ᐃᓚᒃᑲᓐᓂᕐᓗᒍ, ᓇᓂᔭᐅᔪᑦ ᒪᓕᒐᓕᕆᓂᕐᒧᑦ ᐃᑲᔫᑎᑦᓴᑦ ᐊᓯᖏᓐᓄᑦ ᓯᕗᓪᓕᖅᐹᒥᑦ 

ᐃᑲᔪᖅᑎᒋᔭᐅᔪᓄᑦ ᐃᖅᑲᓇᐃᔭᖅᑎᓄᑦ ᐱᑕᖃᓗᐊᓚᐅᙱᑦᑐᑦ. ᐊᓯᓱᓂᑦ ᐊᑐᐃᓐᓇᖅᑕᓕᒃ ᐃᑲᔫᑎᑦᓴᓂᑦ 

ᐊᒥᓲᓂᖅᓴᐅᓕᖁᓪᓗᒋᑦ ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᓄᑦ ᐃᖅᑲᓇᐃᔭᖅᑎᓄᑦ ᐃᑲᔪᖅᓱᓂᕐᒧᑦ ᐊᕐᓇᓂᑦ 

ᑐᑭᓯᐅᒪᓂᐊᕐᒪᑕ ᐃᖅᑲᖅᑐᐃᕕᓕᕆᓂᐅᔪᒥᑦ, ᐱᔪᓐᓇᐅᑎᖏᓐᓂᒃ, ᐊᒻᒪᓗ ᒪᓕᒐᓕᕆᓂᕐᒨᖑᔪᒥᑦ ᐊᒻᒪᓗ 

ᐊᑐᐃᓐᓇᐅᔪᓂᒃ ᐱᔨᑦᓯᕋᐅᑎᓂᑦ, ᑖᒃᑯᐊ ᐊᒥᓱᓗᐊᕌᓘᖏᑦᑑᒐᓗᐊᑦ ᑕᑯᖃᓯᐅᑎᓗᒋᑦ ᐃᑲᔫᑎᑦᓴᐅᔪᓂᑦ ᑐᕌᖓᔪᓂᒃ 

ᐃᓐᓄᑦᓱᐃᓂᕐᒥᑦ, ᐊᑦᑕᕐᓇᖅᑕᐃᓕᒪᓂᕐᒧᑦ, ᐊᒻᒪᓗ ᐊᑑᑎᖃᕐᓂᖓ ᐃᓅᓯᓕᕆᓂᕐᒧᑦ ᐊᒻᒪᓗ ᕿᒫᕕᓐᓂᑦ ᐱᔨᑦᓯᕋᐅᑎᓂᑦ, 

ᐊᒻᒪᓗ ᐃᓚᖃᙱᑦᑐᑦ ᐃᑲᔫᑎᑦᓴᓂᑦ ᑐᕌᖓᔪᓂᑦ ᐃᑲᔪᖅᓱᓂᕐᒥᑦ ᐊᕐᓇᓂᑦ ᐃᖅᑲᖅᑐᐃᕕᓕᕆᓂᒃᑯᑦ 

ᐊᑐᐃᓐᓇᖃᕐᕕᐅᓕᖅᑲᑕ ᑖᒃᑯᓂᖓ ᓇᓖᕌᕈᑎᑦᓴᓂᑦ ᐊᒻᒪᓗ ᐱᔨᑦᓯᕋᐅᑎᓂᑦ. ᑭᓯᐊᓂ, ᑖᒃᑯᐊ ᓇᓂᔭᐅᔪᑦ 

ᐱᒋᐊᕈᑎᑐᐃᓐᓇᐅᒻᒪᑕ ᐊᒻᒪᓗ ᑐᙵᕕᖃᖅᓱᑎᒃ ᐃᓄᓕᒫᓄᑦ ᐊᑐᐃᓐᓇᐅᔪᓂᑦ ᑐᑭᓯᒋᐊᕈᑎᑦᓴᓂᑦ. ᐃᓚᒃᑲᓐᓂᕐᓗᒍ, 

ᐊᒥᓱᕈᖅᐸᓪᓕᐊᕋᓗᐊᖅᑎᓪᓗᒋᑦ ᐃᑲᔫᑎᑦᓴᑦ ᓴᖅᑭᑕᐅᕙᓪᓕᐊᔪᑦ, ᑖᒃᑯᐊ ᐊᑦᓱᕈᓐᓇᑐᐃᓐᓇᕆᐊᓖᑦ ᓇᓂᓐᓇᓱᓪᓗᒋᑦ 

ᑐᑦᑕᕐᕕᑕᖃᙱᒻᒪᑦ ᓇᒥ ᑖᒃᑯᐊ ᐃᑲᔫᑎᑦᓴᑦ ᓇᓂᔭᐅᔪᓐᓇᕐᓂᖏᓐᓂᒃ. 

ᐊᒥᒐᕆᔭᐅᔪᑦ ᐃᑲᔫᑎᑦᓴᓄᑦ ᓴᖅᑭᔮᖅᑎᑦᓯᔪᖅ ᐱᕕᑦᓴᐅᔪᒥᑦ ᐃᓄᓐᓂᒃ-ᓯᕗᓕᖅᑎᖃᕐᓗᑎᒃ ᖃᐅᔨᓴᕐᓂᕐᒥᑦ ᐊᒻᒪᓗ 

ᐱᕙᓪᓕᐊᑎᑦᓯᓂᕐᒥᑦ ᐃᓕᖅᑯᓯᕐᒧᑦ ᐊᑦᑕᕐᓇᙱᑦᑐᒥᑦ ᐊᒻᒪᓗ ᓄᓇᓕᒻᒥ ᐃᑲᔫᑎᑦᓴᓂᑦ ᑐᙵᕕᖃᕐᓗᑎᒃ 

ᐊᓂᒍᐃᒍᓐᓇᕐᓂᕐᒥᑦ ᐊᒻᒪᓗ ᖁᐊᖅᓵᓗᐊᖅᓯᒪᔪᓂᒃ-ᑐᓴᐅᒪᓂᒃᑯᑦ ᐱᓕᕆᓂᕐᒥᑦ. ᑖᒃᑯᐊ ᐃᑲᔫᑎᑦᓴᑦ ᐃᓚᖃᕆᐊᓖᑦ 

ᒪᓕᒋᐊᓕᓐᓂᒃ ᐊᒻᒪᓗ ᐃᓕᓐᓂᐊᕈᑎᓂᑦ ᑐᕌᖓᔪᓂᑦ ᒪᓕᒐᓕᕆᔨᓄᑦ ᐊᒻᒪᓗ ᐊᓯᖏᓐᓄᑦ ᓯᕗᓪᓕᖅᐹᒥᑦ 

ᐃᑲᔪᖅᑎᒋᔭᐅᔪᑦ ᐃᖅᑲᓇᐃᔭᖅᑏᑦ ᐃᑲᔪᖅᓱᖅᑐᓂᑦ ᐃᓄᓐᓂᒃ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᑰᔪᓄᑦ 

ᐊᓂᒍᐃᓯᒪᔪᓂᒃ ᐃᖅᑲᖅᑐᐃᕕᓕᕆᓂᒃᑯᑦ. ᐱᕕᑦᓴᖅᑕᖃᕐᒥᔪᖅ ᐱᕙᓪᓕᐊᑎᑦᓯᓂᕐᒥᑦ ᐃᓱᒪᑦᓴᖅᓯᐅᑦᓯᐊᕐᓂᒃᑯᑦ 

ᑐᓐᓂᖅᓴᐃᓂᕐᒥᑦ ᑖᒃᑯᓂᖓ ᐃᑲᔫᑎᑦᓴᐅᔪᓂᒃ ᐊᑐᐃᓐᓇᐅᑦᓯᐊᖁᒧᑦ ᒪᓕᒐᓕᕆᖦᓄᑦ ᐊᒻᒪᓗ ᓯᕗᓪᓕᖅᐹᒥᑦ 

ᐃᑲᔪᖅᑎᒋᔭᐅᔪᓄᑦ ᐃᖅᑲᓇᐃᔭᖅᑎᓄᑦ ᑲᓇᑕᓕᒫᒥᑦ ᐃᓄᐃᑦ ᓄᓇᖃᕐᕕᖏᓐᓂᒃ ᐊᒻᒪᓗ ᐃᓄᐃᑦ ᓇᒥ 

ᐃᖅᑲᖅᑐᐃᕕᓕᕆᓂᐊᖅᑎᓪᓗᒋᑦ.  

5. ᓇᓂᑦᑎᓯᖏᑦ 

ᓂᐱᖁᑎᒋᔭᐅᔪᓄᑦ ᑲᑐᔾᔨᖃᑎᒌᑦ, ᓄᓇᖃᖅᑳᖅᓯᒪᔪᓄᑦ ᒪᓕᒐᓕᕆᔨᓄᑦ ᑲᑐᔾᔨᖃᑎᒌᑦ, ᐊᒻᒪᓗ ᒪᓕᒐᓕᕆᓂᕐᒧᑦ 

ᑲᑐᔾᔨᖃᑎᒌᑦ ᐋᓐᑎᐅᕆᐅᒥ. 2022. “ᐃᑲᔫᑎᑦᓴᖅ ᒪᓕᒐᓕᕆᔨᓄᑦ ᐱᓕᕆᖃᑎᖃᖅᑐᓂᒃ ᓄᓇᖃᖅᑳᖅᓯᒪᔪᓂᒃ”.  

ᓄᓇᖃᖅᑳᖅᓯᒪᔪᑦ ᑲᑎᑕᐅᓯᒪᔪᑦ. “ᐃᓕᓐᓂᐊᖅᑎᑦᓯᓂᖅ”.ᐊᑐᐃᓐᓇᐅᔪᖅ 20 ᑎᓯᐱᕆ 2022. 

https://firstpeoplesgroup.com/training/. 

ᑲᓇᑕᐅᑉ ᒐᕙᒪᖓ, ᐊᕐᓇᐃᑦ ᐊᒻᒪᓗ ᐊᖑᑏᑦ ᓇᓕᒧᒌᒋᐊᖃᕐᓂᖏᓐᓄᑦ. 2020. “ᓱᓕᔪᓂᒃ ᓇᓗᓇᐃᖅᓯᔪᖅ: 

ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᖅ”. https://women-gender-equality.canada.ca/en/gender-based-

violence-knowledge-centre/intimate-partner-violence.html. 

ᑲᓇᑕᐅᑉ ᒐᕙᒪᖓ, ᒪᓕᒐᓕᕆᔨᒃᑯᑦ. 2021a. “ᐃᓄᐃᑦ ᐊᕐᓇᐃᑦ ᐊᒻᒪᓗ ᓄᓇᕗᒻᒥ ᐃᖅᑲᖅᑐᐃᕕᓕᕆᓂᖅ”. 

https://www.justice.gc.ca/eng/rp-pr/aj-ja/rr00_8/p2.html#sec2_3_1. 

———. 2021b. “ᕿᒥᕐᕈᐊᕐᓂᕐᒥᑦ ᓄᓇᕗᒻᒥ ᓄᓇᓕᓐᓂ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᑦᓴᖓᓂ: ᑭᖑᓪᓕᖅᐹᖅ 

ᐅᓂᒃᑳᓕᐊᖑᓯᒪᔪᖅ”.https://www.justice.gc.ca/eng/rp-pr/aj-ja/rr05_7/toc-tdm.html. 

ᒐᕙᒪᖓ ᓂᐅᕙᐅᓛᓐ ᐊᒻᒪ ᓛᐸᑐᐊᕐ, ᒪᓕᒐᓕᕆᔨᒃᑯᑦ. 2007. “ᐃᓄᑦᑎᑐᑦ ᒪᓕᒐᓕᕆᓂᕐᒧᑦ ᑕᐃᒎᓰᑦ (ᐱᕋᔭᓐᓂᕐᒧᑦ 

ᒪᓕᒐᕐᓄᑦ)”. 

———. 2009. “ᐃᓄᑦᑎᑐᑦ ᒪᓕᒐᓕᕆᓂᕐᒧᑦ ᑕᐃᒎᓰᑦ (ᐃᓚᒌᓄᑦ ᒪᓕᒐᕐᓄᑦ)”. 

ᓄᓇᕗᑦ ᒐᕙᒪᒃᑯᑦ. “ᐃᓕᖅᑯᓯᕐᒥᑦ ᑐᑭᓯᑎᑦᓯᓂᕐᒥᑦ-MS Teams (ᖃᕋᓴᐅᔭᒃᑯᑦ ᑲᑎᒪᓂᒃᑯᑦ)”.ᐊᑐᐃᓐᓇᐅᔪᖅ 15 

ᐃᓚᒍᑕᖓ A: ᓄᐊᑕᐅᓯᒪᔪᑦ ᓇᓗᓇᐃᒃᑯᑕᖅ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒧᑦ 

ᒪᓕᒐᓕᕆᔨᓄᑦ ᐊᒻᒪᓗ ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᓄᑦ ᐃᖅᑲᓇᐃᔭᖅᑎᓄᑦ 

ᑐᐊᕕᐅᔾᔭᐅᔭᕆᐊᓕᒃ 

ᐃᑲᔫᑎᑦᓴᖅ 
ᐃᑲᔫᑎᑦᓴᐅᑉ ᓇᓗᓇᐃᔭᐃᑎᖓ ᑲᑐᔾᔨᖃᑎᒌᑦ ᑲᓲᒪᕝᕕᒃ 

ᑐᑭᓯᓇᖅᓯᔾᔪᑎᖓ ᑐᑭᓯᒋᐊᕈᑎᑦᓴᑦ 

 ᑐᑭᓯᒋᐊᖅᑎᑦᓯᒍᑎ ᐃᑲᔫᑎᑦᓴᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᑲᓇᑕᒥ ᑲᑐᔾᔨᖃᑎᒌᕝᕕᒃ ᓄᓇᖃᖅᑳᖅᓯᒪᔪᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

https://www.ccnsa-

nccah.ca/docs/health/FS-

InuitQaujimajatuqangitWelln

essNunavut-Tagalik-EN.pdf 

 

ᓯᕗᓪᓕᖅᐹᒥᑦ ᑕᑯᔭᐅᕙᑦᑐᑦ ᐃᖅᑲᓇᐃᔭᖅᑎᐅᑉ ᒪᓕᒐᑦᓴᖓᑦ 

ᐊᕐᓇᐅᓂᕐᒥᓄᑦ ᐋᓐᓂᖅᓱᖅᑕᐅᓂᕐᒧᑦ ᐊᒻᒪᓗ ᓄᓇᖃᖅᑳᖅᓯᒪᔪᓄᑦ 

ᐊᕐᓇᓄᑦ 

ᐋᓐᓂᖅᓱᖅᑕᐅᓲᓄᑦ ᐊᕐᓇᓄᑦ ᐃᑲᔪᖅᓱᖅᑕᐅᓂᕐᒧᑦ 

ᐱᔨᑦᓯᕋᐅᑏᑦ 

http://bwss.org/wp-

content/uploads/2010/06

/theindianactaboriginalwom

ensempowerment.pdf 

 
ᑐᑭᓯᒋᐊᖅᑎᑦᓯᒍᑎ ᐃᑲᔫᑎᑦᓴᖅ ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ ᐊᒻᒪᓗ 

ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᖅ 
ᑲᓇᑕᐅᑉ ᒐᕙᒪᖓ 

https://www150.statcan.gc.

ca/n1/pub/85-002-

x/2021001/article/00007-

eng.htm 

 
ᐅᓂᒃᑳᓕᐊᖅ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᖅ ᓄᓇᑦᓯᐊᕐᒥᑦ 

ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᓂᒃ ᐃᖅᑲᓇᐃᔭᖅᑎᓂᒃ 

ᐊᕈᐊᕋ ᖃᐅᔨᓴᕐᕕᒃ; ᐃᓅᓯᕐᒧᑦ ᑭᓪᓕᓯᓂᐊᕐᓂᕐᒧᑦ 

ᐊᒻᒪᓗ ᐃᓄᓕᕆᓂᕐᒧᑦ ᖃᐅᔨᓴᕐᓂᖅ ᑲᓇᑕᒥ 

https://nwtresearch.com/si

tes/default/files/intimate_p

artner_violence_-

_final_report.pdf 

 

ᐅᓂᒃᑳᓕᐊᖅ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᕐᒧᑦ ᐊᒻᒪᓗ 

ᓄᓇᖃᖅᑳᖅᓯᒪᔪᓄᑦ ᐊᕐᓇᐃᑦ ᓄᕙᒡᔪᐊᕐᓇᖅ-19 

ᐋᓐᓂᐊᕐᓂᕐᔪᐊᖅᑕᖃᖅᑎᓪᓗᒍ 

ᐳᕆᑎᔅ ᑲᓚᒻᐱᐊ ᑲᑐᔾᔨᖃᑎᒌᖏᑦ 

ᓄᓇᖃᖅᑳᖅᓯᒪᔪᓄᑦ ᐃᓄᓐᓄᑦ ᑐᙵᓴᐃᕖᑦ 

ᐊᒻᒪᓗ ᐋᓐᓂᖅᓱᖅᑕᐅᓲᓄᑦ ᐊᕐᓇᓄᑦ 

ᐃᑲᔪᖅᓱᖅᑕᐅᓂᕐᒧᑦ ᐱᔨᑦᓯᕋᐅᑏᑦ 

https://www.bwss.org/wp-

content/uploads/Road-to-

Safety-FINAL-web.pdf  

 
ᑐᑭᓯᒋᐊᖅᑎᑦᓯᒍᑎ ᐃᑲᔫᑎᑦᓴᖅ ᐃᓚᒌᓂᑦ ᐋᓐᓂᖅᑎᕆᓂᕐᒥᑦ 

ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂ 

ᑲᓇᑕᒥ ᑲᑐᔾᔨᖃᑎᒌᕝᕕᒃ ᓄᓇᖃᖅᑳᖅᓯᒪᔪᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

https://www.nccih.ca/docs

/emerging/RPT-

FamilyViolence-Holmes-

Hunt-EN.pdf 

 
ᐅᓂᒃᑳᓕᐊᖅ ᐊᕐᓇᐅᓂᕐᒧᑦ ᐋᓐᓂᖅᓯᕆᓂᕐᒥᑦ ᐃᓄᓐᓂᒃ ᐊᕐᓇᓂᑦ 

ᐊᒻᒪᓗ ᐃᖅᑲᖅᑐᐃᕕᓕᕆᓂᐅᑉ ᑭᐅᔾᔪᑎᖓ 

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐊᒻᒪᓗ 

ᒫᓂᑑᐸ ᓯᓚᑦᑐᖅᓴᕐᕕᔾᔪᐊᖓ 

https://pauktuutit.ca/wp-

content/uploads/Environm

ental-Scan-Aug2022.pdf 

 ᑐᑭᓯᒋᐊᕈᑎᑦᓴᑦ ᒪᓕᒐᓕᕆᓂᕐᒨᖑᔪᓂᒃ ᓄᓇᕕᒃ ᓄᓇᓕᖏᓐᓂ ᓴᑐᕐᕖᑦ 
https://www.saturviit.ca/pdf

/Report-Justice-Social-

Harmony_ENGLISH.pdf  

ᐃᓕᖅᑯᓯᕐᒥᑦ ᐃᑉᐱᒍᓱᑦᓯᐊᓂᕐᒥᑦ ᐃᓕᓐᓂᐊᕐᓂᖅ 

X 
ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᑦ ᐃᖅᑲᓇᐃᔭᖅᑏᑦ ᓄᓇᖃᖅᑳᖅᓯᒪᔪᑦ 

ᐃᓕᖅᑯᓯᕐᒥᑦ ᐃᑉᐱᒍᓱᑦᓯᐊᕐᓂᕐᒧᑦ ᐃᓕᓐᓂᐊᕐᓂᖅ 
ᓄᓇᖃᖅᑳᕐᓯᒪᔪᓂᙶᖅᑐᓂᒃ ᑲᑐᔾᔨᖃᑎᒌᑦ 

https://ipsociety.ca/trainin

g/community-family-

support/family-support-

worker-training/ 

X ᓄᓇᖃᖅᑳᖅᓯᒪᔪᓂᑦ ᐃᓕᖅᑯᓯᖓᓂ ᐃᑉᐱᒍᓱᑦᓯᐊᓂᕐᒥᑦ ᐃᓕᓐᓂᐊᕐᓂᖅ San’yas https://sanyas.ca/ 

X ᓄᓇᖃᖅᑳᖅᓯᒪᔪᓂᑦ ᐃᓕᖅᑯᓯᖓᓂ ᐃᑉᐱᒍᓱᑦᓯᐊᓂᕐᒥᑦ ᐃᓕᓐᓂᐊᕐᓂᖅ Hᐋᑦᓚᕆ ᖃᐅᔨᒃᑲᐃᔨᒃᑯᑦ (Hadlari Consulting) 
https://hadlariconsulting.co

m/about-us 

X ᐃᓄᐃᑦ ᐃᓕᖅᑯᖓᓂ ᐃᑉᐱᒍᓱᑦᓯᐊᓂᕐᒥᑦ ᐃᓕᓐᓂᐊᕐᓂᖅ ᓄᓇᕗᑦ ᒐᕙᒪᒃᑯᑦ 

https://www.gov.nu.ca/hum

an-

resourcescourses/cultural-

orientation-ms-teams 

    

ᑐᑭᓯᒋᐊᕈᑎᑦᓴᑦ ᒪᓕᒐᓕᕆᓂᕐᒧᑦ ᐱᔨᑦᓯᕋᖅᑎᐅᔪᓄᑦ 

X 

ᐋᖅᑭᑦᓱᐃᓲᑦ ᐸᕐᓇᐅᑎᓂᑦ ᐊᒻᒪᓗ ᐃᓕᓐᓂᐊᖅᑎᑦᓯᓲᑦ 

ᐃᖅᑲᓇᐃᔭᖅᑎᓂᑦ ᒪᓕᒐᓕᕆᕝᕕᓂᓪᓗ ᐃᖅᑲᓇᐃᔭᖅᑎᓂᑦ ᖃᓄᖅ 

ᐋᓐᓂᖅᓯᕆᓂᖅ, ᐱᓗᐊᖅᑐᒥᑦ ᐊᐃᑉᐸᕇᓂᑦ ᐋᓐᓂᖅᓯᕆᓂᖅ, 

ᐊᑦᑐᐃᒻᒪᖔᖅ ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ 

ᒪᓕᒐᓕᕆᓂᕐᒧᑦ ᐃᑲᔪᖅᑕᐅᓂᖅ ᐋᓐᑎᐅᕆᐅᒥ 

https://www.legalaid.on.ca/

documents/legal-aid-

ontarios-domestic-violence-

strategy/#section5 

x 
ᐸᕐᓇᐃᓂᕐᒧᑦ ᐅᖃᓕᒫᒐᕋᓛᖅ ᐊᐃᑉᐸᕇᓄᑦ ᐋᓐᓂᖅᑎᕆᓂᕐᒧᑦ 

ᑐᕌᖓᔪᖅ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᓂᕐᒧᑦ ᐱᓕᕆᔨᓄᑦ ᐋᓐᑎᐅᕆᐅᒥᑦ 
ᒪᓕᒐᓕᕆᓂᕐᒧᑦ ᐃᑲᔪᖅᑕᐅᓂᖅ ᐋᓐᑎᐅᕆᐅᒥ 

https://www.legalaid.on.ca/

wp-content/uploads/2017-

09-DVS-summary-EN.pdf 

 ᒪᓕᒐᕐᓄᑦ ᑕᐃᒎᓯᕐᓄᑦ ᑐᑭᖏᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂᒃ ᑲᓇᑕᐅᑉ ᒐᕙᒪᖓ 

https://www.noslangues-

ourlanguages.gc.ca/en/ress

ources-

resources/autochtones-

aboriginals/dictionnaire-

dictionaries-

eng?wbdisable=true 

X 
ᑐᑭᓯᒋᐊᕈᑎᑦᓴᑦ ᒐᓛᑑᒧᑦ, ᔪᐊᑕᓐ ᑐᙵᕕᖓᓄᑦ ᐊᒻᒪᓗᓗ ᒪᒥᓴᕐᓂᒃᑯᑦ 

ᐃᖅᑲᖅᑐᐃᕕᓕᕆᓂᕐᒥᑦ 
ᑐᖓᓱᕝᕕᖓᑦ ᐃᓄᐃᑦ 

https://tiontario.ca/progra

ms/pisiksik-justice-

department-pjd/for-service-

providers 

X ᐃᑲᔫᑎᑦᓴᑦ ᒪᓕᒐᓕᕆᔨᓄᑦ ᓄᓇᖃᖅᑳᖅᓯᒪᔪᓂᑦ ᐱᔨᑦᓯᕋᖅᑐᓂᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᐅᓪᐴᑕᒥ 

https://www.lawsociety.ab.c

a/resource-centre/key-

resources/webinars/indige

nous-education-series-

guide-for-lawyers-working-

with-indigenous-peoples/ 



 

 
25 

X ᐃᑲᔫᑎᑦᓴᑦ ᒪᓕᒐᓕᕆᔨᓄᑦ ᓄᓇᖃᖅᑳᖅᓯᒪᔪᓂᑦ ᐱᔨᑦᓯᕋᖅᑐᓂᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐋᓐᑎᐅᕆᐅᒥ 
https://firstpeoplesgroup.c

om/training/ 

X 
ᑐᑭᓯᒋᐊᕈᑎᑦᓴᑦ ᓄᓇᕗᒻᒥ ᓄᓇᓕᓐᓂ ᐃᖅᑲᖅᑐᐃᕕᓕᕆᓂᕐᒧᑦ 

ᐱᓕᕆᐊᑦᓴᖓᓄᑦ ᒪᓕᒐᓕᕆᔨᓄᑦ 
ᑲᓇᑕᐅᑉ ᒐᕙᒪᖓ 

https://www.justice.gc.ca/e

ng/rp-pr/aj-ja/rr05_7/toc-

tdm.html 

X 
ᑐᑭᓯᒋᐊᕈᑎᑦᓴᑦ ᐃᓄᐃᑦ ᐊᕐᓇᐃᑦ ᐊᒻᒪᓗ ᓄᓇᕗᒻᒥ 

ᐃᖅᑲᖅᑐᐃᕕᓕᕆᓂᖅ ᒪᓕᒐᓕᕆᔨᓄᑦ 
ᑲᓇᑕᐅᑉ ᒐᕙᒪᖓ 

https://www.justice.gc.ca/e

ng/rp-pr/aj-

ja/rr00_8/p2.html#sec2_3_

1 

X 

ᐅᓂᒃᑳᓕᐊᖅ ᐃᓚᒌᓂᑦ ᐋᓐᓂᖅᑎᕆᓂᕐᒥᑦ ᐊᒻᒪᓗ ᐃᓚᒌᓄᑦ 

ᐋᓐᓂᖅᓯᕆᑦᑕᐃᓕᒪᑎᑦᓯᓂᕐᒧᑦ ᐱᖁᔭᕐᒧᑦ ᒪᓕᒐᓕᕆᓂᕐᒧᑦ 

ᐃᖅᑲᓇᐃᔭᖅᑎᓄᑦ 

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐊᒻᒪᓗ 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ 

https://www.lawsociety.nu.c

a/sites/default/files/News

/Public%20Notices/LSN_FA

IA%20Final%20Public%20R

eport_Dec%2015%202021.

pdf 

X 
ᑐᑭᖏᑦ ᐃᓚᒌᓄᑦ ᐊᒻᒪᓗ ᐱᕋᔭᓐᓂᕐᒧᑦ ᒪᓕᒐᑦ ᑕᐃᒎᓯᖏᑦ ᐃᓄᐃᑦ 

ᐅᖃᕈᓯᓕᒫᖏᓐᓂᒃ 

ᒐᕙᒪᖓ ᓂᐅᕙᐅᓛᓐ ᐊᒻᒪ ᓛᐸᑐᐊᕐ, 

ᒪᓕᒐᓕᕆᔨᒃᑯᑦ 

https://www.noslangues-

ourlanguages.gc.ca/en/ress

ources-

resources/autochtones-

aboriginals/dictionnaire-

dictionaries-

eng?wbdisable=true 

    

ᐃᑲᔫᑎᑦᓴᑦ ᐊᒻᒪᓗ ᐃᓕᓐᓂᐊᕈᑎᑦᓴᑦ ᓯᕗᓪᓕᖅᐹᒥᑦ ᐃᑲᔪᖅᑎᒋᔭᐅᔪᓄᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᓅᓯᓕᕆᔨᓄᑦ 

 
ᒪᓕᒐᓕᕆᓂᕐᒧᑦ ᑐᑭᓯᒋᐊᕈᑎᑦᓴᑦ ᐅᖃᓕᒫᒐᕋᓛᖅ ᕿᒫᕕᓐᓂ 

ᐃᖅᑲᓇᐃᔭᖅᑎᓄᑦ 

ᑲᓇᑕᒥ ᓄᓇᖃᖅᑳᖅᓯᒪᔪᑦ ᑲᑎᙵᔪᑦ ᐃᓚᒌᓂᑦ 

ᐋᓐᓂᖅᑎᕆᑦᑕᐃᓕᒪᓂᕐᒥᑦ 

https://static1.squarespace

.com/static/5f738ba8104fc

0629adf2e86/t/5f755202fc

fe7968a6b20e2f/16015242

29069/NACAFV+-+EN+-

+Anangosh+Manual.pdf 

X 
ᒪᓕᒐᓕᕆᓂᕐᒧᑦ ᑐᑭᓯᒋᐊᕈᑎᑦᓴᑦ ᐅᖃᓕᒫᒐᕋᓛᖅ ᐋᓐᓂᖅᓱᖅᑕᐅᔪᓄᑦ 

ᐃᑲᔪᖅᓱᖅᑕᐅᓂᕐᒧᑦ ᐱᔨᑦᓯᕋᖅᑎᓄᑦ 

ᐃᓅᓱᒃᑐᑦ ᐊᕐᓇᐃᑦ ᑲᓚᐃᔅᑐᓯᒥᐅᑕᖃᑎᒋᑦ 

ᑲᑐᔾᔨᖃᑎᒌᑦ ᐊᒡᕕᒃ ᓄᓇᕗᒻᒥ 

https://ywcacanada.ca/wp-

content/uploads/2018/10

/Nunavut-Legal-

Information-Manual-

2014.pdf 

 
ᐃᑲᔫᑎᑦᓴᑦ ᕿᒫᕕᓐᓂ ᐃᖅᑲᓇᐃᔭᖅᑎᓄᑦ ᐱᓕᕆᖃᑎᖃᖅᑐᓂᒃ 

ᓄᓇᖃᖅᑳᖅᓯᒪᔪᓂᑦ ᐊᕐᓇᓂᑦ 

ᑲᓇᑕᒥ ᓄᓇᖃᖅᑳᖅᓯᒪᔪᑦ ᑲᑎᙵᔪᑦ ᐃᓚᒌᓂᑦ 

ᐋᓐᓂᖅᑎᕆᑦᑕᐃᓕᒪᓂᕐᒥᑦ 

https://static1.squarespace

.com/static/5f738ba8104fc

0629adf2e86/t/5f75520b2f

bf5a33637fd649/16015242

38138/NACAFV+-

+BILINGUAL+-

+Anangosh+Resources.pdf 

https://www.noslangues-ourlanguages.gc.ca/en/ressources-resources/autochtones-aboriginals/dictionnaire-dictionaries-eng?wbdisable=true
https://www.noslangues-ourlanguages.gc.ca/en/ressources-resources/autochtones-aboriginals/dictionnaire-dictionaries-eng?wbdisable=true
https://www.noslangues-ourlanguages.gc.ca/en/ressources-resources/autochtones-aboriginals/dictionnaire-dictionaries-eng?wbdisable=true
https://www.noslangues-ourlanguages.gc.ca/en/ressources-resources/autochtones-aboriginals/dictionnaire-dictionaries-eng?wbdisable=true
https://www.noslangues-ourlanguages.gc.ca/en/ressources-resources/autochtones-aboriginals/dictionnaire-dictionaries-eng?wbdisable=true
https://www.noslangues-ourlanguages.gc.ca/en/ressources-resources/autochtones-aboriginals/dictionnaire-dictionaries-eng?wbdisable=true
https://www.noslangues-ourlanguages.gc.ca/en/ressources-resources/autochtones-aboriginals/dictionnaire-dictionaries-eng?wbdisable=true

X 
ᐅᖃᓕᒫᒐᕋᓛᖅ ᑲᖏᖅᖠᕐᓂᒥᑦ ᐊᐃᑉᐸᕇᓄᑦ ᐋᓐᓂᖅᓯᕆᓂᕐᒧᑦ 

ᐃᓅᓯᓕᕆᓂᕐᒧᑦ 
ᐳᓛᕐᕕᒃ ᑲᑉᓗ ᐳᓚᕋᕐᕕᒃ 

https://www.publicsafety.gc.

ca/cnt/rsrcs/pblctns/spsl-

bs-cnslng/index-

en.aspx#desc 

 ᐃᓕᓐᓂᐊᕐᓂᕐᒥᑦ ᕿᒫᕕᓐᓂ ᐃᖅᑲᓇᐃᔭᖅᑎᓄᑦ ᓄᓇᑦᓯᐊᕐᒥᑦ 
ᓄᓇᑦᓯᐊᕐᒥᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ 

ᐃᓄᓕᕆᔨᒃᑯᑦ 

https://www.hss.gov.nt.ca/p

rofessionals/sites/professi

onals/files/resources/supp

orting-northern-women-nwt-

family-violence-shelter-

worker-training-program-

facilitators-manual.pdf 

 
ᐃᓕᓐᓂᐊᕐᓂᕐᒥᑦ ᓄᓇᖃᖅᑳᖅᓯᒪᔪᓄᑦ ᑕᐃᒪᐃᑦᑑᒍᒪᔪᓄᑦ 

ᓄᓇᖃᖅᑳᖅᓯᒪᔪᓄᑦ-ᑐᕌᖓᔪᓂᒃ ᐃᓅᓯᓕᕆᔨᐅᓗᑎᒃ ᓄᓇᑦᓯᐊᕐᒥᑦ 
ᕉᑦᔅ ᖃᓄᐃᙱᑦᓯᐊᕐᓂᕐᒧᑦ ᓯᓚᑦᑐᖅᓴᕐᕕᒃ 

https://www.rhodescollege.

ca/programs/northern-

indigenous-counselling-

program/ 

 
ᐃᓕᓐᓂᐊᕐᓂᕐᒥᑦ ᓄᓇᖃᖅᑳᖅᓯᒪᔪᓄᑦ-ᐊᐅᓚᑕᐅᔪᒧᑦ 

ᖁᓄᔪᓐᓂᐊᖅᑕᐅᓯᒪᔪᓂᒃ ᑭᐅᔾᔪᑎᖃᕐᓂᕐᒧᑦ ᐱᓕᕆᐊᑦᓴᖓᓂ  

ᓇᓇᐃᒨ ᐃᓚᒌᑦ ᐃᓅᓯᖏᓐᓄᑦ ᑲᑐᔾᔨᖃᑎᒌᑦ 

ᐊᒻᒪᓗ ᐊᓪᓚᐃᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

https://www.nflabc.org/pro

grams/iisarp/ 

 

ᐃᓕᓐᓂᐊᕐᓂᕐᒥᑦ ᓇᒻᒥᓂᖅ-ᖃᐅᔨᕚᓪᓕᓂᕐᒧᑦ, ᐱᖅᑯᓯᑐᖃᒃᑯᑦ ᐃᓄᐃᑦ 

ᒪᒥᓴᔾᔪᓯᖏᑦ, ᐃᓛᒃᑯᑦ ᐊᒻᒪᓗ ᑲᑎᙵᓗᑎᒃ ᒪᒥᓴᓐᓂᕐᒥᑦ 

ᐃᓅᓯᓕᕆᔨᓄᑦ ᐱᓕᕆᖃᑎᖃᓲᓂᒃ ᐃᓄᐃᑦ ᓄᓇᓕᖏᓐᓂ 

ᓚᐃᕝ ᐅᕈᒃᔅ ᐃᓅᓯᓕᕆᓂᕐᒧᑦ ᐊᒻᒪᓗ 

ᐃᓕᓐᓂᐊᖅᑎᑦᓯᓂᕐᒧᑦ ᐱᔨᑦᓯᕋᐅᑏᑦ 
https://lifeworks.cc/ 

 ᐃᓚᒌᓄᑦ ᐃᑲᔪᖅᑎᒋᔭᐅᔪᓄᑦ ᐃᖅᑲᓇᐃᔭᖅᑎᒧᑦ ᐃᓕᓐᓂᐊᖅᑎᑦᓯᓂᖅ ᓄᓇᖃᖅᑳᕐᓯᒪᔪᓂᙶᖅᑐᓂᒃ ᑲᑐᔾᔨᖃᑎᒌᑦ 

https://ipsociety.ca/trainin

g/community-family-

support/family-support-

worker-training/ 

 ᒪᒥᓴᕐᓂᒃᑯᑦ ᐃᖅᑲᖅᑐᐃᕕᓕᕆᓂᕐᒥᑦ ᑲᒪᔨᐅᔪᓄᑦ ᐃᓕᓐᓂᐊᕐᓂᖅ  

ᓂᔅᓇᐅᐊᐱ ᐊᔅᑭ ᒪᓕᒐᓕᕆᓂᕐᒧᑦ ᐱᔨᑦᓯᕋᖅᑎᒃᑯᑦ 

ᑎᒥᖓᑦ ᒪᒥᓴᕐᓂᒃᑯᑦ ᐃᖅᑲᖅᑐᐃᕕᓕᕆᓂᕐᒥᑦ 

ᐱᒋᐊᕈᑕᐅᔪᖅ 

https://nanlegal.on.ca/sexu

al-assault-domestic-

violence/#:~:text=NALSC%

20Restorative%20Justice%

20Initiative%20is,abuse%20

and%20domestic%20violen

ce%20cases. 

    

ᐃᑲᔫᑎᑦᓴᑦ ᐃᓄᓐᓄᑦ 

 ᐃᑲᔫᑎᑦᓴᖅ ᐅᖃᐅᓯᖃᕐᓂᕐᒥᑦ ᖁᓄᔪᓐᓂᐊᖅᑐᒥᓂᕐᒥᑦ 
ᐱᐅᕐ ᐹ: ᐱᕙᓪᓕᐊᔪᓕᕆᓂᖅ ᐊᒻᒪᓗ 

ᐃᓕᓐᓂᐊᕐᓂᓕᕆᓂᖅ 

https://shop.bearpawlegalr

esources.ca/collections/ad

ult-

justice/products/reporting-

sexual-assualt 

 
ᑐᑭᓯᒋᐊᕈᑎᑦᓴᑦ ᐅᖃᓕᒫᒐᕋᓛᖅ ᐋᓐᓂᖅᓱᖅᑕᐅᓂᕐᒥᑦ ᐃᓄᐃᑦ 

ᓄᓇᓕᖏᓐᓂ 
ᑲᓇᑕᐅᑉ ᒐᕙᒪᖓ 

https://www.justice.gc.ca/e

ng/rp-pr/cj-jp/fv-

vf/culture/pdf/cult_inuitEN.

pdf 

 ᓈᓚᒐᑦᓴᐅᔪᖅ ᐃᓚᒌᓂᑦ ᐋᓐᓂᖅᑎᕆᓂᕐᒥᑦ ᓄᓇᕗᒻᒥ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ 

https://www.lawsociety.nu.c

a/en/talking-about-justice-

nunavut-

podcast?language_content_

entity=en 

 

ᐃᑲᔫᑎᑦᓴᖅ ᐅᖃᓕᒫᒐᕋᖅ ᐃᓄᓐᓄᑦ ᐃᑲᔪᖅᑕᐅᔪᒪᔪᓄᑦ ᐊᕐᓇᐅᓂᕐᒥᓄᑦ 

ᐋᓐᓂᖅᓱᖅᑕᐅᓂᕐᒧᑦ 

 

ᐋᓐᓂᖅᓱᖅᑕᐅᓲᓄᑦ ᐊᕐᓇᓄᑦ ᐃᑲᔪᖅᓱᖅᑕᐅᓂᕐᒧᑦ 

ᐱᔨᑦᓯᕋᐅᑏᑦ ᐊᒻᒪᓗ ᐋᓐᓂᖅᓯᕆᓂᖅ ᓄᖅᑲᖅᑐᖅ 

ᒫᓂ 

http://bwss.org/wp-

content/uploads/2010/07

/violenceagainstwomenthel

aw-resources1.pdf 

 ᐃᓱᒪᓕᕆᓂᕐᒧᑦ ᐊᒻᒪᓗ ᖃᓄᐃᙱᑦᓯᐊᕐᓂᕐᒧᑦ ᐃᑲᔫᑎᑦᓴᑦ ᐃᓅᕕᒻᒥ ᐊᕈᐊᕋ ᓯᓚᑦᑐᖅᓴᕐᕕᒃ 

https://www.auroracollege.

nt.ca/wp-

content/uploads/2021/08

/Mental_Health_Resource_S

heet_2021.pdf 

 
ᐃᑲᔫᑎᑦᓴᑦ ᐱᓂᕐᓗᑦᑕᐅᓯᒪᔪᓂᒃ ᐃᓚᒌᓂᑦ ᐋᓐᓂᖅᑎᕆᓂᕐᒥᑦ 

ᓄᓇᑦᓯᐊᕐᒥᑦ 
ᐊᕐᓇᐃᑦ ᑲᑎᒪᔨᖏᑦ ᓄᓇᑦᓯᐊᕐᒥᑦ  

https://www.statusofwomen

.nt.ca/family-violence-

contacts 

 ᐃᑲᔫᑎᑦᓴᑦ ᑐᐊᕕᕐᓇᖅᑐᒧᑦ, ᕿᒫᕕᓐᓄᑦ, ᐊᓯᖏᓪᓗ ᐃᑲᔫᖅᓱᖅᑐᓄᑦ 
ᓄᖅᑲᖅᑎᑦᓯᓂᕐᒥᑦ ᐋᓐᓂᖅᓯᕆᓂᕐᒥᑦ 

ᑲᑐᔾᔨᖃᑎᒌᖓᑦ ᑲᓇᑕᒥ 

https://endingviolencecana

da.org/getting-help/ 

 
ᐃᑲᔫᑎᑦᓴᑦ ᐃᓄᓐᓄᑦ ᐋᑐᕚᒥᑦ ᐃᑲᔪᖅᑕᐅᒍᒪᔪᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᖃᓄᐃᙱᑦᓯᐊᕐᓂᕐᒧᑦ 

ᐃᓅᖃᑎᒌᑦ ᐅᐸᒐᕐᒧᑦ ᐃᓄᐃᑦ ᓱᕈᓯᖏᓐᓄᑦ, 

ᐃᓅᓱᒃᑐᓄᑦ ᐊᒻᒪᓗ ᐃᓚᒌᓄᑦ 

https://inuuqatigiit.ca/cate

gory/wellbeing/ 

 ᐃᑲᔫᑎᑦᓴᑦ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᑰᔪᓄᑦ ᓄᓇᕗᒻᒥ ᓄᓇᕗᑦ ᒐᕙᒪᒃᑯᑦ 

https://www.gov.nu.ca/fami

ly-

services/information/family

-violence 

 ᐃᑲᔫᑎᑦᓴᑦ ᐱᔾᔪᑎᓖᑦ ᖃᓄᐃᙱᑦᓯᐊᓂᕐᒧᑦ ᓄᓇᑦᓯᐊᕗᒻᒥ ᓄᓇᑦᓯᐊᕗᑦ ᒐᕙᒪᖓ 

https://nunatsiavut.com/de

partment/health-and-

social-development/public-

health/ 

 ᐃᑲᔫᑎᑦᓴᑦ ᐊᐃᑉᐸᕆᔭᒥᓄᑦ ᐋᓐᓂᖅᓱᖅᑕᐅᓂᑰᔪᓄᑦ ᓄᓇᕗᒻᒥ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ  

https://pauktuutit.ca/abuse

-prevention-

justice/children-and-

youth/believe-ask-connect/ 

 
ᐊᑦᓱᕈᖅᑐᓄᑦ ᐅᖄᓚᐅᑎ ᐊᑭᖃᙱᑦᑐᖅ ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ 

ᐋᓐᑎᐅᕆᐅᒥ 
ᐅᖃᓕᒪᕐᓂᖅ ᒪᒥᓴᓐᓂᕐᒧᑦ (Talk 4 Healing) 

http://www.talk4healing.co

m/ 

 
ᐊᑦᓱᕈᖅᑐᓄᑦ ᐅᖄᓚᐅᑎ ᐊᑭᖃᙱᑦᑐᖅ ᐊᕐᓇᓄᑦ ᐊᒻᒪᓗ ᓱᕈᓯᕐᓄᑦ 

ᐋᓐᓂᖅᓱᖅᑕᐅᔪᓄᑦ 
ᑲᓇᑕᐅᑉ ᒐᕙᒪᖓ 

https://www.justice.gc.ca/e

ng/rp-pr/cj-jp/fv-

vf/culture/p23.html 

 
ᕿᓂᕐᕕᒃ ᑭᒃᑯᑐᐃᓐᓇᕐᓄᑦ ᕿᓂᖅᑐᓂᑦ ᑐᐊᕕᕐᓇᖅᑐᒥᑦ, ᕿᒫᕕᓐᓂᑦ, 

ᐊᒻᒪᓗ ᐃᑲᔪᖅᑕᐅᒍᑎᓂᑦ 

ᓄᖅᑲᖅᑎᑦᓯᓂᕐᒥᑦ ᐋᓐᓂᖅᓯᕆᓂᕐᒥᑦ 

ᑲᑐᔾᔨᖃᑎᒌᖓᑦ ᑲᓇᑕᒥ 

https://endingviolencecana

da.org/getting-help/ 

 
ᕿᓂᕐᕕᒃ ᑭᒃᑯᑐᐃᓐᓇᕐᓄᑦ ᕿᓂᖅᑐᓂᑦ ᐃᑲᔪᖅᓱᖅᑕᐅᓂᕐᒥᑦ 

ᐅᕝᕙᓘᓐᓃᑦ ᐃᑲᔫᑎᑦᓴᓂᑦ 
ᓂᕆᐅᓐᓂᖃᕐᓂᕐᒥᑦ ᖃᓄᐃᙱᑦᓯᐊᕐᓂᕐᒧᑦ 

https://www.hopeforwellnes

s.ca/ 

